
UVOD 

 

 

Tema predmetnog magistarskog rada „Uloga, status i perspektiva Porodičnog savjetovališta u 

kontekstu unapređenja pružanja usluga građanima Kantona Sarajevo“ sadržava dva bitna 

konstitutivna elementa, a to su porodica i Porodično savjetovalište kao institucionalni mehanizam 

pružanja podrške zdravoj porodici i porodičnom sistemu. Porodica je neiscrpan izvor i temelj bitka 

društva, u kojoj je dovoljan blagi funkcionalni poremećaj da izazove krizu njene opstojnosti. Ta 

kriza može dalje da prouzrokuje zastoj razvojnih procesa potrebnih porodici, tj. počinje usporavati 

dalji rast i razvoj članova porodice. Porodica je mjesto specifičnog odgajanja, odnosa i 

komunikacije među njenim članovima, mjesto u kojem se grade i ugrađuju nove ličnosti koje će 

kasnije da stvaraju svoje porodice, mjesto povjerenja, sreće i podrške. Također, postoje jake i 

stabilne porodice koje su sposobne da prevaziđu krizu prouzrokovanu bilo kojim od uzroka, dok 

isto tako postoje i one porodice koje u kriznoj situaciji teže prolaze proces prilagođavanja novim 

porodičnim ulogama, uz prateće neprihvatanje odnosa unutar porodice, postavljene granice ili čak 

preraspodjelu moći ili korištenje negativnih stilova rješavanja konflikata u porodici, odnosno 

primjenom sukoba ili nasiljem, čime nastaje faza bespomoćnosti i nemogućnosti prevazilaženja 

problema. Kriza može biti prouzrokovana  nepoželjnim životnim događajima kao što su gubitak 

posla, nagla smrt bliske osobe, gubitak doma ili poremećena komunikacija i odnosi između 

roditelja i djece ili među samim partnerima. Porodice koje ne mogu prevazići krizu koja je 

prouzrokovana jednim od navedenih uzročnika trebaju institucije i mehanizme za stručnu 

sistemsku pomoć.  

Sistemska pomoć porodičnom sistemu može se pružati  kroz različite resore i institucije koje su 

specijalizirane za davanje takve vrste podrške. Jedna od takvih institucija i mehanizama pomoći 

porodici je ustanova Porodično savjetovalište koja u sistemu socijalne zaštite vrši svoju djelatnost 

na području Kantona Sarajevo. To je ustanova čija je uloga pružanje psihosocijalne podrške 

građanima Kantona Sarajevo kroz savjetodavno-terapeutski rad i rad u zajednici. Ova vrsta 

podrške odnosno usluge građanima pruža se besplatno tj. ustanova se finansira iz budžeta Kantona 

Sarajevo. Uz razvoj povjerenja, ovo je jedan od motivirajućih razloga za građane da svake godine  

traže veći obim usluga Porodičnog savjetovališta. Drugi motivirajući element jeste naučna podrška 

razvijanju savjetodavno-terapeutskog rada i pristupačnijeg djelovanja prema građanima Kantona 

Sarajevo, pa i šire.   

Kroz ovaj magistarski rad će se analizirati normativnopravni koncept porodičnih savjetovališta, 

djelovanje savjetovališta u nekoliko kantona, oba entiteta BiH  i Distriktu Brčko, kao i ulogu 

Porodičnog savjetovališta kroz prizmu samih korisnika tj. porodice i njene potrebe za ovakvom 

vrstom stručne pomoći. Dalje, predmet analize će biti postojanje svijesti i nivo svjesnosti javnosti 

o potrebi za podrškom od strane sistemskih ustanova u području porodičnog sistema. Kako u Bosni 

i Hercegovini, tako i u zemljama regiona, porodica je zasigurno pod utjecajem različitih vrsta 

ugrožavanja, te je istraživački jako bitno i zanimljivo  ispitati faktore i institucije koje pružaju 

podršku porodicama, kroz normativno-pravni koncept, ali i kroz samu kvalitetu pruženih usluga. 

Porodično savjetovalište u Kantonu Sarajevo kao ustanova u sistemu socijalne zaštite je jedina 

takve prirode u BiH i bit će zanimljivo istražiti prednosti i nedostatke takvog funkcionisanja. 

Empirijsko istraživanje bit će usmjereno na korisnike usluga Porodičnog savjetovališta, njihovo 

zadovoljstvo i efekt pružene usluge, kao i što će se donijeti preporuke za daljnji razvoj ove vrste 

podrške porodici kako u Kantonu Sarajevo tako i u Bosni i Hercegovini, pa i u regionu. Predmetni 

rad sadrži prijedloge za razvoj i perspektivu Porodičnog savjetovališta kao i savjetovališta uopće, 

a sve u cilju pružanja što kvalitetnije podrške porodici koja je, kako smo rekli, osnov društva i 

njegov odraz u malom. 

2. TEORIJSKO-METODOLOŠKI OKVIR RADA 

 
 

2.1.Problem istraživanja 

 

Predmet istraživanja je Kantonalna javna ustanova „Porodično savjetovalište“( u daljem tekstu: 

Porodično savjetovalište), kao institucionalni oblik psihosocijalne podrške građanima Kantona 

Sarajevo u segmentu pružanja usluga socijalne zaštite, a s ciljem zaštite sistema moralnih i 

društvenih vrijednosti i očuvanja institucije „zdrave porodice“. Nadležnost i djelovanje 

Porodičnog savjetovališta posmatrat ćemo kao značajan instrument u sistemu socijalne zaštite, ali 

i kao integrativni dio mreže institucija socijalne zaštite.  Porodica kao osnovna i nezamjenjiva 

biosocijalna zajednica u kontekstu savremenog društva, kako je ranije istaknuto,  suočava se s 

brojnim poteškoćama.  

Rastuća društva, brze socijalne promjene kao i savremeni oblici komuniciranja unutar i izvan 

porodice, retrogradno utječu na stanje i odnose unutar porodice i destabiliziraju je kao bazičnu 

jedinicu opstanka civilizacije. Porodica je posljednjih decenija bila ugrožena različitim negativnim 

pojavama, poput nesređenih partnerskih odnosa, zanemarivanja roditeljskih uloga, nasilja u 

porodici, mnogih negativnih trendova u današnjem društvu. Pored ovih negativnosti, svakodnevna 

borba za obezbjeđenje materijalne egzistencije porodice dovodi do manjka vremena za kvalitetno 

obavljanje porodičnih obaveza, roditeljskih obaveza, uključujući i partnerske odnose. Porodica, 

prema definiciji sistemske porodične terapije, kao jednog od pravaca u terapiji koji se primjenjuje 

u psihosocijalnoj usluzi kao vrsti usluge u Porodičnom savjetovalištu, ima osam razvojnih faza i 

svaka od tih faza predstavlja rizik za njeno funkcioniranje, gdje promjene u razvojnim fazama 

utječu na bračne odnose koji su preduvjet za kvalitetno funkcioniranje porodice u cjelini, tj. 

narušeni bračni odnosi ne samo da se reflektuju na bračne partnere nego i na njihovu djecu koja 

mogu biti pod stresom, osjećati se zapostavljenim, zaboravljenim od roditelja. Takva djeca su u 

riziku da postanu odgojno zapuštena, buntovna, neodgovorna ili čak poprimaju antisocijalno 

ponašanje. Ovo su samo neki od rizika i efekata kojima je izložena porodica, a koja nije uvijek u 

stanju da pronađe adekvatno rješenje u prevazilaženju problema. Zbog toga je potrebno razvijanje 

i jačanje Porodičnog savjetovališta kroz institucionalno djelovanje, s većim brojem mehanizama  

usmjerenih na pružanje psihosocijalnih pomoći i podrške građanima.  

U predmetnom završnom radu koristit ćemo se dokumentima, primjerima i statistikom iz prakse 

Porodičnog savjetovališta, s ciljem prikazivanja statusa, uloge i perspektive ove institucije u 

sistemu socijalne zaštite Kantona Sarajevo. Porodično savjetovališe osnovano je 2001. godine od 

strane Skupštine Kantona Sarajevo s ciljem pružanja psihosocijalne podrške porodici. Zadnjih 

godina ova institucija bilježi povećanje broja korisnika, koje prate evolutivna i diferencijalna 

problematika  i evidentno tzv. „kriza porodice“.  

Specifičnost u pogledu pružanja usluga je činjenica da je Porodično savjetovalište internim 

podzakonskim aktima uredilo procedure kojim se regulira porodično savjetovanje i tretman, kao i 

psihološko savjetovanje i ostali poslovi iz djelokruga rada.  Posebni zakon odnosno lex specialis 

koji definira djelatnost Porodičnog savjetovališta je Zakon o socijalnoj zaštiti, zaštiti civilnih 

žrtava rata i zaštiti porodice sa djecom Kantona Sarajevo1,  koja čini podjelu rada na: porodično 

                                                        
1Zakon o socijalnoj zaštiti, zaštiti civilnih žrtava rata i raseljenih lica („Službene novine Kantona Sarajevo“ broj: 

38/14,38/16,44/17, 28/18 ) 

savjetovanje i tretman2, psihološko savjetovanje, grupno savjetovanje i tretman, individualno 

savjetovanje i tretman, naučno-istraživačko proučavanje pojava i problema iz oblasti socijalne 

zaštite, publikovanje rezultata tih istraživanja, kao i drugih popularnih publikacija. Ove djelatnosti 

su u funkciji sprečavanja nastanka i suzbijanja sociopsiholoških problema i poteškoća, 

harmoniziranja porodičnih i bračnih odnosa, sticanja pozitivnih navika i formiranja pravilnih 

životnih stavova i uvjerenja kod djece i mladih, educiranja građana i profesionalaca iz oblasti opće 

i socijalne i dječije zaštite, stručne i profesionalne pomoći institucijama, ustanovama i 

organizacijama u skladu s njihvim potrebama. Opći zakon ili lex generali  u smislu djelokruga ove 

institucije je Zakon o osnovama socijalne zaštite, zaštite civilnih žrtava rata i zaštite porodice s 

djecom Federacije Bosne i Hercegovine3, dok je djelatnost bračno posredovanje regulirana 

Porodičnim zakonom Federacije Bosne i Hercegovine4. Pravilnikom o radu5 Porodičnog 

savjetovališta  uređuju se osnovna prava i obaveze iz radnog odnosa zaposlenih, unutrašnja 

organizacija i sistematizacija radnih mjesta, odnosno djelokrug rada odjeljenja kao unutrašnjih 

organizacionih jedinica, raspored poslova po izvršiocima s opisom poslova, zajedno s uvjetima za 

obavljanje poslova, brojem izvršilaca, te načinom rukovođenja i koordinacije rada, ovlaštenjima i 

odgovornostima. I pored navedenih propisa, niz aktivnosti iz domena pružanja usluga 

savjetodavno-terapeutskog rada, nije propraćeno pravnom regulativom.  

Naime, Pravilnikom o radu predviđena su dva stručna odjeljenja, Odjeljenje za savjetodavno-

terapeutski rad i Odjeljenje za razvojno-istraživačke poslove i socijalne inovacije, kao i dva 

odjeljenja  koja su podrška u procesu rada stručnjaka, a to su Odjeljenje za strateško planiranje, 

promociju i odnose s javnošću i Odjeljenje za pravne, finansijske i opće poslove. Pojam, poslovi i 

organizacija savjetodavno-terapeutskog rada definirani su podzakonskim aktom zbog nepostojanja 

zakona koji regulišu savjetodavno-terapeutsko područje rada.  Specifičnost institucije u smislu 

domena usluga je što se usluge socijalne zaštite pružaju djelimično po procedurama upravnog 

postupka i to postupak bračnog posredovanja, na zahtjev stranke odnosno dobrovoljnim 

aktiviranjem od strane korisnika, dok je usluga bračnog posredovanja uređena Porodičnim 

zakonom Federacije BiH. Porodično savjetovalište kao ustanova u sistemu socijalne zaštite 

osnovana je s ciljem da bude podrška porodici i porodičnom sistemu u Kantonu Sarajevo kroz 

zaštitu sistema moralnih i društvenih vrijednosti i očuvanja zdravog društva. Broj potencijalnih 

korisnika mnogo je veći od onih kojima se usluga mogla pružiti. Broj korisnika usluga generalno 

je u stalnom porastu, a uzroke i razloge će analitički generirati istraživačko područje ovog rada. 

Zbog nejasne strategije razvoja Porodičnog savjetovališta od strane resornog ministarstva, kao i 

neprepoznavanja psihosocijalne usluge kao savremenog oblika socijalne zaštite koja je potrebna 

današnjoj porodici, propuštene su prilike koje bi osnažile i pojačale funkciju  Porodičnog 

savjetovališta, stvorile perspektivu za kvalitetnije pružanje usluga, kao i mogućnost da ova 

institucija kadrovskim kapacitetima odgovori na sve brojnije zahtjeve građana. S aspekta 

                                                        
2 Ibid., član 96 
3 Zakon o socijalnoj zaštiti, zaštiti civilnih žrtava rat i raseljenih lica,  („Službene novine Federacije BiH“ broj. 

36/99, 54/04, 39/06, 14/09, 45/16) 
4 Ibid.,Čl. 45 Porodičnog zakona  Federacije BiH, („Službene novine Federacije BiH“, broj: 35/05)  

5 Pravilnik o radu KJU Porodično savjetovalište, januar 2017. 

socijalnog rada, svaki građanin je u potencijalnoj potrebi za socijalnom zaštitom, te je to jedan od 

bazičnih razloga razvijanja i jačanja Porodičnog savjetovališta.   

 

2.2.  Predmet istraživanja 

 

2.2.1.   Teorijsko određenje 

 

Tema  istraživanja magistarskog rada je: “Uloga, status i perspektiva Porodičnog savjetovališta u 

kontekstu unapređenja pružanja usluga građanima Kantona Sarajevo” , te je zbog toga nužno dati 

kritičko-analitički osvrt na postojeći normativno-pravni okvir koji regulira organizaciju, položaj i 

rad Porodičnog savjetovališta, a kroz društvenu prizmu potrebe, potencijala i perspektive u 

pružanju ove vrste usluga socijalne zaštite u Kantonu Sarajevo. Potrebu za Porodičnom 

savjetovalištem sistem je prepoznao  2001. godine, a u svrhu podrške i zaštite porodice i očuvanja 

zdrave osnove društva. Međutim, Osnivač je propustio stvoriti pretpostavke za unapređenje 

koncepta Porodičnog savjetovališta, pa je ustanova „rasla“ putem podzakonskih akata.  

 

 

           2.2.2.   Kategorijalno-pojmovni sistem 

 

Porodica 

 

Porodica6 je životna zajednica roditelja, djece i drugih krvnih srodnika, srodnika po tazbini, 

usvojilaca i usvojenika i osoba iz vanbračne zajednice ako žive u zajedničkom domaćinstvu. 

 

             Socijalna zaštita 

 
                        Socijalna zaštita7 je organizirana djelatnost usmjerena na osiguranje socijalne 

sigurnosti građana i njihovih porodica u stanju socijalne potrebe.  

Socijalnom potrebom, smatra se trajno ili privremeno stanje u kome se nalazi građanin ili 

porodica, prouzrokovano ratnim događajima, elementarnim nesrećama, općom ekonomskom 

krizom, psihofizičkim stanjem pojedinaca ili drugih razloga, koji se ne mogu otkloniti bez 

pomoći drugog lica. 

Socijalna zaštita porodice i njenih članova i građana pojedinaca, ostvaruje se otkrivanjem i 

umanjenjem, odnosno otklanjanjem posljedica uzroka koji dovode do stanja socijalne potrebe 

i sticanjem određenih prava iz socijalne zaštite.  

 

Psihosocijalna podrška 

 

Psihosocijalna podrška8 je socijalna usluga koja podrazumijeva rehabilitaciju koja potiče 

razvoj kognitivnih, funkcionalnih, komunikacijskih ili socijalnih vještina korisnika, a može se 

pružati indvidualno i u grupi.                                                                                                            

                                                        
6 Porodični zakon FBiH , („Službene novine Federacije BiH“, broj 35/05, 31/14) 
7 prof.dr. Jasminka Gradašćević-Sijerčić  (2017) ,  “Socijalna zaštita” ,Sarajevo. Slika 10  
8 Oficijelna web stranica Centara za socijalnu skrb Trogir http://czss-trogir.hr/aktivnosti/socijalne-

usluge/psihosocijalna-podrska/ ,  pristup: 15.4.2019. godine 

http://czss-trogir.hr/aktivnosti/socijalne-usluge/psihosocijalna-podrska/
http://czss-trogir.hr/aktivnosti/socijalne-usluge/psihosocijalna-podrska/

Usluga se pruža djetetu sa teškoćama u razvoju, odrasloj osobi s invaliditetom, žrtvi 

porodičnog nasilja, te svim drugim osobama koje su u stanju potrebe. 

 

 

2.3.   Ciljevi istraživanja  

 

2.3.1.   Naučni cilj 

 

Naučni cilj istraživanja jeste dokazati ulogu i značaj Porodičnog savjetovališta kao 

institucionalne podrške porodici u sistemu socijalne zaštite, ali i ukazati na mogućnosti 

perspektivnog razvoja iste u svrhu adekvatnog odgovora na zahtjeve korisnika/građana. 

 

2.3.2.   Društveni cilj 

 

Društveni cilj istraživanja je podrška razvijanju persperkive pružanja usluga socijalne 

zaštite kroz prizmu statistike rada, djelovanja, broja i vrste usluga Porodičnog savjetovališta. 

Porodica je najosnovnija i nezamjenjiva biosocijalna zajednica ljudi. Zdrava porodica je garant 

razvijanja svih pozitivnih društvenih tendencija i sistemski osnov za ukupni socijalni razvoj. S 

obzirom da savremena porodica, u većini slučajeva, nije dovoljno snažna i stručna da odgovori 

ovim izazovima bitno je razvijanje sistemske podrške porodici. Kao što je prethodno navedeno, s 

aspekta socijalnog rada svaka porodica je u potencijalnom riziku, te je od izuzetne važnosti razviti 

alate podrške, pogotovo sistemske alate u vidu formiranja i podržavanja institucija koje služe tom 

cilju. 

 

 

2.4.   Sistem  hipoteza 

 

2.4.1. Generalna hipoteza: 

Institucionalno jačanje Porodičnog savjetovališta osigurat će unapređenje pružanja usluga u 

sistemu socijalne zaštite građanima Kantona Sarajevo. 

 

 

2.4.2 Posebne  hipoteze: 

 

H1 -  Širi dijapazon usluga iz oblasti socijalne zaštite podiže stepen sigurnosti građana i smanjuje 

negativne efekte savremene krize porodice; 

H2 - Institucionalnim i kadrovskim jačanjem Porodičnog savjetovališta, te usaglašavanjem 

normativnih akata i smanjenjem administrativnih barijera, povećava se nivo psihosocijalne 

podrške građanima Kantona Sarajevo; 

H3 – Unapređenjem uloge i percepcije javnosti o ulozi Porodičnog savjetovališta stvorit će se 

društveni ambijent  povjerenja u institucije kod građana Kantona Sarajevo. 

2.5.   Metode istraživanja 

 

Tokom izrade ovog magistarskog rada koristit će se nekoliko skupina metoda, od kojih je svaka 

usmjerena ka analitičko-sintetičkoj slici perspektive institucije Porodičnog savjetovališta u 

kontekstu pružanja usluga. Metode koje će se koristiti u radu: 

 

 Osnovne metode 

 -   analitičke metode  

 -   sintetičke metode  

 

 Općenaučne  metode 

 -   hipotetičko-deduktivna 

 -   komparativna metoda 

 -   statistička  metoda 

 

 Metode prikupljanja podataka: 

- analiza sadržaja dokumenata 

- metoda ispitivanja – tehnike anketiranja i intervjuiranja 

- metoda deskripcije. 

 

Pri svakoj izradi naučno-istraživačkog rada izuzetno je bitan odabir metoda istraživanja za 

dobivanje rezultata, koji naročito služe donošenju zaključaka i preporuka u ovoj oblasti 

istraživanja. Analiza pravnih propisa, koja se odnosi na sam koncept uloge i namjene Porodičnog 

savjetovališta u procesu pružanja usluge građanima ili korisnicima bit će kritički sagledana u 

sistemima socijalne zaštite u Kantonu Sarajevo, na nivou entiteta i Brčko Distrikta BiH, ali i u 

zemljama Regiona, Srbija, Hrvatska i Crna Gora (komparativni metod). U procesu dokazivanja 

osnovne hipoteze istražit ćemo mišljenja profesionalaca koji rade u sistemu socijalne zaštite u 

pružanju psihosocijalne usluge građanima kao i kod korisnika tih usluga. Koristit ćemo se 

metodom anketiranja i intervjua kroz statističku mjeru kretanja korisnika u posljednjih pet godina 

u Porodičnom savjetovalištu i drugim savjetovalištima u Regionu kroz komparativnu analizu 

poređenja dokumenata i broja korisnika. Samu problematiku ćemo analizirati s aspekta potrebe 

porodice za psihosocijalnom podrškom u prevazilaženju problema kojima je ona izložena.   

 

2.6. Naučna i društvena opravdanost istraživanja 

 

   2.6.1. Naučna opravdanost istraživanja  

 

Ovaj rad, s aspekta naučne opravdanosti, ima ulogu da saznanja do kojih se došlo daju 

određen doprinos ne samo naučnoj zajednici, već kako je riječ o instrumentima  psihosocijalne 

podrške građanima kao korisnicima socijalne zaštite, naročit doprinos društvenoj zajednici i 

njenom razvoju. Kako bismo dobili adekvatno naučno saznanje o predmetu kao cjelini, potrebno 

je dobivene podatke metodološki klasificirati i sistematizirati. 

  2.6.2. Društvena opravdanost istraživanja  

 

  Društvena opravdanost istraživanja je iniciranje i promoviranje institucionalnog i 

kadrovskog jačanja porodičnih savjetovališta u cilju proširenja i većeg kvaliteta pružanja usluga 

građanima kao bitnog sistemskog rješenja u podršci porodici. Porodična savjetovališta bi na 

jednom mjestu pružala širu lepezu usluga kako bi porodica mogla što uspješnije da funkcionira i 

bude stub društva. 

 

 

2.7. Vremenski i prostorni plan istraživanja 

 

Planirano istraživanje će se obaviti na području  Kantona Sarajevo, odnosno unutar Ministarstva 

za rad, socijalnu politiku, raseljena lica i izbjeglice Kantona Sarajevo, KJU “Porodično 

savjetovalište“ Sarajevo, Centra za socijalni rad Lukavac, Centra za socijalni rad Zenica, Centra 

za socijani rad Tuzla, u periodu septembar-oktobar 2019. godine. 

 

 

      3. ULOGA, POJAM I ZNAČAJ INSTITUCIONALNE PODRŠKE PORODICI U 

SISTEMU SOCIJALNE ZAŠTITE 

 

    

      3.1.Teorijski okvir porodice 

 

      3.1.1. Uloga porodice u društvu 

 

Porodica jeste životna zajednica roditelja, djece i drugih krvnih srodnika, srodnika po tazbini, 

usvojilaca i usvojenika i osoba iz vanbračne zajednice ako žive u zajedničkom domaćinstvu9. 

Uređenje odnosa u porodici zasniva se na:  

a) zaštiti privatnosti i porodičnog života, 

b) ravnopravnosti, međusobnom pomaganju i poštivanju članova porodice, 

c) obavezi roditelja da osiguraju zaštitu interesa i dobrobiti djeteta i njihovoj odgovornosti u 

podizanju, odgoju i obrazovanju djeteta, 

d) obavezi države da osigura zaštitu porodice i djeteta, 

e) pružanju starateljske brige djeci bez roditeljskog staranja i odraslim osobama koje nisu 

sposobne same starati o sebi, svojim pravima, interesima i imovini. 

Zakon jasno određuje ulogu i vrijednost porodice u društvu, koja predstavlja osnov kvalitetnog i 

funkcionalnog odnosa pojedinca unutar i izvan porodice kao društvene baze. 

Porodica je najstarija institucija odnosno ljudskog zajedništva otkada čovječanstvo može da pamti, 

nastala je iz osnovnih ljudskih potreba i duboko je ukorijenjena u čovjekovoj biološkoj prirodi i 

urođenim psihičkim strukturama10. Današnji oblik porodice je nastao kao četvrti stepen razvoja 

porodice i prepoznajemo je kao monogamnu porodicu, koju u pravilu sačinjavaju jedan muškarac 

i jedna žena i njihovo potomstvo. Monogamna porodica karakteriše doba civilizacije i ona je 

najčešće bila kompletna i često višegeneracijska, porodica je predstavljala ekonomsku i 

proizvodnu zajednicu, svi socijalni sadržaji završavali su uglavnom u porodici: odgoj, socijalna 

                                                        
9 Član 2 Porodičnog zakona FBiH ,( „Službene novine Federacije BiH“, broj 35/05, 31/14) 
10 Adila Pašalić Kreso, (2004), Koordinate obiteljskog odgoja, JEŽ Sarajevo,  str. 11 

sigurnost, zaštita, briga za stare, liječenje, moralni i vjerski odgoj itd.. 

Karakteristika porodice je da se ona stalno mijenja pod različitim utjecajima prisutnim u društvu. 

Porodice postaju sve manje tj. sve je manji broj djece odnosno potomstvo u jednoj porodici, 

također, bračni partneri odgađaju potomstvo dok „ne ispune“ određene uvjete. Uočljiv je trend 

odlaganja stupanja u brak, pa tako imamo i čestu pojavu roditeljstva u zreloj životnoj dobi. U 

današnje11 vrijeme sve je više porodica u kojoj oba roditelja rade odnosno oba roditelja imaju 

svoje poslovne karijere, svoje uspjehe i svoje ciljeve i, naravno, to smanjuje zajedničko vrijeme 

provedeno unutar porodice. Sve prisutnija je porodica u kojoj je supruga zaposlena, a muž ne radi, 

tako da imamo i utjecaj na patrijahalni koncept funkcionisanja porodice, gdje donedavni hranitelj 

porodice, muškarac, otac i muž ne radi i ne zarađuje, a žena, supruga i majka preuzima ulogu 

hranitelja. Povećan je broj razvedenih brakova i pojava gdje jedan od roditelja postaje staratelj i 

preuzima većinsku brigu o djetetu ili djeci. Ovakvu porodicu nazivaju jednoroditeljska porodica, 

što iskrivljuje činjenično stanje, jer razvodom braka supružnici ostaju roditelji, a roditeljstvo se ne 

može ugasiti ili nestati. Karakteristika ovakvih porodica je da se bivši supružnici odlučuju na 

formiranje novih porodica s novim partnerima i time nastaju novi tipovi porodica sa željom 

ponovnog kreiranja porodice, ali u tu porodicu ulaze i djeca iz prvih brakova ili izvornih porodica, 

što za tu djecu najčešće može predstavljati destimulirajući faktor njihovom rastu i razvoju. Rijetki 

su primjeri gdje bivši supružnici, kao roditelji, ostaju u dobrim odnosima. Ovdje se mogu navesti 

nebrojeni primjeri s kojima se susreću porodični terapeuti u Porodičnom savjetovalištu.  

Kao što nema porodice12 bez čovjeka, tako se ne može ni govoriti o čovjeku bez porodice. 

Čovjek je biološko, psihološko i društveno biće koje želi imati nešto svoje i pripadajuće, mjesto i 

područje sreće, zadovoljstva, zajedništva,  što ostvaruje kroz porodicu.  

 

 

 

 

 

 

 

 

 

 

 

 

 

 

 

 

 

 

 

 

 

                                                        
11 Ibid., str. 14  
12 Amel Alić, (2012), Struktura i dinamika obiteljske kulture,  Dobra knjiga Sarajevo 2012 str. 11 

Slika 1.13         Razvojne faze porodice 

 

   
 

 

3.1.2. Struktura i dinamika porodice 

 

Da bi čovjek mogao funkcionisati, neophodna je prilagodba za participiranje u društvu, dok je za 

strukturalni dio važno postojanje stabilnog sistema odnosa, pri čemu su i stabilnost, ali i sposobnost 

prilagodbe, neophodne funkcije porodice14. Polazeći od pretpostavke da je svaka osoba dio 

društvenog sistema, te da je za razumijevanje pojedinaca i obitelji od posebnog značaja 

razumijevanje društvenog i porodičnog sistema, struktura, funkcija i proces, pobornici 

strukturalnog modela izučavanja i tretmana porodice akcenat stavljaju radije na kontekstualni, 

nego na individualni aspekt porodičnog funkcionisanja.  

Ovo znači da bilo koje stanje u porodici poput zdravlja, odnosa između roditelja ( dobri ili loši ), 

                                                        
13 Oficijelna web stranica KJU Porodično savjetovalište www.porodicno.ba , pristup 19.09.2019. 
14 Amel Alić, (2012), Struktura i dinamika obiteljske kulture,  Dobra knjiga Sarajevo, str. 31 

http://www.porodicno.ba/

rituali koji su zastupljeni unutar porodice, bitno utječu na funkcionisanje njenih članova kako 

unutar same porodice tako i izvan nje. Ovakav odnos se može posmatrati kroz linearno 

razumijevanje uzročnosti i modelu vešestruke uzročnosti. Linearno gledanje15 na sistem utjecaja, 

uzroka i posljedica ponašanja članova porodice slijedio je logiku po kojoj osoba A uzrokuje 

ponašanje osobe B, koja utječe na osobu C, a ova na osobu D, što za posljedicu ima događaj E. 

Prema modelu višestruke uzročnosti nezavisni utjecaj više osoba ili događaja istovremeno 

učestvuje ili utječe na efekat E. 

Stoga, porodica se poima kao struktura operativnih pravila i rituala, putem kojih se reguliše 

funkcionisanje sistema. Uspostavljanje pravila, izricanje dozvola i zabrana, te niz drugih rituala 

unutar porodice, utkani u svaki postupak i način na koji se reguliraju odnosi i ponašanja unutar i 

izvan porodice. Odnosi unutar porodice koji su zasnovani na zdravim principima i podržavajućim 

osnovama, porodicu i njene članove čini spremnijom da kvalitetnije i spremnije savlada devijantne 

pojave koje je mogu ugroziti. Međutim, neizbalansiranost ili disfunkcionalnost jednog člana 

porodice potencijalno izaziva neizbalansiranost i disfunkcionalnost cijele porodice koja čini jedan 

sistem. Strukturalni model veliku pažnju poklanja dijadi roditeljskih odnosa, jer od funkcionisanja 

roditeljskog odnosa zavise i drugi odnosi unutar porodice, ali i njihovi odnosi i ponašanja izvan 

porodice tj. njihova sposobnost da budu dio procesa i funkcionisanja koji se dešavaju u društvu. 

Ovaj segment posmatranja porodice tj. njena struktura i dinamka je bitan jer on definiše snagu 

porodice da odgovori na mnoge izazove savremenog društva koji je mogu ugroziti, a koje smo 

spominjali u prethodnim poglavljima. 

 

3.1.3. Izazovi savremene porodice 

 

      Porodica kao najosnovnija i nezamjenjiva biosocijalna zajednica ljudi u današnje vrijeme 

suočena je s brojnim poteškoćama. Promjene koje se dešavaju velikom brzinom, savremeno 

društvo sa savremenim oblicima komuniciranja unutar i izvan porodice, ostavljaju veliku 

posljedicu na stanje i odnose unutar porodice. Porodica je oduvijek bila opterećena različitim 

negativnim pojavama poput nesređenih partnerskih odnosa, zanemarivanja roditeljskih uloga, 

nasilja u porodici i mnogim negativnim trendovima ponašanja u društvu. Pored ovih negativnosti 

imamo i svakodnevnu borbu za obezbjeđenjem egzistencije porodice i u toj borbi ponestaje 

vremena za kvalitetno obavljanje porodičnih obaveza što uključuje i partnerske odnose, 

roditeljstvo ili jednom riječju premalo je pažnje na porodici i njenim osnovnim vrijednostima, a 

to su njeni članovi. Unutrašnje stanje u porodici zavisi od kvaliteta života, a koji predstavlja odnos 

između pojedinca i njegove prirodne i društvene sredine, koji zavisi od zadovoljenja fizičkih 

potreba ( hrana, spavanje, stanovanje, odijevanje), zdravstvenih potreba, zadovoljenja socioloških 

potreba (zadovoljenje individualnosti svake osobe) i zadovoljenja ekonomskih potreba                         

( zadovoljenje materijalnih uslova i prohtijeva kao potreba). Porodično okruženje je važno, ali nije 

dovoljno za formiranje osnovnih ljudskih vrijednosti, kompetetnog roditeljstva i kvalitetnog 

partnerskog odnosa, te je stoga teškopronaći i dati odgovore na sve izazove koji zaokupljaju 

porodicu. Savremena porodica izložena je stalnom djelovanju pojava koje predstavljaju udar na 

njene osnovne vrijednosti, na već uspostavljene odnose među članovima porodice. Izazovi 

današnje porodice pred nju stavljaju težak zadatak, a to je kako zadržati osnovne funkcije porodice 

u kojoj će svaki njen član biti zaštićen i podržan u svom postojanju i razvoju.  

Prekomjerna potreba različitih savremenih uređaja kojima se koriste članovi porodice dovodi do 

međusobnog otuđivanja i manjka komunikacije, bez obzira radi li se o bračnoj ili roditeljskoj 

                                                        
15 Ibid., str. 32   

komunikaciji, a koja dovodi tu porodicu u stanje rizika. Ne možemo tvrditi da je svaka porodica 

sposobna oduprijeti se različitim izazovima, te je stoga potrebno potražiti pomoć stručnjaka kroz 

sistemsko djelovanje koje bi osnažilo porodicu. Naravno, da bi jedna porodica ili njen član 

potražili pomoć ili podršku u rješavanju problema koji ih ugrožavaju potrebna je njihova svjesnost 

o stanju u kojem se nalaze, kao i motivisanost za pomoć. Međutim, trenutni sistem po pitanju 

pružanja psihosocijalne usluge barem u Porodičnom savjetovalištu Sarajevo, baziran je na 

samosvjesnosti korisnika o potrebnoj pomoći što nije zadovoljavajući faktor. Današnja porodica 

koja je izuzetno dinamična, „pritisnuta“ vanjskim ugrožavanjem, ipak nailazi na jednu prepreku 

koja se zove stigma, a koja dolazi od društva kada se govori o korištenju psihosocijalnih usluga. 

Potrebno je zakonski definisati obligacioni odlazak korištenja psihosocijalnih usluga kako bi 

obezbijedili da porodica ili njen član, ako su u stanju potrebe, dobiju adekvatnu stručnu pomoć.  

 

3.1.4. Zaštitni faktori porodice 

 

Porodica, pa tako i obitelj, je nezamjenjivi oblik udruživanja i okupljanja u kojem svi njeni članovi 

nalaze neophodno utočište i stalni izvor emocionalne, socijalne i materijalne sigurnosti. Unutar 

same porodice razvijaju se odnosi koji direktno utječu na razvoj ličnosti, gdje je permanentan 

utjecaj odraslih na djecu tj. na razvoj njihove ličnosti i njihovu socijalizaciju. Odnosi u kojem 

članovi porodice razvijaju osjećaj ljubavi i pripadnosti čini zdravu komponentu funkcionisanja 

porodice. Porodica je grupa individua koje društvo tretitra kao cjelinu, koja omogućava svojim 

članovima da prihvataju odeđene uloge koje će obnašati ne samo u vlastitom okrilju, nego i u 

samom društvu. Jednostavno rečeno - osnovni faktor zaštite porodice predstavlja porodična 

sredina. Dobra i ugodna, intimna i topla atmosfera u porodici, sigurnost koju pružaju zdravi i 

interpersonalni odnosi važan su faktor u zaštiti porodice.  

Kada govorimo o zaštitnim faktorima porodice i načinima dobrog upravljanja odnosima unutar 

porodice neophodno je, osim razvijanja osjećaja ljubavi i pripadnosti, postojanje jasnih pravila i 

očekivanja unutar porodice, postojanje i unapređenje dobre komunikacije između svih članova 

porodice. 

Kao primarna16 socijalizacijska zajednica, porodica je najvažniji kontekst za prevenciju mnogih 

problema, poremećaja i bolesti, te je jedno od najlogičnijih polazišta za prevencijska nastojanja. 

To je i razlog zašto se u posljednja dva desetlječa naučnici i istraživači bave istraživanjem rizičnih 

i zaštitnih faktora u porodičnom okruženju koji utječe na pozitivan razvoj i funkcionisanje članova 

porodice kako bračnih partnera koji su ujedno i roditelji, tako i djece. Mnoga istraživanja daju 

empirijske dokaze koji povezuju porodično funkcionisanje s raznim oblicima rizičnih ponašanja. 

Stvaranje bliskosti, povjerenja, učestala komunikacija između članova porodice, definisana jasna 

pravila, mirno rješavanje konflikata u porodici, te stvaranje porodičnih rituala su zapravo načini 

kako se porodica može oduprijeti utjecajima koji je mogu ugroziti. Porodica je ta koja ima 

sposobnost izgradnje vlastitog „imuniteta“ u zaštiti od različitih nepoželjnih utjecaja, ali također 

porodica je ta koja ima sposobnost i da taj „imunitet“ uništi koji će uništiti i tu porodicu. 

Svakodnevni razgovor među članovima porodice, uključenost jednih u živote drugih članova 

porodice, podrška u mnogim vrstama individualnih izazova jeste jedan od faktora koji porodicu 

osnažuje. Neizostavni dio porodičnih odnosa su partnerstvo i roditeljstvo, njegovanjem oba 

elementa osigurava se stabilna porodica, te je potrebno stalno jačati te dvije uloge kako bismo imali 

očuvane i druge elemente porodice, a to su djeca ili širi članovi porodice. 

                                                        
16 Martina Feric Šlehan, (2008.), „Rizični i zaštitni čimbenici u obiteljskom okruženju: razlike u procjeni mladih i 

nihovih roditelja“, Hrvatska revija za rehabilitacijska istraživanja str.28 

3.1.5. Efekti i rezultati sistemskog pristupa razvoju i zaštiti porodice 

 

Naglašavajući važnost uloge porodice u društvu, kada je porodica jaka i stabilna, kada porodica 

može da se nosi sa svim unutrašnjim i vanjskim izazovima, samo društvo mnogo dobija od takve 

porodice. Međutim, neizostavno pitanje je da li je svaka porodica jaka, sposobna i spremna da se 

iznese s različitim pojavama i utjecajima koji je mogu narušiti. U današnje vrijeme porodica je 

izloženija riziku nego ikad, uzimajući u obzir karakteristike savremenog društva. Žurba za 

dinamikom života, nastojanje da se obezbijedi egzistencija, veliki broj nezaposlenih u državi, 

pojava i razvoj društvenih mreža koje nude sadržaj koji ne može biti u potpunosti kontrolisan, 

povećani broj razvedenih supružnika koji imaju za posljedicu razaranje porodičnog gnijezda i sl., 

i još mnoge druge pojave s kojim se porodica treba nositi. Stoga, pristup sistemske podrške 

porodici mora biti dobro osmišljen, dostupan, finansijski prihvatljiv, dovoljno stručan. Porodica 

koja je svjesna da joj treba pomoć i koja zna gdje tu pomoć tražiti, već je na pola puta da joj se 

pomogne. Motivisana porodica je poželjan resurs za sistem koji joj treba pružiti podršku. 

Kada govorimo o sistemskoj podršci porodici neizostavno je da trebamo krenuti od primarne 

prevencije djelovanja kako bismo umanjili efekte negativnog dejstva na porodicu, a i na samo 

društvo. Djelovanjem kroz primarnu prevenciju pružanja podrške porodici, porodici se može 

pomoći da uoči potencijalne znakove ugrožavanja njenog funkcionisanja, te je osnažiti da 

spremnije odgovori na pomenute rizike. Međutim, nije mali broj porodica koje smatraju da bilo 

koji oblik ugrožavanja porodicu ne može dovesti u disfunkcionalnost, te takve porodice i ne 

učestvuju u procesu primarne prevencije zaštite, a i ako učestvuju veoma su slabo motivisane. 

Ovakva ponašanja, motivisane i demotivisane porodice,  može se uočiti kroz djelovanje Odjeljenja 

za primarnu prevenciju Porodičnog savjetovališta, čiji je rad orijentisan na rad u zajednici kroz 

saradnju s roditeljima, djecom i mladima, te pripadnicima treće životne dobi u skladu sa zakonskim 

rješenjima. Porodica koja je spremna prihvatiti sistemsku podršku preventivne zaštite je, ne samo 

za sebe u dobitku, nego i društvo ima koristi od takve porodice. S druge strane, porodica koja 

smatra da sve drži pod kontrolom je u apsolutnom riziku koji se može odraziti i na samo društvo. 

Sistemska podrška podrazumijeva saradnju više ustanova, različitih profila, različitih resora kao i 

saradnju s nesistemskim ustanovama koje su dio civilnog društva. Rad s porodicom koja je u stanju 

potrebe za sistemskom podrškom kako bi prevazišla određeno stanje u kojem se našla i koje može 

ugroziti funkcionisanje i opstanak porodice, izuzetno je bitan, jer takva porodica može biti već 

djelimično motivisana, ali može se osjećati bespomoćno. Motivisana porodica može očekivati da 

joj pružena sistemska podrška ili stručnjak koji radi sa porodicom, treba „pokretom čarobnog 

štapića“ rješiti problem te ako se to ubrzo ne desi takva porodica prelazi u stanje bespomoćnosti. 

Ovakvo stanje i ovakva očekivanja su uočena kroz rad s porodicama u Porodičnom savjetovalištu 

kao i u drugim ustanovama socijalne zaštite. U većinskom obimu pružanja usluga psihosocijalne 

podrške korisnicima socijalne zaštite najčešće je naglašena dobrovoljnost od strane građana za 

korištenje usluga. Stoga, potrebno je doći do svakog građanina koristeći različita sredstva i kada 

je u pitanju primarni i sekundarni oblik pružanja podrške porodici. Građanin treba znati koju vrstu 

usluga i oblika podrške može i gdje može dobiti.  

4. NORMATIVNO-PRAVNI OKVIR, PODRUČJE RADA I DJELOVANJA 

PORODIČNIH SAVJETOVALIŠTA U BIH I REGIONU 

 

 

4.1.    Normativno-pravni okvir za Porodično savjetovalište u FBiH 

 

Osnovni dokument koji se tiče porodice i njenih prava u Bosni i Hercegovini jeste Ustav Bosne i 

Hercegovine17 koji u svom sastavu sadrži odredbe koje garantiraju prava i zaštitu građana od strane 

države kao i popis ljudskih prava koje garantuje država Bosna i Hercegovina svojim građanima. 

Po strukturi podjele nadležnosti, državni nivo ima hijerarnijski veću pravnu snagu od nižih nivoa 

koji su u obavezi svoje zakonske akte prilagoditi državnim aktima. Socijalna zaštita18 je predmet 

nadležnosti entiteta te građani svoja prava i elemente iz domena socijalne zaštite i korištenja 

socijalnih usluga crpe iz dokumenata koji su u nadležnosti entiteta. 

U Federaciji Bosne i Hercegovine porodična savjetovališta ( savjetovališta )  tretiraju se indirektno 

kroz oblast socijalne zaštite i to kroz akt  „Zakon o osnovama socijalne zaštite, zaštite civilnih 

žrtava rata i zaštite porodica s djecom“19 koji je usvojen od strane Predstavničkog doma Parlamenta 

Federacije BiH 1999. godine. Ovim zakonom uređuju se osnove socijalne zaštite građana, njihovih 

porodica, osnovna prava iz socijalne zaštite i korisnici prava iz socijalne zaštite, osnivanje i druga 

pitanja od značaja za ostvarivanje osnovnih prava iz socijalne zaštite, zaštite civilnih žrtava rata i 

zaštite porodice s djecom Federacije Bosne i Hercegovine. Zakonom se definiše ko čini porodicu 

a to su: bračni drug tj.vanbračni drug, dijete ( vanbračno, usvojeno, pastorče, dijete bez roditelja  

uzeto na izdržavanje ), otac, majka, maćeha, djed i baba-nena sa obje strane i braća i sestre bračnih 

drugova. Također je predviđeno da nadležni organi kantona, u skladu sa ustavom i ovim zakonom 

bliže uređuju djelatnost socijalne zaštite. 

Zakonskim okvirom se definiše šta je socijalna zaštita i kad nastupa stanje  socijalne potrebe, gdje 

se navodi da se socijalnom potrebom smatra  trajno ili privremeno stanje u kome se nalazi građanin 

ili porodica, prouzrokovano ratnim događajima, elememntarnim nepogodama, psihofizičkim 

stanjem pojedinaca ili drugih razloga, koje se ne mogu otkloniti bez pomoći drugog lica. 

Posmatrajući to s aspekta korisnika usluga socijalne zaštite, a odnosi se na koncept rada 

Porodičnog savjetovališta to su: djeca bez roditeljskog staranja, odgojno zanemarena djeca, 

odgojno zapuštena djeca, stara lica bez porodičnog staranja, lica s društveno negativnim 

ponašanjem i lica i porodice u stanju socijalne potrebe, kojima je usljed posebnih okolnosti 

potreban odgovarajući oblik socijalne zaštite. 

U važećem zakonu navodi se da pravo na usluge socijalnog i drugog rada mogu ostvariti pojedinci, 

porodice i društvene grupe neovisno od materijalnih mogućnosti i korištenja nekog od oblika 

socijalne zaštite radi zaštite njihovih prava i interesa i sprečavanja pojava ublažavanja posljedica 

socijalnog problema20. Dalje se navodi da se uslugama socijalnog i drugog stručnog rada smatra 

savjetodavni rad koji obavljaju ustanove u rješavanju porodičnih i bračnih problema, te mjere i 

akcije u saradnji s mjesnim zajednicama i drugim organima, na suzbijanju i sprečavanju društveno 

neprihvatljivog ponašanja djece i ostalih pojedinaca, porodica i društvenih grupa. Ovakvim 

                                                        
17 Član 2 , tačke 1.2.3. Ustav Bosne I Hercegovine 
18 Ibid., Član 3 tačka 1. 
19 Zakona o osnovama socijalne zaštite, zaštite civilnih žrtava rata i zaštite porodice sa djecom FBiH, „Službene 

novine Federacije BiH“, broj: 36/99, 54/04, 39/06, 14/09, 45/16. 

20 Ibid., Član 46 

pojašnjenjem direktno se definišu nadležnost i obim rada savjetovališta, a posebno Porodičnog 

savjetovališta Kantona Sarajevo. 

Zakon o osnovama socijalne zaštite, civilnih žrtava rata i zaštite porodice s djecom FBiH, s aspekta 

normativno-pravne uloge koja uređuje rad Porodičnih savjetovališta ima ulogu opšteg dokumenta 

iz kojeg je proistekao kantonalni Zakon o socijalnoj zaštiti, zaštiti civilnih žrtava rata i zaštiti 

porodice s djecom i koji predstavlja lex specijalis za Porodično savjetovalište Sarajevo. Navedeni 

nivo tretiranja savjetovališta u Zakonu zasigurno predstavlja nedorečeni koncept pružanja 

psihosocijalne podrške korisnicima usluga, kao i neformiranje savjetovališta u obliku javnih 

ustanova u kantonima koji čine FBiH, izuzev Kantona Sarajevo. 

Porodični zakon21 Federacije Bosne i Hercegovine određuje da je za pružanje stručne pomoći i 

zaštite prava i interesa djeteta i ostalih članova porodice, za rješavanje sporova između članova 

porodice, kao i u svim slučajevima poremećenih porodičnih odnosa nadležan centar za socijalni 

rad kao organ starateljstva, sud i osoba ovlašćena za posredovanje. Uslugu posredovanja Porodično 

savjetovalište pruža korisnicima od samog osnivanja i u okviru svog ukupnog rada posredovanje 

je jedina usluga koja predstavlja upravni postupak, te kao takav predstavlja obavezu korisnicima u 

procesu javljanja u Porodično savjetovalište.  

U svom radu Porodično savjeovalište22 pruža usluge predbračnog savjetovališta koje sprovodi u 

saradnji s općinskim matičnim uredima. 

Matičar će preporučiti budućim bračnim partnerima da se, do dana sklapanja braka, uzajamno 

obavijeste o stanju zdravlja, da posjete porodično savjetovalište i upoznaju se sa stručnim 

mišljenjem i uvjetima za razvoj skladnih bračnih i porodičnih odnosa, kao i da posjete ustanove u 

oblasti zdravstva radi upoznavanja s mogućnostima i prednostima planiranja porodice. Ovaj vid 

pružanja usluge sprovodi se kroz dostavljanje pisanih preporuka matičnim uredima koji 

potencijalni mladenci mogu pročitati, kao i organizovanja zajedničkog predavanja Porodičnog 

savjetovališta i matičnog ureda općine Centar potencijalnim mladencima. Pošto se u navedenom 

članu  kaže da se mladencima preporučuje odlazak u porodično savjetovalište u praksi, to mladenci 

veoma rijetko koriste. S obzirom na povećanu disfunkcionalnost bračnih odnosa, kao i povećan 

broj bračnih razvoda, ovakav vid primarne prevencije bio bi puno korisniji kada bi imao elemente 

obaveznog savjetovanja s porodičnim savjetovalištem. 

U dijelu Porodičnog zakona23 koji se odnosi na postupak za zasnivanje usvojenja organ 

starateljstva po službenoj dužnosti pribavlja mišljenje o podobnosti osobe koja želi usvojiti dijete 

od organa starateljstva njenog prebivališta, kao i od Porodičnog savjetovališta. U dosadašnjoj 

praksi Porodično savjetvalište nije imalo nijedan ovakav zahtjev.  

 

U dijelu Porodičnog zakona24 koji se odnosi na roditeljsko staranje u slučaju ako se roditelji ne 

mogu dogovoriti kome će pripasti starateljstvo, sud će roditelje uputiti osobi ovlaštenoj za 

posredovanje. Ovakvu prirodu pružanja usluge Porodično savjetovalište pruža s aspekta upravnog 

postupka po nalogu suda ili socijalnog radnika, ali i u cilju najbolje odluke za dijete roditelji se 

često i sami odlučuju da dođu u Porodično savjetovalište kako bi postigli dogovor o starateljstvu 

za dijete. 

Porodični zakon FBiH je u nizu članova tretirao ulogu zaštite porodice i pružanja podrške porodici 

u slučajevima kada to sama porodica ne može prevazići. Većina predloženih postupaka i navedenih 

                                                        
21 Član 5, stav 1 i 2 Porodični zakon Federacije BiH, („Službene novine Federacije BiH“,  broj: 35/05, 31/14) 
22 Ibid. , Ćlan 20 stav 1 
23 Ibid. , Član 106 stav 2 
24 Ibid. , Član 142 stav 7 

stručnih službi i stručnjaka sigurno da mogu pružiti adekvatnu sistemsku pomoć, ali također 

predložena zakonska rješenja moraju se prilagođavati aktuelnim trendovima stanja u društvu, te 

dosadašnja rješenja poboljšavati kako bi porodica mogla biti u potpunosti zaštićena kroz sistemska 

rješenja. 

Dokument u kojem se podrobnije tretira savjetovalište jeste Pravilnik o standardima25 za rad i 

pružanje usluga u ustanovama socijalne zaštite u Federaciji BiH. Pravilnikom se određuje, osim 

općih uslova, koje posebne uslove treba ispunjavati savjetovalište, a to su: 

 

a) da se može osnovati kao samostalna javna ustanova ili u okviru centra za socijalni rad           

(jedino savjetovalište u Federaciji BiH kao samostalna ustanova osnovano je u Kantonu 

Sarajevo pod imenom Kantonalna javna ustanova „Porodično savjetovalište“, a nekoliko 

savjetovališta postoje pri centrima za socijalni rad u kantonima na prostoru Federacije 

BiH), 

b) da se u prostorijama u kojima se vrši savjetovanje osiguraju udobnost, sigurnost i diskrecija 

za korisnike, 

c) da se osiguraju postupak i metod stalne inovacije skladno trendovima populacije koja 

dolazi na tretman, 

d) da se izradi opis programa savjetovanja koji je razumljiv korisniku, 

e) da se najmanje jednom godišnje informira nadležni centar za socijalnu zaštitu na čijem se 

teritoriju nalazi i resorno ministarstvo nadležno za poslove socijalne zaštite o dostupnosti 

usluge i broju korisnika koje može uključiti u tretman u tekućoj godini. 

Pravilnikom se definiše da stručni tim savjetovališta treba da ima potreban stručnjaka iz oblasti       

( Tabela 1), te da svi ovi stručnjaci prema standardu trebaju imati po šest korisnika dnevno, što je 

na primjeru rada Porodičnog savjetovališta disproporcionalno jer u savjetodavno-terapeutskom  

radu stručnjaka,  tri terapijska tretmana predstavljaju standard po terapeutu, u praksi nekad i četiri, 

dok je primarnoj prevenciji, koja je zastupljena u radu u zajednici sa više grupa koja se bavi 

edukacijom, grupe su od pet do 20 i više ljudi. 

                                                                        

Tabela 1 

Stručni tim savjetovališta definisan  Pravilnikom o standardima za rad i pružanje usluga u 

ustanovama socijalne zaštite Federacije BiH  

 

Socijalni radnik 1 

Pravnik 1 

Psiholog 1 

Pedagog 1 

Sociolog 1 

Edukator 1 

 

Profil stručnjaka koji se bavi poslovima savjetovanja može biti osoba koja je stekla obrazovanje u 

području društvenih, humanističkih nauka ( socijalni radnik, psiholog, pedagog, sociolog, pravnik 

i dr.) odnosno koji je dodatno educiran iz područja savjetovanja. Po pitanju opisa poslova i uvjeta 

                                                        
25 Član 67 i član  68 Pravilnika o standardima za rad i pružanje usluga u ustanovama socijalne zaštite u Federaciji 

BiH,(”Službene novine Federacije BiH”, broj: 2604/12) 

koje treba da ispunjava uposlenik koji se bavi savjetodavno- terapeutskim radom određeno je da 

treba imati edukaciju iz jednog od terapeutskih pravaca                  (sistemska porodična terapija, 

transakciona terapija, KBT, Geštald, NLP i sl.) i to najmanje edukacija u trajanju jedne godine, a 

koje su definisane standardima navedenih pravaca. 

Dodatni standard naglašava da je pružatelj usluga savjetovanja dužan osigurati brzo uključivanje 

u savjetodavni proces, kontinuitet i redovitost provedbe. Uzimajući za primjer Porodično 

savjetovalište, poštivanje ovog standarda vremenom je postalo veoma teško jer je broj korisnika u 

savjetodavno-terapeutskom  radu stalno rastao, a broj stručnjaka (terapeuta) je opadao, te je lista 

čekanja za korisnike bila i do 15 dana na sljedeći terapeutski tretman, a zbog nemogućnosti 

opsluživanja kako bi se zadržala kvaliteta pruženih usluga.  

Navedene promjene prikazane su u tabeli 2. 

 

Tabela 2. 

Komparacija broja uposlenika i broja korisnika u KJU „Porodično savjetovalište“ 2013-2018 

godina, odjeljenja za savjetodavno-terapeutske usluge 

 

Godina Broj terapeuta Broj korisnika 

201326            9        364 

201827            6        786 

 

Pravilnik obavezuje da stručnjak koji provodi savjetovanje mora biti u mogućnosti provesti 

procjenu pojedinaca i grupa u psihosocijalnom riziku i u potrebi, te znati planirati, provoditi i 

evaluirati stručni, individualni i grupni tretman. U okviru rada savjetodavno-terapeutskog 

odjeljenja u Porodičnom savjetovalištu, stručnjaci su imali sedmični intervizijski proces u kojem 

su iznosili specifične situacije rada s korisnicima, te kroz međusobni razgovor i konsultacije 

donosili preporuke o daljnom postupanju u procesu vođenja terapije. Također, u istom odjeljenju 

se održavala supervizija koju je radio stručnjak, vanjski saradnik koji je edukator na jednom od 

terapeutskih pravaca. Proces supervizije održavao se četiri puta godišnje, zbog materijalne 

ograničenosti, što prema standardima terapeutskog rada nije dovoljno, ali ipak je bio od pomoći u 

pružanju podrške obezbjeđenja kvalitativnog pristupa stručnjaka (terapeuta). 

 

4.1.1. Uloga i djelovanje Porodičnih savjetovališta u Kantonu Sarajevo i drugim kantonima 

 

U Kantonu Sarajevo socijalna zaštita je definisana aktom Zakon o socijalnoj zaštiti, zaštiti civilnih 

žrtava rata i zaštiti porodice s djecom i predstavlja lex specialis dokument u organizovanju, 

postupanju ustanova u sistemu socijalne zaštite, ali i ostvarivanja prava građana/korisnika iz 

domena socijalne zaštite. 

U samom Zakonu, pored općih odredbi, koje proizilaze iz Zakona o socijalnoj zaštiti FBiH, dio 

koji se odnosi na ustanove iz socijalne zaštite definišu djelatnost i ulogu tih ustanova. tako28 se u 

Zakonu navodi da kantonalne javne ustanove osniva Kanton Sarajevo, a osnivački akt donosi 

Skupština Kantona Sarajevo.  

                                                        
26 Izvještaj o radu KJU Porodično savjetovalište za 2013. godinu 
27 Izvještaj o radu KJU Porodično savjetovalište za 2018. godinu 
28 Član 68 Zakon o socijalnoj zaštiti, zaštiti civilnih žrtava rata i zaštiti porodice sa djecom, („Službene novine 

Kantona Sarajevo“, broj: 38/201.4,38/2016., 44/2017., 28/2018.)   

Ustanove se osnivaju radi: 

 

- obavljanja stručnih i drugih poslova iz oblasti socijalne zaštite, 

- zbrinjavanja određenih kategorija korisnika socijalne zaštite, 

- proučavanja pojava i problema u oblasti socijalne zaštite, 

- obavljanja savjetodavnog rada u rješavanju porodičnih i bračnih problema, te provođenju 

mjera i akcija u saradnji s mjesnim zajednicama i drugim organima na suzbijanju i 

sprečavanju društveno neprihvatljivog ponašanja djece i ostalih pojedinaca, porodica i 

društvenih grupa. 

 

Zakon o socijalnoj zaštiti29 daje pravac i dinamiku kretanja djelatnosti kojom se bavi Porodično 

savjetovalište jer spominje savjetodavni rad kao oblik pružanja usluge građanima i koja vrsta 

problematike se tretira u porodici. Također, omogućena je saradnja s drugim nivoima vlasti, kao i 

sa subjektima koji nisu dio sistemskog djelovanja, poput udruženja, nevladinih organizacija i sl. 

Ovaj segment djelovanja prisutan je u radu koji se odnosi na primarnu prevenciju, a koju također 

sprovodi Porodično savjetovalište. Ova alineja preuzeta je iz Zakona o socijalnoj zaštiti FBiH, a u 

kantonalni zakon je u istoj formi uvrštena na inicijativu Porodičnog savjetovališta, što je proizašlo 

iz praktične potrebe rada na terenu, a u cilju pružanja što kvalitetnije i stručnije usluge građanima. 

Skupština Kantona Sarajevo osnivanjem Kantonalne javne ustanove „Porodično savjetovalište“ 

Sarajevo uvrštava ustanovu  u  Zakon o socijalnoj zaštiti, zaštiti civilnih žrtava rata i zaštiti djece 

s porodicom. 

Pomenuti  Zakon u dijelu koji govori o ustanovama socijalne zaštite definiše 30djelatnost ustanove 

Porodično savjetovalište, a to je: 

 

- porodično savjetovalište i tretman, 

- psihološko savjetovanje, 

- grupno savjetovanje i tretman, 

- individualno savjetovanje i tretman, 

- naučno istraživačko proučavanje pojava i problema iz oblasti socijalne zaštite, 

- publikovanje rezultata tih istraživanja, kao i drugih popularnih publikacija. 

Ove djelatnosti su u funkcijama: 

 

- sprečavanja nastanka i suzbijanja sociopsiholoških problema i poteškoća, 

- harmoniziranja porodičnih i bračnih odnosa, 

- sticanja pozitivnih navika i formiranja pravilnih životnih stavova i uvjerenja kod djece i                

mladih, 

- educiranja građana i profesionalaca iz oblasti opće socijalne i dječije zaštite, 

- stručne i profesionalne pomoći institucijama, ustanovama i organizacijama u skladu s 

njihovim potrebama. 

 
 

                                                        
29Ibid., 
30 Član 96 Zakon o socijalnoj zaštiti, zaštiti civilnih žrtava rata i zaštiti porodice sa djecom, „Službene novine 

Kantona Sarajevo“, broj: 38/2014., 38/2016., 44/2017., 28/2018.   

Kada govorimo o Porodičnom savjetovalištu koje potpada pod Zakon o socijalnoj zaštiti, zaštiti 

civilnih žrtava rata i zaštiti porodice s djecom, sigurno da sam dijapazon djelovanja nije u 

potpunosti prepoznat i definisan. Naime, veoma je bitno da se kod osoba, pa i kod porodica stvori 

uslov za očuvanje i razvoj ličnih kapaciteta i mogućnosti, te odgovornosti prema sebi, porodici i 

društvu. Ovo se odnosi na segment sposobnosti porodice i njenih članova da su u mogućnosti 

prepoznati vlastite snage i vrijednosti koje će im pomoći da različite neželjene utjecaje savladavaju 

i rade na svom opstanku. Sistemska podrška je zbog toga izuzetno važna, s bitnom ulogom i 

odgovornošću u postizanju stabilnog pojedinca, stabilne porodice, zdravog društva.  

Tretirani zakon prepoznaje materijalni oblik podrške porodici u ostvarivanju socijalne zaštite 

građana, gdje ne uzima u obzir da današnje društvo sve više ima potrebu za psihosocijalnom 

podrškom tj. uslugom koja se pruža kroz savjetodavno-terapeutski rad tj. nisu obuhvaćene ostale 

kategorije korisnika koje pominje zakon. Za obavljanje psihosocijalne djelatnosti neophodno je da 

se u nadležnom zakonu definišu uvjeti koje trebaju ispunjavati savjetnik i terapeut, jer se usljed 

nedefinisanja otvara prostor za manipulaciju  stručnim kadrom, ali i standardom pri obavljanju tih 

poslova. Navedeni komentar proizveden je iz iskustva prilikom upravljanja Porodičnim 

savjetovalištem Sarajevo, gdje je, usljed nepostojećih definisanih karakeristika u zakonskim 

rješenjima, koje se tiču poslova savjetovanja, veoma teško uspostaviti standardizaciju obavljanja 

savjetovanja ili savjetodavno-terapeutskog rada. 

Pored zakona, niz je podzakonskih akata kojima se uređuje rad Porodičnog savjetovališta. 

Najvažniji podzakonski akt je Odluka o osnivanju31 KJU „Porodično savjetovalište“ donesena 

2001. godine od strane Kantonalne skupštine Sarajevo kojom se definišu djelatnost i ustroj 

ustanove. U osnivačkom aktu imenovana je šifra djelatnosti prema Odluci o  klasifikaciji 

djelatnosti Bosne i Hercegovine koja glasi: „Ostale djelatnosti socijalne zaštite bez smještaja, d.n.“. 

Također, Odlukom su određeni organi ustanove koji će upravljati i rukovoditi ustanovom, a koji 

proizilaze iz Uredbe sa zakonskom snagom o radu javnih ustanova. Specifičnost ove Odluke jeste 

da su u njoj sadržane odredbe koje određuju organizaciju i funkcionisanje Porodičnog 

savjetovališta Sarajevo, pri tome izostavljajući elemente stručnosti kadra koji će obavljati poslove 

u Porodičnom savjetovalištu. 

Podzakonski akt kojim se detaljnije uređuje rad Porodičnog savjetovališta su Pravila32 KJU 

„Porodičnog savjetovališta“. Pravila ustanove sadrže i područje odnosno obim djelatnosti, te 

pravac usmjerenja djelovanja, a u skladu sa Zakonom o socijalnoj zaštiti, zaštiti civilnih žrtava rata 

i zaštiti djece s porodicom Kantona Sarajevo. Pravilima se definiše da Porodično savjetovalište u 

radu s korisnicima usluga organizuje i provodi preventivni rad s pojedincima, porodicama i 

grupama kroz interdisciplinirani timski pristup i rad u zajednici. Kada govorimo o oblicima rada i 

vrstama terapijskih škola koje se primjenjuju u savjetodavno-terapeutskom radu Porodičnog 

savjetovališta, Pravilima se definiše da se primjenjuju metode individualnog, porodičnog i grupnog 

rada, koristeći tehnike sistemske porodične terapije, uz mogućnost korištenja i drugih terapijskih 

škola priznatih od strane europske asocijacije psihoterapeuta, zavisno od ukazanih potreba.  

Navedena odredba je proizašla iz potrebe za uređenjem načina rada pružanja usluga građanima, 

iako se segment savjetodavno-terapeutskog rada ne spominje ni u jednom od zakonskih rješenja 

koja se tiču socijalne zaštite, a ni Porodičnog savjetovališta. Psihoterapija kao struka ne postoji u 

nomenklaturi zanimanja u BiH, kao što ne postoji ni zakon o psihoterapiji. Trenutno korištenje 

                                                        
31 Odluka o osnivanju Kantonalne javne ustanove”Porodično savjetovalište” Sarajevo,(“ Službene novine Kantona 

Sarajevo” br. 07/01) 

 
32 Pravila KJU „Porodično savjetovalište” Sarajevo, 06.02.2018. godine 

pravaca  psihoterapije u savjetodavno-terapeutskom radu oslanja se na podršku i edukaciju 

Europske asocijacije sistemskih porodičnih terapeuta. Ova vrsta usluge je nastala kao potreba 

društva za stručnom podrškom u savjetodavno-terapeutskom radu i očiti je primjer gdje je 

sistemsko rješenje prepušteno ustanovi koja je pružatelj usluga, te joj je i nametnuta uloga da bude 

i donosilac odredbi kojima bi se obezbijedilo kvalitetno i stručno pružanje usluga. Usljed 

nepostojanja uređene oblasti savjetodavno-terapeutskog rada (psihoterapije), ne postoje ni 

zakonska rješenja koja određuju standardizaciju za obavljanje ovih poslova. Jedan od razloga zašto 

je to tako je što socijalna zaštita ne prati potrebe društva tj. problematiku koja zahtijeva druge vrste 

usluga osim materijalnih, zatim oblast savjetodavno-terapeutskog rada tj. psihoterapije dotiče 

elemente socijalne zaštite, zdravstva i obrazovanja te je teško odrediti u koji resor je staviti i kojim 

zakonskim aktom riješiti.  

Pravilnikom33 o radu se uređuju osnovna prava i obaveze iz radnog odnosa u Porodičnom 

savjetovalištu, zatim unutrašnja organizacija i sistematizacija radnih mjesta, odnosno djelokrug 

odjeljenja kao unutrašnjih organizacijskih jedinica, raspored po izvršiocima s detaljnim opisom 

poslova, uvjeti za obavljanje poslova, broj izvršilaca, način rukovođenja i koordinacije rada, 

ovlaštenja i odgovornosti  radnika u vršenju poslova, djelokrug rada stručnog kolegija i stručnih 

timova, te druga pitanja koja su značajna za obavljanje djelatnosti Porodičnog savjetovališta.   

 

Pravilnikom o radu, Porodično savjetovalište je organizovano u četiri organizacione jedinice:  

 

- Odjeljenje za savjetodavno-terapeutski rad, 

- Odjeljenje za razvojno-istraživačke poslove i socijalne inovacije, 

- Odjeljenje za strateško planiranje, promociju i odnose s javnošću i 

- Odjeljenje za pravne, finansijske i opće poslove. 

 

Opis djelokruga rada savjetodavno-terapeutskog odjeljenja preuzet je iz zakonske regulative koja 

se odnosi na rad Porodičnog savjetovališta, crpeći iskustva kroz godine prakse rada Porodičnog 

savjetovališta i kroz podršku škole za sistemsku porodičnu terapiju koju su svi terapeuti prošli. 

Također, stalna i kontinuirana edukacija iz različitih pravaca terapije osnaživala je rad ovog 

odjeljenja. Ako uzmemo u obzir da ni na jednom fakultetu Univerziteta u Sarajevu pa i u BiH ne 

postoji diplomski, dodiplomski ili postdiplomski studij, odnosno da se ne obrazuju kadrovi za 

terapeuta koji će se baviti savjetovanjem, onda se situacija usložnjava u funkcionisanju ovog 

odjeljenja. Postojeća (nedovoljna) zakonska regulacija,  rad u praksi, saradnja s različitim 

terapijskim školama (nijedna nije iz BiH) i želja stručnjaka za što boljom osposobljenošću, 

doprinose radu savjetodavno-terapeutskog odjeljenja. Sistematizacijom radnih mjesta odjeljenja 

za savjetodavno-terapeutski rad, usljed nedostatka zakona o psihoterapiji kao i nedorečenosti u lex 

specialis zakonu, određen je minimum uvjeta za obavljanje terapeutskih usluga građanima 

Kantona Sarajevo. Tako za radna mjesta šefa odjeljenja, stručnog savjetnika za savjetodavno-

terapeutski rad, stručnog savjetnika za savjetodavno-terapeutski rad i posredovanje, višeg stručnog 

saradnika za savjetodavno-terapeutski rad i za višeg stručnog saradnika za savjetodavno-

terapeutski rad i posredovanje, pored općih uvjeta, posebni su uvjeti da terapeut posjeduje tri 

godine radnog iskustva i četiri godine završene edukacije neke od terapijskih škola priznatih od 

strane Evropske asocijacije psihoterapeuta.  

                                                        
33 Član 1, Član 68, Član 69, Član 70 Pravilnika o radu KJU “Porodično savjetovalište” Sarajevo, januar, 2017. 

godine  

Za radna mjesta: stručni saradnik za savjetodavno-terapeutski rad i stručni saradnik za 

savjetodavno-terapeutski rad i posredovanje, posebni uvjeti koje terapeut treba da ispunjava su 

jedna godina na istim ili sličnim poslovima i dvije godine završene edukacije neke od terapijskih 

škola priznatih od strane Evropske asocijacije psihoterapeuta. Potrebno je naglasiti da pomenuti 

posebni uvjeti za pružatelja terapeutskih usluga postoje da bi se obezbijedili kvalitet i stručnost u 

radu, a da nijednim dijelom nije verifikovana kao dodatna edukacija kroz platni razred. S jedne 

strane, imamo konstantno povećanje broja pruženih usluga savjetodavno-terapeutskog odjeljenja 

(pregled po godinama i broj usluga34- Tabela broj 3.), dok s druge strane imamo nepostojeći ili 

nedefinisan proces educiranja i vrednovanja kadrova tj. terapeuta za obavljanje ove djelatnosti, ne 

postoji norma za rad po terapeutu, niti je priznata doedukacija kroz platni razred. 

 

Tabela broj 3  

Pregled kretanja broja korisnika u savjetodavno-terapeutskom odjeljenju u KJU „Porodično 

savjetovalište“ , 2013-2018 godina 

 

Vrsta 

usl./godina 

2013. 2014. 2015. 2016. 2017. 2018. 

Savj.-terap. 

rad 

korisnika    korisnika Korisnika korisnika korisnika korisnika 

Indiv. 

psih.sav. i 

tretman 

 364     548    666  603  698  786 

Bračno 

posredovanje 

Nema 

podataka 

   8     14     8    4   12 

 

U cilju što jasnijeg opisa obaveza i odgovornosti u obavljanju savjetodavno-terapeutskog rada 

Upravni odbor Porodičnog savjetovališta je usvojio Etički kodeks35 kojim se utvrđuju temeljni 

principi i načela koje terapeuti primjenjuju u svom radu. Ti principi su: odgovornost, stručnost, 

moralni i zakonski standardi, povjerljivost, dobrobit korisnika, profesionalni odnosi, izjave za 

javnost, način procjene i istraživanje.  

Djelokrug rada Odjeljenja za razvojno-istraživačke poslove i socijalne inovacije (u daljem tekstu: 

Odjeljenje za pružanje primarne prevencije), također svoju djelatnost crpi iz postojeće zakonske 

regulative, prakse na terenu i saradnje s različitim subjektima u zajednici. Rad ovog odjeljenja je 

fokusiran na zajednicu, kroz provođenje stručnih i empirijskih istraživanja s ciljem praćenja i 

proučavanja pojava i problema porodice i njenih članova, organizuje preventivne projekte i 

aktivnosti usmjerene na sprečavanje nepoželjnih, rizičnih i društveno neprihvatljivih oblika 

ponašanja koji utječu na individualnu, partnersku, bračnu i porodičnu disfunkcionalnost. Segment 

primarne zaštite nije dovoljno prihvatljiv u zajednici, jer kako je u prethodnom navedeno, često 

porodice nisu svjesne svoje ranjivosti ili ne primijete da su u procesu disfunkcionalnosti te je zbog 

toga potrebno uložiti napor da se motivišu korisnici u primarnoj prevenciji kroz usluge  prevencije 

nepoželjnih rizičnih i društveno neprihvatljivih ponašanj , što je vidljivo u tabeli broj 436.  

                                                        
34 Oficijelna stranica mape usluga u socijalnoj zaštiti, https://mapapravaiusluga.ba/individualno-psiholosko-i-

porodicno-savjetovanje-i-tretman/,  pristup 01.10.2019.  
35 Etički kodeks za savjetodavno-terapeutski rad KJU Porodično savjetovalište Sarajevo, maj, 2016. godine  
36 Oficijelna stranica mape usluga u socijalnoj zaštiti, https://mapapravaiusluga.ba/individualno-psiholosko-i-

porodicno-savjetovanje-i-tretman/,  pristup 01.10.2019. 

https://mapapravaiusluga.ba/individualno-psiholosko-i-porodicno-savjetovanje-i-tretman/
https://mapapravaiusluga.ba/individualno-psiholosko-i-porodicno-savjetovanje-i-tretman/
https://mapapravaiusluga.ba/individualno-psiholosko-i-porodicno-savjetovanje-i-tretman/
https://mapapravaiusluga.ba/individualno-psiholosko-i-porodicno-savjetovanje-i-tretman/

Tabela broj 4 

Pregled kretanja broja korisnika u odjeljenju za primarnu zaštitu u KJU „Porodično savjetovalište“ 

2013-2018 godina 

 

Vrsta 

usl./godina 

2014. 2015. 2016. 2017. 2018. 

Primarna 

prevencija 

3385 

korisnika 

2026 

korisnika 

2061 

korisnika 

3483 

korisnika 

3695 

korisnika 

 

U pomenutom odjeljenju sistematizacijom radnih mjesta nije naglašen ni jedan posebni uvjet za 

uposlenika od stručnog saradnika do šefa odjeljenja te postoji određena nekoherentnost između 

dva odjeljenja koja su nosioci stručnog segmenta ustanove. 

Tabela broj 537  

 

Sistematizacija radnih mjesta u Odjeljenju za savjetodavno-terapeutski rad 

 

Redni 

broj 

Naziv  

radnog 

mjesta 

Opis poslova Posebni uvjeti za  

zasnivanje radnog 

odnosa 

Broj 

izvršilaca 

1. Šef 

Odjeljenja 

- rukovodi radom Odjeljenja; 

- organizuje i vrši raspodjelu stručnih poslova u 

Odjeljenju; 

- obavlja najsloženije poslove iz djelokruga rada 

Odjeljenja; 

- izrađuje godišnji Program rada Odjeljenja i 

participira u izradi Programa rada Savjetovališta; 

- -izrađuje godišnji Izvještaj o radu Odjeljenja, te 

participira u izradi godišnjeg Izvještaja o radu 

Savjetovališta;  

- -izrađuje periodične izvještaje o radu Odjeljenja, 

te participira u izradi periodičnih izvještaja o   

radu Savjetovališta; 

- piše stručne tekstove; 

- prisustvuje i aktivno učestvuje u radu Stručnog 

kolegija Ustanove; 

- -organizuje i vodi odjeljenske sastanke i 

interviziju u Odjeljenju;  

- -predlaže Stručnom kolegiju saradnju s 

organizacijama i institucijama vladinog i 

nevladinog sektora koje se bave zaštitom 

porodice;  

- -po potrebi planira, organizira te učestvuje u 

realizaciji preventivnih i edukativnih aktivnosti iz 

djelokruga rada Ustanove; 

- učestvuje u medijskim nastupima;  

- učestvuje u supervizijskim sastancima u 

Odjeljenju; 

- -obavlja savjetodavno-terapeutske poslove; 

- -na zahtjev drugih subjekata daje informacije  o 

tretmanu korisnika usluga u skladu s Etičkim 

kodeksom; 

- pruža usluge profesionalnih konsultacija 

saradnicima u Odjeljenju;  

- -evaluira rad Odjeljenja; 

VSS-VII stepen 

stručne spreme ili prvi 

(najmanje 240 ECTS 

bodova) ili drugi ili 

treći ciklus bolonjskog 

sistema studiranja, 

visoko obrazovanje iz 

oblasti socijalnog rada 

ili psihologije ili 

pedagogije, najmanje 

tri godine radnog 

iskustva na istim ili 

sličnom poslovima, 

završene četiri godine 

edukacije neke od 

terapijskih škola 

priznate od strane 

Evropske asocijacije 

psihoterapeuta, 

poznavanje rada na 

računaru i poznavanje 

jednog svjetskog 

jezika. 

 

 

1 

                                                        
37 Pravilnik o radu sa sistematizacijom radnih mjesta KJU Porodično savjetovalište 

- -organizuje i vodi propisanu evidenciju i 

dokumentaciju o radu s korisnicima usluga i 

odgovoran je za čuvanje iste; 

- -odgovoran je za provođenje Programa rada i 

drugih zadataka i aktivnosti iz djelatnosti 

Odjeljenja; 

- odgovoran je za savjesno i kvalitetno 

izvršavanje poslova iz djelokruga svog rada; 

- u izvršenju poslova afirmiše timski rad i 

saradnju; 

- obavlja i druge poslove koje mu odredi direktor. 

 

 

2. Stručni 

savjetnik za 

savjetodavno

-terapeutski 

rad 

-obavlja složenije poslove iz segmenta 

savjetodavno-terapeutskog rada; 

-pruža usluge profesionalnih konsultacija 

saradnicima u Odjeljenju; 

-sarađuje sa stručnjacima institucija i 

organizacija vladinog i nevladinog sektora koje 

se bave zaštitom porodice; 

-prisustvuje i aktivno učestvuje na 

intervizijskim sastancima u Odjeljenju; 

-prisustvuje i aktivno učestvuje na  

supervizijskim sastancima u Odjeljenju; 

-učestvuje u realizaciji preventivnih i 

edukativnih aktivnosti iz djelokruga rada 

Ustanove; 

-piše stručne tekstove; 

-promoviše rad  Odjeljenja i Ustanove kroz 

savjetodavno-terapeutski rad s korisnicima, 

medijske nastupe, kontakte sa saradnicima u 

mreži i drugim subjektima u zajednici;  

-vodi propisanu evidenciju i dokumentaciju o 

radu s korisnicima usluga; 

-izrađuje mjesečne izvještaje; 

-predlaže programske aktivnosti vezano za rad 

Odjeljenja;  

-na zahtjev drugih subjekata daje informacije  o 

tretmanu korisnika usluga u skladu s Etičkim 

kodeksom; 

-po potrebi prisustvuje i učestvuje u radu 

Stručnog kolegija Ustanove; 

-odgovoran je za savjesno i kvalitetno 

izvršavanje poslova iz djelokruga svog rada; 

-u izvršenju poslova afirmiše timski rad i 

saradnju; 

VSS-VII stepen 

stručne spreme ili prvi 

(najmanje 240 ECTS 

bodova) ili drugi ili 

treći ciklus bolonjskog 

sistema studiranja, 

visoko obrazovanje iz 

oblasti socijalnog rada 

ili psihologije ili 

pedagogije, najmanje 

tri godine radnog 

iskustva na istim ili 

sličnim poslovima, 

završene četiri godine 

edukacije neke od 

terapijskih škola 

priznate od strane 

Evropske asocijacije 

psihoterapeuta, 

poznavanje rada na 

računaru i  poznavanje 

jednog svjetskog 

jezika. 

 

2 

-obavlja i druge poslove koje mu odredi 

neposredni rukovodilac ili direktor. 

 

 

3.  Stručni 

savjetnik za 

savjetodavno

-terapeutski 

rad i 

posredovanje 

-obavlja složenije poslove iz segmenta 

savjetodavno-terapeutskog rada; 

-obavlja poslove posredovanja prije pokretanja 

postupka za razvod braka; 

-pruža usluge profesionalnih konsultacija 

saradnicima u Odjeljenju; 

-sarađuje sa stručnjacima institucija i 

organizacija vladinog i nevladinog sektora koje 

se bave zaštitom porodice;  

-prisustvuje i aktivno učestvuje na 

intervizijskim sastancima u Odjeljenju; 

-prisustvuje i aktivno učestvuje na  

supervizijskim sastancima u Odjeljenju; 

-učestvuje u realizaciji preventivnih i 

edukativnih aktivnosti iz djelokruga rada 

Ustanove; 

-piše stručne tekstove; 

-promoviše rad  Odjeljenja i Savjetovalište kroz 

savjetodavno-terapeutski rad s korisnicima, 

medijske nastupe, kontakte sa saradnicima u 

mreži i drugim subjektima u zajednici;  

-vodi propisanu evidenciju i dokumentaciju o 

radu s korisnicima usluga; 

-izrađuje mjesečne izvještaje; 

-predlaže programske aktivnosti vezano za rad 

Odjeljenja;  

-na zahtjev drugih subjekata daje informacije  o 

tretmanu korisnika usluga u skladu s Etičkim 

kodeksom; 

-po potrebi prisustvuje i učestvuje u radu 

Stručnog kolegija Savjetovališta; 

-odgovoran je za savjesno i kvalitetno 

izvršavanje poslova iz djelokruga svog rada; 

-u izvršenju poslova afirmiše timski rad i 

saradnju; 

-obavlja i druge poslove koje mu odredi 

neposredni rukovodilac ili direktor. 

VSS-VII stepen 

stručne spreme ili prvi 

(najmanje 240 ECTS 

bodova) ili drugi ili 

treći ciklus bolonjskog 

sistema studiranja, 

visoko obrazovanje iz 

oblasti socijalnog rada 

ili psihologije ili 

pedagogije, najmanje 

tri godine radnog 

iskustva na istim ili 

sličnim poslovima, 

završene četiri godine 

edukacije neke od 

terapijskih škola 

priznate od strane 

Evropske asocijacije 

psihoterapeuta, 

položen stručni ispit, 

poznavanje rada na 

računaru i  poznavanje 

jednog svjetskog 

jezika. 

 

 

1 

4. Viši stručni 

saradnik za 

sav.-

terapeutski 

rad 

-obavlja složene poslove iz segmenta   

savjetodavno-terapeutskog rada; 

-sarađuje sa stručnjacima institucija i 

organizacija    vladinog i nevladinog sektora koje 

se bave zaštitom porodice; 

VSS-VII stepen 

stručne spreme ili prvi 

(najmanje 240 ECTS 

bodova) ili drugi ili 

treći ciklus bolonjskog 

4 

 -prisustvuje i aktivno učestvuje na 

intervizijskim sastancima u Odjeljenju; 

-prisustvuje i aktivno učestvuje na  

supervizijskim sastancima u Odjeljenju; 

-učestvuje u realizaciji preventivnih i 

edukativnih aktivnosti iz djelokruga rada 

Savjetovalište; 

-piše stručne tekstove; 

-promoviše rad  Odjeljenja i Ustanove kroz 

savjetodavno-terapeutski rad s korisnicima, 

medijske nastupe, kontakte sa saradnicima u 

mreži i drugim subjektima u zajednici;  

-vodi propisanu evidenciju i dokumentaciju o 

radu s korisnicima usluga; 

-izrađuje mjesečne izvještaje; 

-predlaže programske  aktivnosti vezano za rad 

Odjeljenja; 

-na zahtjev drugih subjekata daje informacije  o 

tretmanu korisnika usluga u skladu s Etičkim 

kodeksom; 

-odgovoran je za savjesno i kvalitetno 

izvršavanje poslova iz djelokruga svog rada; 

-u izvršenju poslova afirmiše timski rad i 

saradnju; 

-obavlja i druge poslove koje mu odredi  

neposredni rukovodilac ili direktor.  

 

 

sistema studiranja, 

visoko obrazovanje iz 

oblasti socijalnog rada 

ili psihologije ili 

pedagogije, najmanje 

dvije  godine radnog 

iskustva  na istim ili 

sličnim poslovima, 

završene četiri godine 

edukacije neke od 

terapijskih škola 

priznate od strane 

Evropske asocijacije 

psihoterapeuta, 

poznavanje rada na 

računaru i poznavanje 

jednog svjetskog 

jezika 

 

5. Viši stručni 

saradnik za 

savjetodavno

-terapeutski 

rad i 

posredovanje 

-obavlja složene poslove iz segmenta 

savjetodavno-terapeutskog rada; 

-obavlja poslove posredovanja prije pokretanja 

postupka za razvod braka; 

-prisustvuje i aktivno učestvuje na 

intervizijskim sastancima u Odjeljenju; 

-prisustvuje i aktivno učestvuje na  

supervizijskim sastancima u Odjeljenju; 

-sarađuje sa stručnjacima institucija i 

organizacija vladinog i nevladinog sektora koje 

se bave zaštitom porodice;  

-učestvuje u realizaciji preventivnih i 

edukativnih aktivnosti iz djelokruga rada 

Savjetovališta; 

-piše stručne tekstove; 

-promoviše rad  Odjeljenja i Savjetovališta kroz 

savjetodavno-terapeutski rad s korisnicima, 

VSS-VII stepen 

stručne spreme ili prvi 

(najmanje 240 ECTS 

bodova) ili drugi ili 

treći ciklus bolonjskog 

sistema studiranja, 

visoko obrazovanje iz 

oblasti socijalnog rada 

ili psihologije ili 

pedagogije, najmanje 

tri  godine radnog 

iskustva  na istim ili 

sličnim poslovima, 

završene četiri godine 

edukacije neke od 

terapijskih škola 

priznate od strane 

Evropske asocijacije 

1 

medijske nastupe, kontakte sa saradnicima u 

mreži i drugim subjektima u zajednici;  

-učestvuje u realizaciji preventivnih i 

edukativnih aktivnosti iz djelokruga rada 

Ustanove; 

-vodi propisanu evidenciju i dokumentaciju o 

radu sa korisnicima usluga; 

-izrađuje mjesečne izvještaje; 

-predlaže programske  aktivnosti vezano za rad 

Odjeljenja; 

-na zahtjev drugih subjekata daje informacije  o 

tretmanu korisnika usluga u skladu s Etičkim 

kodeksom; 

-odgovoran je za savjesno i kvalitetno 

izvršavanje poslova iz djelokruga svog rada; 

-u izvršenju poslova afirmiše timski rad i 

saradnju; 

-obavlja i druge poslove koje mu odredi  

neposredni rukovodilac ili direktor.  

 

 

psihoterapeuta, 

položen stručni ispit, 

poznavanje rada na 

računaru i poznavanje 

jednog svjetskog 

jezika. 

 

6. Stručni 

saradnik za 

savjetodavni 

rad 

-obavlja poslove savjetodavnog rada; 

-prisustvuje i aktivno učestvuje na 

intervizijskim sastancima u Odjeljenju; 

-prisustvuje i aktivno učestvuje na  

supervizijskim sastancima u Odjeljenju; 

-sarađuje sa stručnjacima institucija i 

organizacija vladinog i nevladinog sektora koje 

se bave zaštitom porodice;  

-učestvuje u realizaciji preventivnih i 

edukativnih aktivnosti iz djelokruga rada 

Savjetovališta; 

-piše stručne tekstove; 

-promoviše rad  Odjeljenja i Savjetovališta kroz 

savjetodavni rad s korisnicima, medijske 

nastupe, kontakte sa saradnicima u mreži i 

drugim subjektima u zajednici;  

-vodi propisanu evidenciju i dokumentaciju o 

radu s korisnicima usluga; 

-izrađuje mjesečne izvještaje; 

-predlaže programske  aktivnosti vezano za rad 

Odjeljenja; 

-na zahtjev drugih subjekata daje informacije  o 

tretmanu korisnika usluga u skladu s Etičkim 

kodeksom; 

VSS-VII stepen 

stručne spreme ili prvi 

(najmanje 180 ECTS 

bodova) ili drugi ili 

treći ciklus bolonjskog 

sistema studiranja; 

visoko obrazovanje iz 

oblasti socijalnog rada 

ili psihologije ili 

pedagogije, najmanje 

jedna godina radnog 

iskustva  na istim ili 

sličnim poslovima, 

završene dvije godine 

edukacije neke od 

terapijskih škola 

priznate od strane 

Evropske asocijacije 

psihoterapeuta, 

poznavanje rada na 

računaru i poznavanje 

jednog svjetskog 

jezika. 

 

 

4 

-odgovoran je za savjesno i kvalitetno 

izvršavanje poslova iz djelokruga svog rada; 

-u izvršenju poslova afirmiše timski rad i 

saradnju; 

-obavlja i druge poslove koje mu odredi  

neposredni rukovodilac ili direktor.  

 

 

7. Stručni 

saradnik za 

savjetodavni 

rad  i 

posredovanje 

 

-obavlja poslove savjetodavnog rada; 

-obavlja poslove posredovanja prije pokretanja 

postupka za razvod braka; 

-prisustvuje i aktivno učestvuje na 

intervizijskim sastancima u Odjeljenju; 

-prisustvuje i aktivno učestvuje na  

supervizijskim sastancima u Odjeljenju; 

-sarađuje sa stručnjacima institucija i 

organizacija vladinog i nevladinog sektora koje 

se bave zaštitom porodice;  

-učestvuje u realizaciji preventivnih i 

edukativnih aktivnosti iz djelokruga rada 

Savjetovališta; 

-piše stručne tekstove; 

-promoviše rad  Odjeljenja i Savjetovališta kroz 

savjetodavni rad s korisnicima, medijske 

nastupe, kontakte sa saradnicima u mreži i 

drugim subjektima u zajednici;  

-vodi propisanu evidenciju i dokumentaciju o 

radu s korisnicima usluga; 

-izrađuje mjesečne izvještaje; 

-predlaže programske  aktivnosti vezano za rad 

Odjeljenja; 

-na zahtjev drugih subjekata daje informacije  o 

tretmanu korisnika usluga u skladu s Etičkim 

kodeksom; 

-odgovoran je za savjesno i kvalitetno 

izvršavanje poslova iz djelokruga svog rada; 

-u izvršenju poslova afirmiše timski rad i 

saradnju; 

-obavlja i druge poslove koje mu odredi  

neposredni rukovodilac ili direktor.  

VSS-VII stepen 

stručne spreme ili prvi 

(najmanje 180 ECTS 

bodova) ili drugi ili 

treći ciklus bolonjskog 

sistema studiranja; 

visoko obrazovanje iz 

oblasti socijalnog rada 

ili psihologije ili 

pedagogije, najmanje 

tri godine radnog 

iskustva  na istim ili 

sličnim poslovima, 

završene dvije godine 

edukacije neke od 

terapijskih škola 

priznate od strane 

Evropske asocijacije 

psihoterapeuta, 

položen stručni ispit, 

poznavanje rada na 

računaru i poznavanje 

jednog svjetskog 

jezika 

 

1 

Tabela broj 638  

Sistematizacija radnih mjesta u odjeljenju za razvojno-istraživačke poslove i socijalne inovacije 

 

Redni 

broj 

Naziv radnog 

mjesta 

Opis poslova Posebni uvjeti za 

zasnivanje radnog 

odnosa 

Broj 

izvrši

laca 

1. Šef Odjeljenja -rukovodi radom Odjeljenja; 

-organizuje i vrši raspodjelu stručnih poslova u 

Odjeljenju; 

-obavlja najsloženije poslove iz djelokruga rada 

Odjeljenja; 

-izrađuje godišnji Program rada odjeljenja i 

participira u izradi Programa rada 

Savjetovališta; 

-izrađuje godišnji Izvještaj o radu Odjeljenja, te 

participira u izradi godišnjeg Izvještaja o radu 

Savjetovališta;  

-izrađuje periodične izvještaje o radu Odjeljenja, 

te participira u izradi periodičnih izvještaja o 

radu Savjetovališta; 

-piše stručne tekstove; 

-planira i predlaže aktivnosti rada Odjeljenja, 

učestvuje u njihovoj verifikaciji u Stručnom 

kolegiju Ustanove, te prati realizaciju istih; 

-verifikuje sadržaj, metodologiju i instrumente 

za realizaciju stručnih empirijskih i akcionih 

istraživanja s ciljem praćenja i proučavanja 

pojava i problema porodice, njenih članova i 

drugih društvenih grupa; 

-verifikuje prijedloge preventivnih projekata i 

vodi procese njihove izrade; 

-uspostavlja ciljeve i indikatore preventivnih 

projekata i aktivnosti; 

-provodi organizacijski nadzor i kontrolu nad 

realizacijom projektnih aktivnosti; 

-vodi proces monitoringa i evaluacije 

preventivnih projekata; 

-koordinira promovisanje rezultata i dostignuća 

preventivnih projekata, te radi na povećanju 

održivosti istih; 

-predlaže i verifikuje nove ideje, koncepte, 

modele, alate i praktična rješenja za probleme i 

izazove savremenog društvenog života; 

VSS-VII stepen 

stručne spreme ili 

prvi (najmanje 240 

ECTS bodova) ili 

drugi ili treći ciklus 

bolonjskog sistema 

studiranja; visoko 

obrazovanje iz 

oblasti socijalnog 

rada ili psihologije 

ili pedagogije; 

Najmanje tri godine 

radnog iskustva na 

istim ili sličnim 

poslovima; 

poznavanje rada na 

računaru   i 

poznavanje jednog 

svjetskog jezika. 

 

 

1 

                                                        
38 Ibid. , 

-dogovara organizaciono-tehnički okvir za 

pružanje konsultantskih usluga te predlaže i 

koncipira složenije sadržaje u procesu 

konsaltinga; 

-organizuje i koordinira izradu, te provodi 

verifikaciju sadržaja informativnog i 

promotivnog materijala iz djelokruga rada 

Odjeljenja; 

-učestvuje u medijskim i promotivnim 

aktivnostima Savjetovališta i inicira promotivne 

aktivnosti u vidu kampanja za promociju 

porodičnih vrijednosti; 

-organizuje i rukovodi procesom provođenja 

educiranja i jačanja kapaciteta korisnika i 

pomagača iz srodnih ustanova i organizacija o 

pitanjima vezanim za porodicu i njene 

subsisteme; 

-evaluira rad Odjeljenja;  

-odgovoran je za provođenje Programa rada i 

drugih zadataka i aktivnosti iz djelatnosti 

Odjeljenja; 

-odgovoran je za savjesno i kvalitetno 

izvršavanje poslova iz djelokruga svog rada; 

-u izvršenju poslova afirmiše timski rad i 

saradnju; 

-obavlja i druge poslove koje mu odredi 

direktor. 

 

2. Stručni 

savjetnik za 

razvojno-

istraživačke 

poslove i 

socijalne 

inovacije 

-predlaže i koncipira istraživačke programske 

sadržaje i sadržaje preventivnih projekata iz 

oblasti koje tretiraju porodicu i druge društvene 

grupe iz osnovne djelatnosti Savjetovališta; 

-obavlja složenije poslove u okviru izrade 

nacrta, izrade instrumenata i vođenja analitičkih 

poslova u stručnim empirijskim i akcionim 

istraživanjima s ciljem praćenja i proučavanja 

pojava i problema porodice, njenih članova i 

drugih društvenih grupa; 

-obavlja složenije poslove prilikom 

uspostavljanja metodološkog okvira projekta, 

izrade projektnih prijedloga, mjernih 

instrumenata i evaluacije preventivnih 

projekata; 

-učestvuje i vodi proces monitoringa i evaluacije 

preventivnih projekata, te sačinjava izvještaje o 

realizovanim aktivnostima u projektu; 

VSS-VII stepen 

stručne spreme ili 

prvi (najmanje 240 

ECTS bodova) ili 

drugi ili treći ciklus 

bolonjskog sistema 

studiranja, visoko 

obrazovanje iz 

oblasti socijalnog 

rada ili psihologije 

ili pedagogije ili 

sociologije ili 

filozofije; najmanje 

tri godine radnog 

iskustva na istim ili 

sličnim poslovima; 

poznavanje rada na 

računaru i  

1 

-ostvaruje saradnju s predstavnicima u mreži, 

ciljnim grupama i partnerima u preventivnim 

projektima i aktivnostima usmjerenim na 

sprečavanje nepoželjnih, rizičnih i društveno 

neprihvatljivih oblika ponašanja koji utječu na 

individualnu, partnersku, bračnu i porodičnu 

disfukcionalnost; 

-koordinira izradu, predlaže i sačinjava sadržaje 

informativnog i promotivnog materijala iz 

djelokruga rada Odjeljenja; 

-učestvuje u medijskim i promotivnim 

aktivnostima Savjetovališta i predlaže 

promotivne aktivnosti u vidu kampanja za 

promociju porodičnih vrijednosti; 

-piše stručne tekstove; 

-organizuje i pruža konsultantske usluge, te 

predlaže i koncipira složenije sadržaje u procesu 

konsaltinga; 

-predlaže i realizuje edukacije i druge oblike 

jačanja kapaciteta korisnika i pomagača iz 

srodnih ustanova i organizacija o pitanjima 

vezanim za porodicu i njene subsisteme; 

-predlaže nove ideje, koncepte, modele, alate i 

praktična rješenja za probleme i izazove 

savremenog društvenog života koji se tretiraju u 

okviru djelatnosti Odjeljenja; 

-sačinjava periodične izvještaje o obavljenim 

poslovima iz svog djelokruga i dostavlja ih 

neposrednom rukovodiocu; 

-poslove iz djelokruga svog rada obavlja 

savjesno uz poštivanje i afirmaciju timskog 

rada; 

-obavlja i druge poslove koje mu odredi 

neposredni rukovodilac ili direktor. 

 

poznavanje jednog 

svjetskog jezika. 

3. Viši stručni 

saradnik za 

razvojno-

istraživačke 

poslove i 

socijalne 

inovacije 

-predlaže i koncipira istraživačke programske 

sadržaje i sadržaje preventivnih projekata iz 

oblasti koje tretiraju porodicu i druge društvene 

grupe iz osnovne djelatnosti Savjetovališta; 

-kreira nacrte, izrađuje instrumente i vodi 

analitičke poslove u stručnim empirijskim i 

akcionim istraživanjima s ciljem praćenja i 

proučavanja pojava i problema porodice, njenih 

članova i drugih društvenih grupa; 

VSS-VII stepen 

stručne spreme ili 

prvi (najmanje 240 

ECTS bodova) ili 

drugi ili treći ciklus 

bolonjskog sistema 

studiranja; visoko 

obrazovanje iz 

oblasti socijalnog 

rada ili psihologije 

ili pedagogije ili 

2 

-uspostavlja metodološki okvir projekata, piše 

projektni prijedlog i izrađuje mjerne instrumente 

evaluacije preventivnih projekata; 

-učestvuje u procesu monitoringa i evaluacije 

projekata, te sačinjava izvještaje o realizovanim 

aktivnostima u projektu; 

-ostvaruje saradnju s predstavnicima u mreži, 

ciljnim grupama i partnerima u preventivnim 

projektima i aktivnostima usmjerenim na 

sprečavanje nepoželjnih, rizičnih i društveno 

neprihvatljivih oblika ponašanja koji utječu na 

individualnu, partnersku, bračnu i porodičnu 

disfukcionalnost; 

-predlaže i sačinjava sadržaje informativnog i 

promotivnog materijala iz djelokruga rada 

Odjeljenja; 

-učestvuje u medijskim i promotivnim 

aktivnostima Savjetovališta i predlaže 

promotivne aktivnosti u vidu kampanja za 

promociju porodičnih vrijednosti; 

-piše stručne tekstove; 

-pruža konsultantske usluge, te predlaže i 

koncipira složenije sadržaje u procesu 

konsaltinga; 

-realizuje edukacije i druge oblike jačanja 

kapaciteta korisnika i pomagača iz srodnih 

ustanova i organizacija o pitanjima vezanim za 

porodicu i njene subsisteme; 

-predlaže nove ideje, koncepte, modele, alate i 

praktična rješenja za probleme i izazove 

savremenog društvenog života koji se tretiraju u 

okviru djelatnosti Odjeljenja; 

-sačinjava periodične izvještaje o obavljenim 

poslovima iz svog djelokruga i dostavlja ih 

neposrednom rukovodiocu; 

-odgovoran je za savjesno i kvalitetno 

izvršavanje poslova iz djelokruga svog rada; 

-u izvršenju poslova afirmiše timski rad i 

saradnju; 

-obavlja i druge poslove koje mu odredi 

neposredni rukovodilac ili direktor. 

 

sociologije ili 

filozofije; najmanje 

dvije godine radnog 

iskustva na istim ili 

sličnim poslovima, 

poznavanje rada na 

računaru i  

poznavanje jednog 

svjetskog jezika. 

 

 

4. Stručni 

saradnik za 

razvojno-

istraživačke 

-predlaže i koncipira istraživačke programske 

sadržaje i sadržaje preventivnih projekata iz 

oblasti koje tretiraju porodicu i druge društvene 

grupe iz osnovne djelatnosti Savjetovališta; 

VSS-VII stepen 

stručne spreme ili 

prvi (najmanje 180 

ECTS bodova) ili 

4 

poslove i 

socijalne 

inovacije 

 

 

-inicira i provodi stručna empirijska i akciona 

istraživanja s ciljem praćenja i proučavanja 

pojava i problema porodice, njenih članova i 

drugih društvenih grupa; 

-prikuplja i sređuje dokumentaciju za 

programske sadržaje i sadržaje preventivnih 

projekata, te vrši statističku obradu podataka u 

domenu kvalitativnih i kvantitativnih 

statističkih analiza; 

-vrši organizaciono-tehničku pripremu za 

realizaciju aktivnosti u preventivnim 

projektima; 

-organizuje i neposredno realizuje aktivnosti u 

preventivnim projektima i sačinjava izvještaje o 

realizovanim aktivnostima u projektu; 

-predlaže i sačinjava sadržaje informativnog i 

promotivnog materijala iz djelokruga rada 

Odjeljenja; 

-učestvuje u medijskim i promotivnim 

aktivnostima Savjetovališta i predlaže 

promotivne aktivnosti u vidu kampanja za 

promociju porodičnih vrijednosti; 

-piše stručne tekstove; 

-pruža konsultantske usluge, te predlaže i 

koncipira sadržaje u procesu konsaltinga; 

-realizuje edukacije i druge oblike jačanja 

kapaciteta korisnika i pomagača iz srodnih 

ustanova i organizacija o pitanjima vezanim za 

porodicu i njene subsisteme; 

-predlaže  nove ideje, koncepte, modele, alate i 

praktična rješenja za probleme i izazove 

savremenog društvenog života koji se tretiraju u 

okviru djelatnosti Odjeljenja; 

-sačinjava periodične izvještaje o obavljenim 

poslovima iz svog djelokruga i dostavlja ih 

neposrednom rukovodiocu; 

-odgovoran je za savjesno i kvalitetno 

izvršavanje poslova iz djelokruga svog rada; 

-u izvršenju poslova afirmiše timski rad i 

saradnju; 

-obavlja i druge poslove koje mu odredi 

neposredni rukovodilac ili direktor. 

 

drugi ili treći ciklus 

bolonjskog sistema 

studiranja; visoko 

obrazovanje iz 

oblasti socijalnog 

rada ili psihologije 

ili pedagogije ili 

sociologije ili 

filozofije;  najmanje 

jedna godina radnog 

iskustva na istim ili 

sličnim poslovima, 

poznavanje rada na 

računaru i 

poznavanje jednog 

svjetskog jezika. 

U Tuzlanskom kantonu socijalna zaštita je definisana Zakonom o socijalnoj zaštiti39, zaštiti civilnih 

žrtava rata i zaštiti porodice s djecom koji je usvojila Kantonalna skupština Tuzlanskog kantona, 

koji je lex specialis u primjeni, a koji je proizašao iz zakona o socijalnoj zaštiti FBiH. U ovom 

kantonalnom zakonu definisano je da građani pored drugih usluga imaju pravo na usluge 

socijalnog i drugog stručnog rada koje mogu ostvariti pojedinci, porodice i druge društvene grupe. 

U segment zaštite porodice s djecom u okviru njihovih prava je pružanje posebnog psihosocijalnog 

tretmana bračnim drugovima koji žele djecu i trudnicama, koje ostvaruju u porodičnom 

savjetovalištu koje se nalazi pri centru za socijalni rad. U Tuzlanskom kantonu porodično 

savjetovalište se nalazi pri centru za socijalni rad i ima organizacijske elemente odjeljenja s jednom 

uposlenicom koja pruža usluge korisnicima Grada Tuzla. U intervjuu s uposlenicom 

savjetovališta40, saznali smo da je potreba društva za psihosocijalnom podrškom koju pruža 

savjetovalište iznimna, ali da jedna osoba, stručnjak, ne može pružiti podršku koja može adekvatno 

odgovoriti na zahtjeve građana. U zakonu je predviđeno da se za ostvarivanje ovih prava mogu 

osnovati posebne ustanove, međutim to se u ovom kantonu nije desilo za sve ove godine iako stanje 

na terenu to zahtijeva. Centar za socijalni rad41 Lukavac koji je u administrativnoj nadležnosti 

Zakona o socijalnoj zaštiti Kantona Tuzla, direktorica Centra, Amra Hodžić, je u televizijskom 

prilogu za RTV Lukavac, u martu mjesecu 2019. godine, naglasila da je s obzirom na trenutno 

stanje porodice u Lukavcu i u društvu općenito neophodno osnivanje porodičnog savjetovališta u 

kojem bi građani dobili psihosocijalnu podršku i druge oblike socijalne zaštite, a u cilju 

osnaživanja porodice. 

 

U Zeničko-Dobojskom kantonu socijalna zaštita je definisana Zakonom o socijalnoj zaštiti42, zaštiti 

civilnih žrtava rata i zaštiti porodica s djecom, koji je usvojila kantonalna Skupština Zeničko-

dobojskog kantona. Ovim zakonom su definisani osnovni pojmovi socijalne zaštite, djelatnosti 

kojom se bave ustanove socijalne zaštite, značenje porodice i ko je sačinjava, šta se smatra 

socijalnom potrebom. U nizu prava koje se pružaju građanima u sklopu socijalne zaštite, tu su 

usluge socijalnog i drugog stručnog rada koji je stručna i znanstveno utemeljena aktivnost, 

odnosno, rad koji je u funkciji i od značaja za ostvarivanje ukupnih rezultata i kvaliteta socijalnog 

rada. Socijalni rad je stručna i znanstveno utemeljena djelatnost na preduzimanju mjera i akcija u 

cilju preventivnog djelovanja, tj. sprečavanja pojava socijalnih problema u lokalnoj zajednici, 

grupi i kod pojedinca, kao i rješavanje stanja socijalne potrebe pojedinca, grupe i zajednice, uz 

njihovo puno angažovanje, kada im je pomoć potrebna. 

Socijalni rad u duhu ovog zakona podrazumijeva istraživanje socijalnih problema i pojava, 

planiranje širih i sveobuhvatnih mjera, iniciranje programa za pojedine akcije, razvijanje 

preventivnog rada u cilju smanjenja potreba za pružanjem neposredne pomoći, koordinaciju i 

saradnju u rješavanju socijalnih problema, pružanje pomoći grupama i pojedincima, kada nisu u 

stanju da sami riješe svoje probleme. Uslugama socijalnog i drugog stručnog rada, shodno ovom 

zakonu, smatra se savjetodavni rad koji obavljaju ustanove u rješavanju porodičnih i bračnih 

problema, te mjere i akcije u saradnji s mjesnim zajednicama i drugim organima na suzbijanju i 

                                                        
39 Član 4, Član 41, Član 59, Član 104 Zakon o socijalnoj zaštiti, zaštiti civilnih žrtava rata i zaštiti porodice a 

djecom, (“Službene novine Tuzlanskog kantona “, broj: 12/00) 
40 Alma Dizdar, stručni saradnik u savjetovalištu pri Centru za socijalni rad Tuzla 
41 Emisija „Lukavac danas“, RTV Lukavac, dostupno na:  https://www.youtube.com/watch?v=oXLOfSvwALI, 

pristup 13.09.2019. 
42 Član 9, Član10, Član 62, Član 63, Član 66, Član 80, Zakon o socijalnoj zaštiti, zaštiti civilnih žrtava rata i zaštiti 

porodice sa djecom, („Službene novine Ze-Do kantona“, broj:13 , 2007. godina) 

https://www.youtube.com/watch?v=oXLOfSvwALI

sprečavanju društveno neprihvatljivog ponašanja djece i ostalih pojedinaca, porodica i društvenih 

grupa. 

Centar za socijalni rad, čiji je osnivač grad ili općina, pored osnovnih obavlja i druge poslove: 

potiče, organizuje i provodi aktivnosti sa svrhom sprečavanja i suzbijanja socijalnih, porodičnih i 

ličnih problema, obavlja poslove savjetovališta za problem braka i porodice, odgoja djece, 

usvajnja, sudjeluje u aktivnostima od značaja za prevenciju i suzbijanje ovisnosti o alkoholu, 

drogama, potiče i organizuje aktivnosti od preventivnog značaja za oblast socijalne zaštite, pruža 

savjetodavne usluge i stručnu pomoć pojedincu, porodici i grupama građana. 

U opisu nadležnosti kojim se bavi Centar za socijalni rad Zenica43, obavlja i poslove savjetodavnog 

rada na zaštiti braka i porodice, što podrazumijeva poslove savjetovanja u rješavanju bračnih i 

porodičnih problema koji pružaju zaposlenici centra (tri psihologa, pedagod, defektolog i pravnik, 

ukupno devet angažovanih stručnjaka). Najaktuelnija je bračna i porodična problematika, nasilje 

u braku i porodici i socijalna problematika, te vaspitna zapuštenost i zanemarenost djece i mladih. 

Shodno navedenim zakonskim propisima koji se odnose na segment socijalne zaštite u ZE-DO 

kantonu, te djelatnošću kojom se bavi Centar za socijalni rad Zenica, obavljen je intervju sa 

stručnim saradnikom44, koji radi na poslovima socijalne zaštite. Objasnio je  da u sistematizaciji 

radnih mjesta u Centru za socijalni rad ne postoji uopšte odjeljenje za savjetovanje tj. porodično 

savjetovalište, te da u tu svrhu koriste saradnike koji su upoleni na drugim referatima. Intervjuisani 

stručni saradnik je rekao da su zahtjevi građana za savjetodavnim uslugama izuzetno prisutni, te 

da im je potrebno osnivanje odjeljenja ili ustanove poput Porodičnog savjetovališta u Sarajevu. 

Sagovornik je naglasio da je potrebno pokretanje predbračnog savjetovanja, segment koji se 

pominje u Porodičnom zakonu FBiH, koje bi imalo obavezujući karakter za buduće supružnike, te 

na taj način prevenirati veiki broj razvoda supružnika u našem društvu, a samim tim sačuvati 

porodice od tog oblika ugrožavanja u njihovom funkcionisanju.  

 

 

4.2.    Normativno-pravni okvir za Porodično savjetovalište u Republici Srpskoj 

 

Segment socijalne zaštite u Republici Srpskoj određen je entitetskim Zakonom o socijalnoj zaštiti45 

kojim se definišu osnovni elementi gdje se navodi da jedna od djelatnosti socijalne zaštite obuhvata 

mjere i aktivnosti za stvaranje uvjeta za ostvarivanje zaštite funkcije porodice, te da su korisnici 

socijalne zaštite pojedinci, članovi porodice i porodica u cjelini. Karakteristika socijalne zaštite u 

Republici Srpskoj je da su nosioci socijalne zaštite Republika Srpska i jedinica lokalne 

samouprave. Jedinica lokalne samouprave osniva i brine se o radu ustanova socijalne zaštite. 

Zakonom je definisano da je jedno od prava koje uživaju građani u socijalnoj zaštiti i savjetovanje. 

U Zakonu se kaže da je savjetovanje sistemska i programirana stručna pomoć koju realizuju stručni 

radnici primjenom metoda socijalnog rada, a čija je svrha pomoć pojedincu, porodici i njenom 

članu u razvijanju, dopunjavanju, očuvanju i poboljšanju vlastitih socijalnih mogućnosti. 

Savjetovanje može sprovoditi Centar za socijalni rad, ustanova socijalne zaštite kao i drugi koji 

ispunjavaju uslove definisane zakonom. 

Zakonom o socijalnoj zaštiti Republike Srpske navedene su ustanove socijalne zaštite, te je pored 

                                                        
43 Oficijelna web stranica Centra za socijalni rad Zenica, http://www.csrzenica.com.ba/, pristup 03.10.2019. godine 
44 Šarić Ejaz, stručni saradnik u Centru za socijalni rad Zenica 
45 Član 2, Član 9, Član 14, Član 20, Član 55 tačka 1 i 2, Član 81, Član 99, Član 100 i Član 115. Zakon o socijalnoj 

zaštiti Republike Srpske, („Službeni glasnik RS, broj: 37/12 , 08/14,  90/16) 

 

http://www.csrzenica.com.ba/

zavoda za socijalnu zaštitu i centra za socijalni rad, posljednje u nizu navedeno i savjetovalište. 

Zavod za socijalnu zaštitu osniva Vlada Republike Srpske, dok centre za socijalni rad osniva 

jedinica lokalne samouprave, gdje u opisu djelatnosti pored ostalih i vrši poslove savjetovališta za 

problem braka i porodice, vaspitanja djece, usvojenja, odnosa roditelja i djece. U istom zakonu 

predviđeno je postojanje centra za specijalističke socijalne usluge koji obezbjeđuje pružanje 

različitih stručnih socijalnih usluga pojedincima i grupama među kojima je i savjetodavni rad. 

Centar za specijalističke socijalne usluge46 „Za majku i dijete“ je otvoren 2018. godine i 

namijenjen je za pomoć djeci s poteškoćama u razvoju i njihovim roditeljima, ali ne tretira segment 

šire podrške porodici i njenim članovima kojima se ne pruža preventivni oblik zaštite porodice. 

U sastavu Centra za socijalni rad Banja Luka postoji Odjeljenje porodično pravne zaštite i 

Odjeljenje za odrasla i stara lica. U sastavu Odjeljenja za porodično pravne zaštite nalazi se 

Porodično savjetovalište koje je osnovano 2006. godine. Sve usluge savjetovališta su besplatne, a 

savjetodavno-terapeutski rad se odnosi na rad s disfunkcionalnim porodicama koje obilježavaju 

konfliktni partnerski i roditeljski odnosi, neadekvatno vršenje roditeljskih dužnosti, poboljšanje 

odnosa između roditelja i djece, te grupni rad s hraniteljskim porodicama koji se odvija u Centru 

za specijalističke socijalne usluge.  

U intervjuu s uposlenicom Porodičnog savjetovališta47 koja obavlja poslove porodičnog terapeuta, 

saznali smo da u savjetovalištu rade dvije terapeutkinje koje pružaju usluge građanima Banja Luke. 

Na godišnjem nivou savjetovalište pruži usluge za cca. 200 korisnika. S obzirom na mali kapacitet 

savjetovalište se bavi sekundarnom prevencijom tj. pruža podršku porodicama i njihovim 

članovima koje su već u riziku, u obliku individualnog ili grupnog terapeutskog rada. Primarni 

oblik preventivne zaštite se ne tretira jer zahtijeva veće ljudske, materijalne i prostorne kapacitete. 

Kao i u zakonima koji se bave socijalnom zaštitom koje smo tretirali ovim radom, tako i Zakon o 

socijalnoj zaštiti Republike Srpske sadrži odredbe i procedure koje služe kao podrška i osnaživanje 

porodice i njenih članova, međutim, kao takav nije dorečen u primjeni tih odredaba. Stoga stanje 

sistemskih ustanova socijalne zaštite u svom djelovanju u praksi je neosnaženo i nedovoljno 

regulisano zakonskim i podzakonskim aktima. 

Status porodice i odnosa unutar nje regulisani su i Porodičnim zakonom Republike Srpske48 koji 

pored osnovne definicije porodice, definisanja prava i obaveza među članovima porodice definiše 

i način ostvarivanja prava podrške i zaštite porodice putem sistemskog djelovanja. S obzirom da 

je socijalna zaštita u Republici Srpskoj organizovana na nivou jedinica lokalne samouprave, na 

tom nivou je i Porodičnim zakonom predviđen segment ostvarivanja prava i zaštite porodice, osim 

ako u određenim slučajevima nadležni organ ne odredi drugog organa ili organ starateljstva. 

Regulisanje bračnih odnosa je predviđeno kroz proces posredovanja ili mirenja koje sprovode 

odgovarajuće službe unutar centara za socijalni rad koji se nalaze na lokalnom nivou. 

Pravilnikom o uslovima za osnivanje ustanova socijalne zaštite u Republici Srpskoj 49 spominje se 

i savjetovalište kao jedna od ustanova koja pruža usluge građanima, međutim, osim dijela gdje se 

spominje da savjetovalište mora imati najmanje dva uposlenika koja ispunjavaju zakonske uslove, 

koji se odnose na stručnu spremu stručnih saradnika, ni u jednom dijelu ne spominjući koji su to 

                                                        
46Oficijelna web stranica Centra za specijalističke socijalne usluge  https://centarzamajkuidijete.com/ pristup 

10.10.2019. godine 
47 Ljubica Dorontić. Porodični terapeut u savjetovalištu pri Centru za socijalni rad Banja Luka 
48 Član 2, Član 13 Porodičnog zakona Republike Srpske, „Službeni glasnik RS“, broj: 54/02,41/08,63/14 

 
49 Član 128 Pravilnika o uslovima za osnivanje ustanova socijalne zaštite Republike Srpske, “Službeni glasnik RS” 

broj 90/17 

https://centarzamajkuidijete.com/

posebni uslovi za obavljanje usluga savjetovanja niti koji je je dnevni broj korisnika koji trebaju 

dobiti usluge savjetovanja. 

Opći zakon, Zakon o socijalnoj zaštiti,  po pitanju organizovanja i primjene socijalne zaštite u 

Republici Srpskoj, propisuje oblike i načine ostvarivanja podrške i zaštite porodice i njenih 

članova. Međutim, najveći obim zaštite obuhvaćen je materijalnim davanjima korisnicima dok 

segment savjetodavne podrške, bilo kroz primarni bilo kroz sekundarni oblik preventivnog 

djelovanja, je toliko uopćen da je jedno od prava socijalne zaštite savjetovanje, a da u pobrojavanju 

ustanova socijalne zaštite ni u jednoj od njih, u pobrojavanju njihovih nadležnosti niti u 

sistematizaciji radnih mjesta, nema značajniji obim djelovanja. Zakon je prepustio jedinicama 

lokalne vlasti da odlučuju hoće li ikako ili u kom obimu organizovati savjetovanje kao podršku 

porodici i njenim članovima, kao i druge elemente koji se odnose na standardizaciju obavljanja 

ovih poslova. 

 

 

4.3.    Centar za socijalni rad Brčko Distrikta BiH 

 

Brčko Distrikt u BiH50 je koncept socijalne zaštite regulisao Zakonom o socijalnoj zaštiti                       

(„Službeni glasnik Brčko Distrikta“ broj: 1/00 od 2000 godine), gdje su pobrojani osnovni 

elementi koji se odnose na ostvarivanje prava iz ove oblasti gdje se kaže da, između ostalih 

navedenih prava, građani imaju pravo na usluge socijalnog i drugog stručnog rada. Pod tim radom 

se podrazumijeva preventivni rad u zajednici, usluge savjetodavno-terapeutskog rada koji je 

usmjeren u pomoći pojedincima, porodicama i društvenim grupama, kako bi im se pomoglo da 

riješe svoje probleme iz koncepta socijalne zaštite. Socijalna zaštita se sprovodi kroz Centar za 

socijalni rad koji razvija i unapređuje preventivne aktivnosti u sprečavanju i suzbijanju socijalnih 

problema. 

Centar za socijani rad51 se nalazi u okviru pododjeljenja za socijalnu zaštitu,  organizovan kroz 

dvije službe, a to su: Služba za opštu socijalnu zaštitu i Služba za zaštitu braka i porodice. Služba 

za zaštitu braka i porodice, sa ukupno četiri zaposlenika, učestvuje u uređenju porodično-pravnih 

odnosa između bračnih partnera, roditelja i djece. Bazično se bave harmonizacijom bračnih odnosa 

i procesom posredovanja tokom razvoda braka kroz savjetodavni rad, iako prema važećoj 

sistematizaciji radnih mjesta, savjetovalište ne postoji. Također, ne postoje zakonski i podzakonski 

akti koji definišu posebne uslove koje trebaju ispunjavati stručne osobe za process savjetovanja. 

Jedan od segmenata rada u socijalnj zaštiti, a koji je naveden u Zakonu o socijalnoj zaštiti, jeste i 

preventivni rad u zajednici.   

U razgovoru sa šeficom Službe za zaštitu braka i porodice52, saznali smo da se rad Službe odnosi 

na sekundarni oblik prevencije tj. na rad s porodicom i bračnim partnerima koji su već u određenoj 

krizi. Također, sistematizacijom radnih mjesta niti programom rada, nije planiran rad u primarnoj 

prevenciji, te četiri uposlenika, koja su trenutnon angažovana u navedenoj Službi, nisu dovoljna 

da opsluže potrebe građana u sferi socijalne zaštite kao i savjetodavno-terapeutskog rada, koji  je 

definisan zakonskom regulativom.  

                                                        
50 Član 28, Član 29, Član 75, Zakon o socijalnoj zaštiti Brčko Distrikta, „Službeni glasnik Brčko Distrikta“,  broj: 

1/00,2002 

 
51Oficijelna web stranica Centra za socijalni rad Brčko Distrikta http://zou.bdcentral.net/Content/Read/sluzba%20-

za%20-boracko pristup 14.10.2019. godine 
52 Senka Petković, šefica službe za zaštitu braka i porodice u Centru za socijalni rad Brčko Distrikta  

http://zou.bdcentral.net/Content/Read/sluzba%20-za%20-boracko
http://zou.bdcentral.net/Content/Read/sluzba%20-za%20-boracko

4.4.    Normativno-pravni okvir za Porodična savjetovališta u regionu 

4.4.1. Sistem zaštite i podrške porodici u Republici Hrvatskoj 

Socijalna zaštita u Republici Hrvatskoj definisana je Zakonom o socijalnoj skrbi53 gdje se kaže da 

je socijalna skrb organizirana djelatnost od javnog interesa za Hrvatsku čiji je cilj pružanje pomoći 

socijalno ugroženim osobama, kao i osobama u nepovoljnim osobnim ili obiteljskim okolnostima, 

koja uključuje preveciju, pomicanje promjena, zadovoljavanje osnovnih životnih potreba, u svrhu 

unapređenja kvalitete života i osnaživanja korisnika u samostalnom zadovoljavanju životnih 

potrba, te njihovog aktivnog uključivanja u društvo, a između ostalih korisnika to je obitelj kojoj 

je zbog poremećenih odnosa ili drugih nepovoljnih okolnosti 

potrebna stručna pomoć ili druga podrška. Zanimljivo je da u dijelu Zakona54 koji navodi koja su 

prava u sastavu socijalne skrbi, da se sva prava odnose na materijalna davanja. Međutim, u 

pobrojavanju 55socijalnih usluga navode se usluge koje imaju za cilj da svojim aktivnostima i 

programima prepoznaju, sprečavaju i rješavaju probleme i poteškoće pojedinaca i obitelji te 

poboljšaju kvalitete njihovih života. Među navedenim socijalnim uslugama56 su savjetovanje, 

pomaganje i psihosocijalna podrška. Savjetovanje i pomaganje 57pojedincu je vrsta socijalne 

usluge koja je dio stručne pomoći usmjerene ka pojedincu kao i cjelokupnoj porodici radi 

prevladavanja poteškoća, te stvaranja uslova za funkcionisanje i zadovoljenje ličnih i porodičnih 

potreba, kao i obezbjeđenje odgovornosti prema sebi, ali i prema društvu.  

Zakonom je određeno koji stručnjaci iz kojih ustanova mogu da pružaju usluge savjetovanja i 

pomaganja gdje osim centra za socijalni rad, i druge institucije i organizacije osposobljene za tu 

vrstu usluge je mogu pružati.58 Tu spadaju ustanove socijalne skrbi, udruge, vjerske zajednice, 

druge pravne osobe, te obrtnici, fizičke osobe kao profesionalna djelatnost i udomiteljske obitelji. 

Ustanove socijalne skrbi su centar za socijalnu skrb, dom socijalne skrbi, centar za pružanje usluga 

u zajednici i centar za pomoć kući. Centar za socijalnu skrb59 je organiziran u sjedištu jedinice 

područne (regionalne) samouprave i pored mnogih poslova kokje obavlja u svojoj djelatnosti 

obavlja i poslove koji su vezani za temu o kojoj istražujemo, savjetovanje. Centar za socijalnu skrb 

pruža: 

– savjetodavnu uslugu koja se odnosi na brak, roditeljstvo, obiteljske i partnerske 

odnose, 

– razvoj socijalizacijskih vještina djece i mladih, posebno komunikacijskih vještina 

                      i nenasilnog rješavanja sukoba među djecom i mladima, 

– razvoj komunikacije i tolerancije u mladenaĉkim i partnerskim odnosima, 

– organiziranje i provođenje edukacije posvojitelja, 

– obiteljsku medijaciju, 

– poticanje i razvoj programa rada u zajednici, volonterskog rada i rada udruga koje 

su potpora roditeljima, obitelji, djeci, mladeži i drugim socijalno osjetljivim 

skupinama stanovništva, 

                                                        
53Članak 3 Zakona o socijalnoj skrbi Republike Hrvatske, NN 157/13,152/14, 99/15 i 52/16 
54 Ibid., Članak 21 
55 Ibid., Članak 73 
56 Ibid., Članak 74 
57 Ibid., Članak 77 i Članak 78 
58 Ibid., Članak 123 
59 Ibid., Članak 129 

– poticanje i provedbu programskih aktivnosti namijenjenih edukaciji i promidžbi 

              obiteljskih vrijednosti. 

Djelokrug poslova centra za socijalnu skrb najviše se podudara s opisom djelovanja Porodičnog 

savjetovališta, čija je djelatnost i opis poslova opisana u podzakonskim aktima, što je bitna razlika 

u obezbjeđenju sistemske snage i djelovanja u odnosu na centre socijalne skrbi u Hrvatskoj. 

Model koji predstavlja jedan od načina pružanja socijalne skrbi i usluga jeste mogućnost osnivanja 

centara za pružanje usluga u zajednici, koji, osim što može biti osnovan od strane državne vlasti, 

može biti osnovan od strane lokalne vlasti, mogu ga osnovati vjerske zajednice, trgovačko društvo, 

udruženja i druga domaća i strana pravna lica u skladu sa Zakonom o socijalnoj skrbi60. Pored 

mnogih usluga koje pruža ovaj Centar, pruža i usluge psihosocijalne podrške. Zakon daje 

mogućnost da i pored navedenih sistemskih i nesistemskih ustanova usluge savjetovanja u 

savjetovalištu mogu davati i fizička lica. Ova predviđena mogućnost, gdje fizičko lice može vršiti 

oblik savjetovanja, potekla je iz Zakona o psihoterapiji koji je Hrvatska usvojila 2018. godine, kao 

jedina zemlja u regionu. U segmentu opisa djelokruga61 savjetovališta u Zakonu o socijalnoj skrbi 

predviđeno je da fizička osoba u savjetovalištu pruža usluge savjetovanja djeci, mladeži i odraslim 

osobama u vidu stručne pomoći u prevladavanju osobnih poteškoća. Zakonom su predviđeni opći 

i posebni uvjeti koje treba ispunjavati fizička osoba koja pruža usluge savjetovanja, što u zakonima 

o socijalnoj zaštiti, na svim nivoima u Bosni i Hercegovini nemamo, misleći na posebne uvjete 

koje treba ispunjavati terapeut ili savjetnik. U Porodičnom savjetovalištu Sarajevo posebni uvjeti 

su predviđeni podzakonskim internim aktom ustanove. Naglašavajući potrebu da osoba koja pruža 

usluge savjetovanja treba imati i edukaciju iz područja savjetodavnog odnosno terapeutskog rada, 

te najmanje pet godina radnog staža na stručnim poslovima u propisanom akademskom zvanju, 

Zakon o socijalnoj skrbi obezbjeđuje kvalitetu rada savjetovanja, ali i sistemski vrednuje rad 

teraputa kroz status, priznato usavršavanje, kao i kroz platni razred. U zakonskim aktima koji 

regulišu funkcionisanje savjetovališta u Bosni i Hercegovini, na svim nivoima, ni u Kantonu 

Sarajevo koji je jedini osnovao samostalnu ustanovu za pružanje usluga savjetovanja, nema 

predviđenih posebnih uvjeta o vrsti teraputske škole ili radnom iskustvu koje je potrebno da ima 

terapeut-savjetnik da bi vršio tu djelatnost. Također, Zakonom o socijalnoj skrbi više osoba može 

osnovati savjetovalište primjenjujući standarde propisane metodama stručnog rada i poštujući 

privatnost pojedinca i porodice, kao i držeći se profesionalne etike rada. Zakoni u Bosni i 

Hercegovini, uključujući i niža administrativna područja, ne definišu mogućnost ovakvog rada i 

pri tome omogućavaju da se razvija nekontrolisana djelatnost pružanja stručnog savjetovanja, gdje 

nema stručnog nadzora ni zakonske kontrole o tome ko pruža usluge savjetovanja, u kojim 

uvjetima i s kojim kvalifikacijama. Zakon o socijalnoj skrbi62  predviđa koncept javno-privatnog 

partnerstva u području socijalne skrbi i kao takav jedini je u odnosu na zakone zemalja u regionu 

prepoznao ovakvu mogućnost. Zakon određuje da je javni partner jedno ili više javnih tijela koje 

s privatnim partnerom sklapaju ugovor o javno-privatnom partnerstvu ili s privatnim partnerom 

osnivaju zajedničko društvo u svrhu realizacije projekta iz javno-privatnog partnerstva. 

                                                        
60 Ibid., Članak 164 
61 Ibid., Članak 178 
62 Ibid., Članak 202 

Obiteljski zakon Hrvatske63 definiše šta je obitelj, ko je čini i koja su prava i obaveze obitelji, ali i 

sistema u kojem se nalaze. Zakon je osnov iz kojeg proizilaze drugi akti koji daju podršku u 

funkcionisanju obitelji i njenih članova. 

Donošenjem Zakona o djelatnosti psihoterapije64, također 2018. godine, Hrvatska je, po pitanju 

savjetodavno-terapeutskog rada, na prvom mjestu ispred svih drugih zemalja u regionu uključujući 

i Bosnu i Hercegovinu. Hrvatska je prepoznala značaj institucionalnog uređenja u pružanju 

podrške pojedincu i porodici u prevazilaženju različitih neželjenih pojava koje ih destabilizuju. 

Hrvatska je ovim zakonom onemogućila neuređeno tržište psihoterapije i savjetodavno-

terapeutskog rada, a također pružila mogućnost da kroz Zakon o socijalnoj skrbi ovu djelatnost 

provode, osim sistemskih ustanova, i ustanove koje su izvan sistema javnog aparata, ali su dio 

zakonske regulative. U Bosni i Herecegovini, kao i u drugim zemljama u regionu, u nomenklaturi 

zanimanja ne postoji naziv psihoterapija kao zanimanje, ali ni kao sredstvo za rad u pružanju 

savjetodavno-terapetskog rada. Kako smo mogli vidjeti na primjeru Porodičnog savjetovališta, 

ustanova je u okviru svojih tijela donijela podzakonske akte kojima pokušava obezbijediti uvjete i 

standarde u pružanju savjetodavno-terapeutskog rada, dok nadležno ministarstvo na nivou 

kantonalne vlasti, koje je u više navrata kontaktirano da otpočne procedure donošenja zakonske 

regulative u ovoj oblasti tako što će utjecati na viši nivo vlasti, federalni zakon i dati mu potrebne 

argumente za ovu radnju, nikada nije pokazalo dovoljnu političku i administrativnu želju da se 

navedena oblast uredi. Zakon o djelatnosti psihoterapije65 Hrvatske definiše pojmove psihoterapije 

i savjetovanja kao dio psihoterapije: 

1. psihoterapija je tretman problema emocionalne prirode psihološkim putem u kojem educirana 

osoba namjerno uspostavlja profesionalan terapijski odnos i koristi stručne postupke u svrhu 

uklanjanja, modificiranja ili ublažavanja intenziteta postojećih psihičkih simptoma/poteškoća, u 

svrhu promjene poremećenih šema ponašanja i poticanje pozitivnog razvoja ličnosti djeteta, 

adolescenta i odrasle osobe te obuhvata: 

– psihoterapiju koja podrazumijeva uspostavljanje terapijskog odnosa radi postizanja pozitivnih 

promjena u smislu mijenjanja obrasca ponašanja i reagiranja uspostavljajući vezu s nesvjesnim 

motivima, mislima i osjećajima; 

– savjetovanje koje podrazumijeva uspostavljanje terapijskog odnosa kojemu je cilj prorada 

aktualnih poteškoća radi pronalaženja najboljeg rješenja u skladu s potrebama osobe u 

savjetovanju, a pri tome se ne radi na proradi nesvjesnih motivacija aktualnih emocionalnih 

poteškoća. 

2. djelatnost psihoterapije je sistem pojedinačno ili skupno usmjerenih stručnih postupaka, mjera 

i sredstava utemeljen na načelima i spoznajama psihoterapeutske znanosti i prakse. Djelatnost 

psihoterapije može obavljati psihoterapeut i savjetodavni terapeut; 

3. psihoterapeut je stručnjak koji provodi psihoterapiju i udovoljava uvjetima propisanim člankom 

5. stavkom 2. ovoga Zakona; 

                                                        
63 Ibid., Članak 204 

64 Zakon o djelatnosti psihoterapije Republike Hrvatske, NN64/18 
65 Članak 4, Zakon o djelatnosti psihoterapije Republile Hrvatske, NN64/18 

4. savjetodavni terapeut je stručnjak koji provodi savjetovanje, suportivnu terapiju te savjetodavni 

individualni ili grupni rad po principima psihoterapije i udovoljava uvjetima propisanim člankom 

5. stavkom 3. ovoga Zakona; 

5. psihoterapijski vježbenik je osoba koja se osposobljava za psihoterapeuta ili savjetodavnog 

terapeuta i udovoljava uvjetima propisanim člankom 5. stavkom 4. ovoga Zakona. 

Nadzor nad zokonitošću66 rada u oblasti psihorterapije i savjetovanja ovim Zakonom se uređuje 

da provodi ministarstvo nadležno za poslove socijalne skrbi. 

Usluge socijalne skrbi građanima67, na primjeru Grada Zagreba kao najveće administrativne 

jedinice lokalnog nivoa u Hrvatskoj, pruža Centar za socijalnu skb koji u svom organizovanju ima 

„Prednji i stražnji ured“. Za potrebe ovog rada istražit ćemo stražnji ured koji se sastoji od tri 

odjela: 

 Odjel za novčane naknade 

 Odjel za djecu, mlade i obitelj i 

 Odjel za odrasle osobe. 

U stražnjem uredu obavljaju se stručni poslovi provođenja prvostepenih postupaka kod 

ostvarivanja prava iz sistema socijalne skrbi; stručni poslovi  vezani za brak, obitelji i zaštite prava 

djeteta; stručni poslovi skrbništva; stručni poslovi zaštite djece i mladeži s poremećajima u 

ponašanju i članova njihovih obitelji; stručni poslovi zaštite osoba s invaliditetom i odraslih osoba 

(starije i nemoćne osobe, osobe s duševnim smetnjama, žrtve obiteljskog nasilja, žrtve trgovanja 

ljudima, odrasle osobe ovisne o alkoholu i/ili opojnim drogama i dr.). 

Centar za socijalnu skrb Grada Zagreba obavlja i poslove savjetodavnog i preventivnog rada i 

druge stručne poslove koji se odnose na: 

 savjetodavnu uslugu koja se odnosi na brak, roditeljstvo, obiteljske i partnerske odnose; 

 razvoj socijalizacijskih vještina djece i mladih, posebno komunikacijskih vještina i 

nenasilnog rješavanja sukoba među djecom i mladima; 

 razvoj komunikacije i tolerancije u mladenačkim i partnerskim odnosima; 

 organiziranje i provođenje edukacije posvojitelja; 

 obiteljsku medijaciju; 

 poticanje i razvoj programa rada u zajednici, volonterskog rada i rada udruga koje su 

potpora roditeljima, obitelji, djeci, mladeži i drugim socijalno osjetljivim skupinama 

stanovništva; 

 poticanje i provedbu programskih aktivnosti namijenjenih edukaciji i promidžbi obiteljskih 

vrijednosti. 

  

 

                                                        
66 Ibid., Članak 38 
67 Oficijelna web stranica Centra za socijalni rad Zagreb www.czss-zagreb.hr pristup 20-10. 2019. godine 

http://www.czss-zagreb.hr/

 Shema 168  

Sistematizacija i organizacije Centra za socijalnu skrb Zagreb 

 

U sistemu socijalne zaštite u Hrvatskoj do 1. januara 2014. godine postojali su samostalni obiteljski 

centri. Međutim, Zakon o socijalnoj skrbi Hrvatske69 je predvidio da obiteljski centri budu u sklopu 

centara za socijalnu skrb, te u vezi s tim Obiteljski centar Grada Zagreba je s prvim januarom 2014. 

godine preuzeo Centar za socijalnu skrb Zagreb u kojoj je Centar imao status podružnice. 

 

U Podružnici Obiteljski centar70 zaposleni su: 

 

 predstojnica podružnice (dipl. defektolog-socijalni pedagog); 

 dva psihologa; 

 dva socijalna radnika; 

 tri socijalna pedagoga; 

 sociolog (na radnom mjestu socijalnog radnika); 

 administrativni referent. 

Korisnicima se pružaju sljedeće usluge, koje su u potpunosti besplatne: 

 

 individualno savjetovanje; 

 bračno/partnersko savjetovanje; 

                                                        
68Ibid.,  
69 Članak 276. Zakon o socijalnoj skrbi Hrvatske, NN 157/13 
70 https://www.czss-zagreb.hr/obiteljski-centar, pristup 16.10.2019. godine 

https://www.czss-zagreb.hr/obiteljski-centar

 obiteljsko savjetovanje; 

 roditeljsko savjetovanje; 

 obiteljska medijacija; 

 edukativni programi (grupni rad); 

 supervizija psihosocijalnog rada. 

Kao što je navedeno u Zakonu o socijalnoj skrbi71  Republike Hrvatske, usluge savjetovališta u 

Hrvatskoj mogu pružati pored sistemskih ustanova, vjerske zajednice, udruženja i sl. uz 

pretpostavku da su ispunjeni uvjeti koje predviđa zakon. Neki od tih savjetovališta su:  

- Obiteljsko savjetovalište Caritas; 

- Savjetovalište Concordia; 

- Obiteljsko savjetovalište Laudato; 

- Obiteljsko savjetovalište za bračne parove Roda; 

- Centar za KBT Zagreb; 

- Udruga Oblačić i dr.  

 

4.4.2. Sistem zaštite i podrške porodici u Republici Srbiji 

 

Republika Srbija, kao i ostale zemlje u regionu, kojem pripada i BiH, socijalnu politiku i mjere 

sprovođenja socijalne zaštite regulisala je Zakonom o socijalnoj zaštiti72. U njemu je definisano da 

je socijalna zaštita oblast od javnog interesa, koja ima za cilj pružiti pomoći i osnažiti pojedinca i 

porodicu za samostalano funkcionisanje u društvu, kao i sprečavanje drugih negativnih utjecaja. 

Po pitanju ustanova socijalne zaštite u Srbiji73 osnivaju se s ciljem zaštite i pružanja usluga 

utvrđenih zakonom, kao i obavljanja razvojnih, savjetodavnih, istraživačkih i drugih stručnih 

poslova kao i ostvarivanja drugog zakonom utvrđenog interesa. Zakonom je definisan niz ustanova 

u sistemu socijalne zaštite. Pored centra za socijalnu zaštitu postoji i Zavod za socijalnu zaštitu74 

koji se osniva za obavljanje razvojnih, savjetodavnih, istraživačkih i drugih poslova u socijalnoj 

zaštiti. U listi obavljanja poslova Zavoda navedeni su poslovi koje u svom radu obavlja  Porodično 

savjetovalište Sarajevo, Odjeljenje za razvojno-istraživačke poslove i socijalne inovacije, poput 

organizovanja i učestvovanja u stručnom usavršavanju i obučavanju stručnih radnika i stručnih 

saradnika, sačinjavanja i publikovanja monografija, časopisa i zbornika radova, stručnih 

priručnika, vodiča, informatora, studija i primjera dobre prakse, iniciranja, učestvovanja i 

organizovanja naučnih i stručnih skupova i saradnje s domaćim i međunarodnim organizacijama. 

Međutim, Zavod75 u popisu poslova koje obavlja ima znatno odgovorniju ulogu i jasnu nadležnost 

u kreiranju i sprovođenju mjera socijalne politike u pružanju socijalne zaštite, dok su poslovi u 

Porodičnom savjetovalištu Sarajevo samo dio podzakonskog akta kojim se pokušava odrediti rad 

odjeljenja u sprovođenju istih mjera kao i u Zavodu za socijalnu zaštitu RS. Nameće se zaključak 

da je i u sistemu socijalne zaštite u Kantonu Sarajevo potrebno osnivanje zavoda koji bi u svom 

funkcionisanju obezbijedio kvalitetniju uslugu socijalne zaštite. Usluge socijalne zaštite76su, pored 

                                                        
71Oficijelna web stranica Saveza sistematičara Hrvatske www.savezosit.hr pristup 17.10.2019. godine 
72 Zakon o socijalnoj zaštiti Republike Srbije, („Službeni glasnik RS“ br. 24/2011) 
73 Ibid., Član 10 
74 Ibid., Član 16 
75 Ibid., Član 164 
76 Ibid., Član 40 

http://www.savezosit.hr/

ostalih definisanih zakonom, savjetodavno-terapeutske i socijalno-edukativne intenzivne usluge 

porodici koja je u krizi, savjetovanje i podrška roditelja, hranitelja i usvojitelja, podrška porodici 

koja se stara o svom djetetu ili odraslom članu porodice sa smjetnjama u razvoju, održavanje 

porodičnih odnosa i ponovno spajanje porodice. Savjetodavno-terapeutske i socijalno-edukativne 

usluge77 pružaju se kao vid pomoći pojedincima i porodicama koje su u krizi radi unapređivanja 

porodičnih odnosa, prevazilaženja kriznih situacija i sticanja vještina za samostalan i produktivan 

život u društvu. 

Porodični zakon Srbije78 određuje osnovne elemente prava i obaveza porodice i njenih članova u 

međusobnim odnosima kao i obaveze i ovlaštenja sistemskih ustanova spram porodice i njenih 

članova. Zakon sadrži približno slične regulacije drugim porodičnim zakonima u regionu. 

 

Socijalnu zaštitu u Srbiji planiraju i sprovode jedinice lokalne samouprave čija nadležnost 

proizilazi iz okvirnog Zakona o socijalnoj zaštiti, te je u skladu s tim npr. Skupština grada Beograda 

u 2011.godini donijela Odluku o pravima i uslugama socijalne zaštite79. Jedna od usluga koja se 

pruža građanima jesu savjetodavno-terapeutske i socijalno-edukativne usluge koje se pružaju kao 

vid pomoći pojedincima i porodicama, radi unapređenja porodičnih odnosa, prevazilaženja kriznih 

situacija i sticanja vještina za samostalan i produktivan život. Terapijske usluge80 obuhvataju 

porodičnu psihoterapiju i druge psihoterapije koje su usmjerene na funkcionisanje pojedinca i 

porodice u socijalnom kontekstu. Sistemska porodična terapija u socijalnoj zaštiti jedan je od 

psihoterapijskih pristupa usmjerenih na sistemsku promjenu odnosa unutar i izvan porodice u cilju 

razumijevanja i rješavanja problema na psihološki zdraviji i socijalno prihvatljiviji način. Navedeni 

dio Odluke koja govori o terapiji i psihoterapiji definiše pravac djelovanja i vrstu usluge koja se 

pruža građanima Srbije u ostvarivanju socijalne zaštite. 

 Analizirajući zakonske odredbe u BiH moglo se uočiti da psihoterapija kao djelatnost uopće nije 

prepoznata kroz zakonske i podzakonske norme. Vrste terapeutskih pravaca koje se primjenjuju u 

pružanju terapeutskih usluga od strane sistemskih ustanova u socijalnoj zaštiti u Srbije su navedene 

kroz tretiranu Odluku dok je kod Porodičnog savjetovališta Sarajevo akt Upravnog odbor a 

ustanove taj koji definiše posebne uvjete koje treba ispunjavati stručnjak za poslove savjetodavno-

terapeutskog rada. Također, korisnici usluga porodične terapije, što je utvrđeno Odlukom, mogu 

koristiti usluge neposredno, samoinicijativnim obraćanjem ustanovi u kojoj se ta usluga realizuje. 

Opisana procedura u Odluci predviđa motivisanog korisnika ili građanina za traženje pomoći, ali i 

korisnika i građanina koji nije u stanju prepoznati potrebu za podrškom, te ga sistemske ustanove 

upućuju na korištenje usluge socijalne zaštite, u ovom slučaju terapeutske usluge. U Porodičnom 

savjetovalištu Sarajevo ovaj segment uređen je podzakonskim aktom ustanove i to samo kao 

samoinicijativna mogućnost korisnika tj. građanina u dobijanju terapeutskih usluga, pod uvjetom 

da je korisnik u stanju prepoznati da mu je potrebna pomoć.  

 

Unutrašnjim aktima Porodičnog savjetovališta Sarajevo uređeno je da korisnici samoinicijativno i 

samomotivirajuće mogu zatražiti pomoć savjetodavno-terapeutskog rada. Postojali su slučajevi 

kada su neke od ustanova, npr. škole, upućivale roditelje u savjetovalište, i tada su sami roditelji 

odlučivali hoće li će zatražiti pomoć. Naravno, ovakav pristup nije omogućavao da građani, ali i 

porodice, koji su u stanju potrebe ne prepoznaju to stanje, budu potpomognuti od strane sistemskih 

                                                        
77 Ibid., Član 46 
78 Porodični zakon Republike Srbije, („Službeni glasnik RS“,br.: 18/2005.,72/2011., 6/2015) 

79 Odluka o pravima i uslugama socijalne zaštite, („Službeni list grada Beograda“, br. 55-6) 
80 Ibid., Član 44 

ustanova u prevazilaženju vlastitih problema. Ovo se odnosi i na rad ustanove u zajednici u 

segmentu primarne prevencije, gdje je rad usmjeren s roditeljima ili drugim članovima društva, 

bio odraz dobre volje za korištenje usluga socijalne zaštite. Odlukom o pravima i uslugama 

socijalne zaštite definisano je da segmet savjetovanja81 u socijalnom radu predstavlja vrstu usluge 

koja je namijenjena svim korisnicima, u zavisnosti od njihovih potreba i procjene stručnih radnika 

ustanove gdje se savjetovanje sprovodi. Savjetodavne usluge mogu biti pravne, psihološke i 

socijalne u sklopu redovnih djelatnosti ustanove.  

Odluka o pravima i uslugama socijalne zaštite koju je donijela Gradska skupština Grada Beograda, 

omogućava efikasniji i kvalitetniji oblik djelovanja socijalne zaštite u odnosu na primjere u Bosni 

i Hercegovini, a računajući entitetske i kantonalne nivoe vlasti.  

Gradski centar za socijalni rad u Beogradu82pruža i psihološku podršku. U grupu usluga psihološke 

pomoći koje se pružaju spadaju: savjetovanje, psihoterapijske usluge i usluge posredovanja 

(medijacije).  

Pored sedamnaest (17) odjeljenja za socijalni rad koji se nalaze u sklopu Gradskog centra za 

socijalni rad, nalazi se i Odjeljenje za savjetodavno preventivni rad - Savjetovalište za brak i 

porodicu kao odjeljenje koje je specijalizirano za savjetodavno-terapeutski, 

medijacijski/posredovanje, konsultativni i preventivni rad s pojedincima, parovima i porodicama. 

Savjetovalište za brak i porodicu radi na tri punkta i trenutno u sva tri punkta ima dvanaest(12) 

terapeuta. U intervjuu sa stručnom saradnicom83, nekadašnjom šeficom Savjetovališta za brak i 

porodicu pri Gradskom centru za socijalni rad, saznali smo da je potreba društva za 

psihosocijalnom podrškom kroz savjetodavno-terapeutski rad naglašena. Međutim, sistem ne 

prihvata tu činjenicu jer 12 terapeuta trenutno pruža usluge za 1. 659 440 građana, koliko živi u 

Beogradu prema popisu stanovništva iz 2011.godine. Ali, u ekspanziji su privatna savjetovališta 

koja nisu dostupna za sve građane jer ih ne mogu svi priuštiti, te je problematična pojava da npr. 

mali broj terapeuta radi na ukupan broj građana, što prevazilazi sve standarde u terapeutskom radu. 

 

 

 

 

 

 

 

 

 

 

 

 

 

 

 

 

 

                                                        
81 Ibid., Član 47 
82Oficijelna web stranica Centra za socijalni rad Beograd www.gcsrbg.org pristup 22.10.2019. godine 
83 Radmila Vujić-Bojović, stručna saradnica u savjetovalištu pri Gradskom centru za socijalni rad Beograda 

http://www.gcsrbg.org/

Shema 2. Organizacija Gradskog centra za socijalni rad u Beogradu84  

 

 
Na primjeru Savjetovališta za brak i porodicu u Novom Sadu koje egzistira od 1991. godine u 

okviru Centra za socijalni rad Novi Sad može se vidjeti način funkcionisanja savjetovališta u Srbiji. 

Savjetovalište za brak i porodicu osnovano85 je 14.11.1991. godine u okviru Centra za socijalni 

rad. Osnivač Savjetovališta je tadašnji Fond socijalne zaštite Grada Novog Sada. Funkcioniše kao 

vid organizovane profesionalne podrške i pomoći građanima Novog Sada koji imaju teškoće u 

domenu individualnog, bračnog i porodičnog života. 

Tokom dvadeset dvije godine rada Savjetovališta za brak i porodicu usluge je koristilo više od 

13.000 klijenata. Na godišnjem nivou Savjetovalištu se obrati više od 900 klijenata, s kojima se u 

prosjeku realizuje oko 1.600 seansi. 

 

4.4.3. Sistem zaštite i podrške porodici u Crnoj Gori 

 

Socijalna zaštita u Crnoj Gori definisana je Zakonom o socijalnoj i dječijoj zaštiti86. Ustanove 

socijalne zaštite mogu biti javne i privatne. Usluge u oblasti socijalne87 zaštite su:  

1) procjena i planiranje;  

                                                        
84 Ibid., 
85Oficijelna stranica Centra za socijalni rad Novi Sad www.csrns.org.rs pristup 24.10.2019. godine 
86  Zakon o socijalnoj i dječijoj zaštiti Crne Gore, („Službeni list CG“,  br.: 27/13,1/2015.,42/2015. i 47/2015) 

87 Ibid., Član 60 

http://www.csrns.org.rs/


50 
 

2) podrška za život u zajednici;  

3) savjetodavno-terapijska i socijalno-edukativna usluga;  

4) smještaj;  

5) neodložne intervencije i  

6) druge usluge.  

Savjetodavno-terapijske88 i socijalno-edukativne usluge obuhvataju: savjetovanje, terapiju, 

medijaciju, SOS telefon i druge usluge s ciljem prevazilaženja kriznih situacija i unapređivanja 

porodičnih odnosa.  

Javne ustanove u sistemu socijalne zaštite89 su:  

 

1) centar za socijalni rad;  

2) ustanova za djecu i mlade;  

3) ustanova za odrasla i stara lica;  

4) ustanove za odmor i rekreaciju.  

Pored osnovnih poslova koje obavlja centar za socijalni rad90, centar pokreće, razvija i učestvuje 

u realizaciji strategija, planova i programa koji doprinose zadovoljavanju potreba građana. Javne 

ustanove pored osnovnih poslova pružaju usluge za samostalni život, savjetodavno-terapijske i 

socijalno-edukativne usluge.   

Savjetodavno-terapijske i socijalno-edukativne usluge obuhvataju: 

 

 savjetovanje, 

 terapiju, 

 medijaciju, 

 SOS telefon i 

 druge usluge s ciljem prevazilaženja kriznih situacija i unapređivanja porodičnih odnosa. 

 

Centar za socijalni rad Podgorica, kao osnovni subjekt u sprovođenju i pružanju socijalne zaštite 

ima sljedeće službe: 

1. Služba za djecu i mlade, 

2. Služba za odrasla i stara lica, 

3. Služba za materijalna davanja i pravne poslove, 

4. Služba za finansijsko-administrativne i tehničke poslove. 

U usluge socijalne zaštite koje se pružaju u zajednici, a tiču se savjetodavno-terapijske i socijalno-

edukativne usluge, ubraja se porodična psihoterapija koja se sprovodi u Porodičnom 

savjetovalištu91 ( pruža usluge kao socijalni servis). Međutim, o Porodičnom savjetovalištu pri 

Centru za socijalni rad Podgorica možemo govoriti kao pilot projektu s nepoznatim ishodom. 

Socijalni servis Porodično savjetovalište pri Centru za socijalni rad Podgorica92 osnovan je s ciljem 

pružanja savjetodavnih, ali i psihoterapijskih usluga porodicama koje su na evidenciji Centra za 

                                                        
88 Ibid., Član 63 
89 Ibid., Član 112 
90 Oficijelna web stranica Centra za socijalni rad Podgorica www.czsrcg.me pristup 29.10.2019. godine 
91 Oficijelna web stranica Centra za socijalni rad Podgorica usluge u zajednici 

www.csrcg.me/index.php/podgorica/usluge-u-zajednici pristup 30.10.2019. godine 
92 Ibid., 

http://www.czsrcg.me/
http://www.csrcg.me/index.php/podgorica/usluge-u-zajednici%20pristup%2030.10.2019

socijalni rad za koje stručni radnici procijene da su u potrebi za dodatnom, specijalizovanom 

podrškom. Kategorije koje će dobijati ovu vrstu usluge su parovi, porodice ili pojedinci, djeca sa 

teškoćama u razvoju ili poremećajem u ponašanju i oni koji su najčešće korisnici Centra za 

socijalni rad. Briga o hraniteljskim porodicama bit će naglašena u radu Savjetovališta, radionice 

za djecu i sprovođenje preventivnih programa kako među djecom tako i među roditeljima i drugim 

skupinama društva. 

Druga ustanova koja pruža svoje usluge u zajednici u kontekstu savjetodavno-terapijske i 

socijalno-edukativne usluge je Centar za podršku djetetu i njegovoj porodici93 koja obuhvata: 

 

• psiho-socijalne (individualna i grupna savjetovanja); 

• socijalno-edukativne radionice s djecom i roditeljima na različite teme; 

• rad s djecom kroz psiho-socijalne radionice (nenasilno rješavanje konflikata; razbijanje 

predrasuda i stereotipa; razvijanje socijalnih vještina; razvijanje komunikacijskih vještina; 

stvaranje pozitivne slike o sebi; usvajanje adekvatnih životnih vrijednosti; razvijanje povjerenja i 

odgovornosti; poštovanje i prihvatanje drugog i drugačijeg; jačanje koncentracije; razvijanje 

kritičkog mišljenja i kreativnosti; građenje poštovanja i empatije); 

•edukativne radionice (grupno učenje s učiteljicom, individualno učenje s učiteljicom, podrška u 

izradi domaćih zadataka, priprema za upis u školu). 

• rad s roditeljima (uloga porodice u razvoju djeteta; odgovorno roditeljstvo; njegujući odnos 

povjerenja, razumijevanja i poštovanja dječijeg mišljenja; značaj emocionalne veze između 

roditelja i djeteta; uloga škole u razvoju djeteta; savremeni mediji i utjecaj na razvoj djeteta; 

vaspitni stilovi; organizacija porodičnog života; doprinos organizaciji slobodnog vremena djeteta; 

razumijevanje razlika između želja i potreba djeteta; razvijanje svijesti o prioritetima potreba 

porodice; osnaživanje roditelja za aktivno traženje posla; osvješćivanje roditelja u prepoznavanju 

različitih oblika nasilja i refleksije negativnih posljedica po razvoj djeteta; prevazilaženje 

adolscentskih kriza itd.) 

• program podrške porodici PPP (psihosocijalna podrška djeci i porodici koja podrazumijeva 

uključivanje osoba iz šire porodice, neposrednog okruženja i profesionalaca različitih struka od 

značaja za rast i razvoj djeteta). 

Primjer rada Porodičnog savjetovališta u Crnoj Gori je primjer koji je prisutan u nekim od kantona 

u FBiH, gdje su savjetovališta dio centara za socijalni rad koja su u svom radu bila limitirana s 

ljudskim, prostornim i materijalnim sredstvima. Poslove koje obavlja Centar za podršku djetetu i 

njegovoj porodici kao i poslove koje obavlja Porodično savjetovalište pri Centru za socijalni rad 

Podgorica, su poslovi koje možemo naći u Porodičnom savjetovalištu Sarajevo, koje kroz 

Odjeljenje za primarnu prevenciju tj. za rad u zajednici  i Odjeljenje za savjetodavno-terapeutske 

poslove, pruža usluge socijalne zaštite.  

Porodični zakon Crne Gore94 uređuje odnose i prava unutar porodice, određuje načine 

obezbjeđenja prava i usluga porodici od strane sistemskih ustanova koje imaju za cilj pružiti 

podršku porodici u situaciji kada ona ne može sama riješiti problem koji je nastao unjutar nje tj. 

između njenih članova. Iz ovog zakona bih  kao primjer izdvojio da je, u procesu prijave za 

sklapanje braka, matičar obavezan preporučiti budućim supružnicima da se do dana sklapanja 

braka uzajamnoo obavijeste o stanju zdravlja, posjete bračno savjetovalište, porodično 

                                                        
93 Ibid., 
94 Član 29, Porodičnog zakona Crne Gore, („Službeni list RCG“,br.: 1/2007)  

savjetovalište gdje bi se upoznali s razvojem bračnih i porodičnih odnosa, a sve u cilju kreiranja 

što kvalitetnije bračne zajednice i funkcionisanja porodice. Međutim, puno bi efikasnije bilo kada 

bi budući supružnici imali obavezu predbračnog savjetovanja koje bi imalo svoj program koji bi 

svi mladenci morali proći. Po pitanju regulisanja odnosa između roditelja i djece, kada dođe do 

narušavanja tih odnosa, i kada se organ starateljstva uključi u proces reuspostavljanja odnosa 

između roditelja i djeteta, Zakon predviđa95da organ starateljstva može roditeljima preporučiti da 

se obrate savjetovalištu ili nekoj drugoj socijalnoj ili zdravstvenoj ustanovi. Ovakva mjera, u kojoj 

se roditeljima preporučuje odlazak u savjetovalište s ciljem dobijanja usuge i podrške za 

prevazilaženje prisutnih pboblema u roditeljstvu, također je prisutna i u Kantonu Sarajevo, gdje se 

roditeljima samo preporučuje da mogu posjetiti Porodično savjetovalište kao moguću podršku u 

prevazilaženju problema. Zato postoje slučajevi gdje je sudskom mjerom maloljetno lice upućeno 

u Odgojni centar na proces preodgajanja i resocijalizacije, a da niko pri tome ne upućuje roditelje 

ni na kakvu mjeru, te se maloljetnik poslije završene mjere u Odgojnom ili nekom drugom centru 

vraća u sredinu koja je ili doprinijela ili nije mogla spriječiti maloljetnika u činjenju nedozvoljenih 

postupaka. Svakako bi mjera posjete roditelja Porodičnom savjetovalištu ili nekoj drugoj ustanovi 

koja se bavi ovom vrstom usluga, morala biti obavezujuća. 

 

 

5.   KANTONALNA JAVNA USTANOVA „PORODIČNO SAVJETOVALIŠTE“ 

SARAJEVO-STATUS, ULOGA I PERSPEKTIVA U KONTEKSTU PRUŽANJA USLUGA  

 

 

5.1.    Zahtjevi građana kao korisnika usluga Porodičnog savjetovališta 

 

Kantonalna javna ustanova “Porodično savjetovalište“ Sarajevo osnovana je Odlukom Skupštine 

Kantona Sarajevo, 13.3.2001 godine96, koja je prestala da važi donošenjem nove Odluke o 

osnivanju Kantonalne javne ustanove „Porodično savjetovalište“ Sarajevo 1.9.2006. godine97. 

Ustanova je osnovana s ciljem pružanja stručne psihosocijalne podrške građanima Kantona 

Sarajevo. Na samom početku Ustanova je bila na usluzi građanima u cilju prevazilaženja njihovih 

problema, koji su bili izazvani različitim oblicima ugrožavanja porodice i njenih članova pa i 

ratnim događanjima 1992.-1995. tokom agresije na Bosnu i Hercegovinu. Bosanskohercegovačko 

društvo je po prirodi konzervativno društvo koje ne želi svoje probleme iznositi u javnost, a još 

teže se odlučuje tražiti pomoć. Od samog početka Ustanova je nastojala motivisati građane koji su 

u stanju potrebe da se jave kako bi dobili potrebnu stručnu pomoć i podršku u prevazilaženju 

problema. Porodično savjetovalište djeluje u mreži ustanova socijalne zaštite, i djelovanjem kroz 

zajednički program  pokušava motivisati građane / korisnike, da se obrate za pomoć. Od samog 

početka usluge koje se pružaju u Porodičnom savjetovalištu se ne naplaćuju građanima jer se 

ustanova finansira iz kantonalnog budžeta, što predstavlja  motivirajući argument da se broj 

građana koji se javljao za usluge u ustanovu stalno povećavao.  

                                                        
95 Ibid., Član 81 
96 Odluka o osnivanju Kantonalne javne ustanove”Porodično savjetovalište” Sarajevo, (“Službene novine Kantona 

Sarajevo”, br. 07/01) 
97 Odluka o osnivanju Kantonalne javne ustanove”Porodično savjetovalište” Sarajevo, (“Službene novine Kantona 

Sarajevo”, br. 27/06) 

Porodično savjetovalište je u svom radu orijentisano na rad u zajednici, shodno Zakonu o socijalnoj 

zaštiti KS i pružanju savjetodavno-terapeutskih usluga. Rad u zajednici je orijentisan ka saradnji s 

odgojno - obrazovnim ustanovama, ustanovama iz socijalne zaštite, ustanovama zdravstvene 

zaštite, udruženjima različitih interesnih grupa, udruženjima koja okupljaju osobe s teškoćama u 

razvoju, sportskim udruženjima, udruženjima koja promovišu preventivnu zaštitu pojedinca i 

porodice, centrima za zdravo starenje itd.. Usluge savjetodavno-terapeutskog rada se najčešće 

sprovode u prostorijama ustanove uz prethodno zakazivanje tretmana. Rad u zajednici i u 

savjetodavno-terapeutskom obliku baziran je na dobrovoljnosti korisnika usluga. Podizanje 

svijesti kod građana i porodice o potrebi za korištenjem usluga stručnjaka, prepoznavanje potrebe 

građana i porodice za pomoći stručnjaka, i kontinuirani rad na informiranosti građana gdje mogu 

dobiti usluge psihosocijalne podrške, od ključne je važnosti za nivo i kvantitet korištenja 

psihosocijalnih usluga.  

Kada govorimo o zahtjevima građana i prirodi problema s kojima se građani javljaju u Porodično 

savjetovalište, od osnivanja ustanove do danas, oni su se promijenili, ali i proširili. Današnji načini 

življenja, stalna nastojanja za obezbjeđenjem egzistencije, povećana upotreba elektronskih 

uređaja, upotreba interneta kao oblika dobijanja i razmjena informacija, stalni porast broja razvoda 

brakova, kao i drugih oblika društveno neprihvatljivih ponašanja, stručnjake u Porodičnom 

savjetovalištu navode na stalnu nadogradnju i spremnost da odgovore izazovima njihove profesije. 

 

Porodično savjetovalište pruža više vrsta usluga u socijalnoj zaštiti 98: 

 

 stručne i profesionalne pomoći institucijama, ustanovama i organizacijama; 

 usluge primarne prevencije nepoželjnih, rizičnih i društveno neprihvatljivih oblika 

ponašanja; 

 prevencije kroz promociju; 

 posredovanje prije razvoda braka; 

 individualno, psihološko i porodično savjetovanje i tretman ; 

 grupno savjetovanje i tretman. 

 

Prateći broj korisnika po vrstama usluga koje pruža Porodično savjetovalište u periodu 2014.-

2018. godine može se pratiti i konstatovati stalni rast pruženih usluga korisnicima. Ovo se može 

tumačiti i na način da građani svakim danom sve više razbijaju društvenu stigmu po pitanju 

iznošenja informacija izvan porodice, spremnih da traže stručnu pomoć. 

 

 

 

 

 

 

 

 

 

 

                                                        
98 Oficijelna web stranica pregleda zaštite prava i usluga u sistemu socijalne zaštite www.mapapravaiusluga.ba 

pristup 12.11.2019. godine 

http://www.mapapravaiusluga.ba/

Tabela 7.   

Pregled vrste i broja pruženih usluga u Porodičnom savjetovalištu Sarajevo za period 2014.-

2018.99 

 

Vrsta usluge 2014. 2015. 2016. 2017. 2018. 

Usluge 

stručne i 

prof. Pomoći 

Nema 

podataka 

 

1 

 

1 

 

 

1 

 

1 

Usluge 

primarne 

prev. 

 

3385 

 

2026 

 

2061 

 

3483 

 

3695 

Prevencija 

kroz 

promociju 

 

88 

 

119 

 

83 

 

86 

 

89 

Posredovanje 

prije razvoda 

braka 

 

8 

 

14 

 

8 

 

4 

 

12 

Individualno, 

psihološko i 

porodično 

sav. 

 

548 

 

666 

 

603 

 

698 

 

786 

Grupno 

savjetovanje 

i tretman 

 

23 

 

28 

 

4 

 

7 

 

11 

 

Rad Porodičnog savjetovališta u zajednici je metodološki postavljen tako da se usluge pružaju 

onim subjektima (odgojno-obrazovne ustanove, nevladine organizacije, udruženja, centri za 

zdravo starenje i sl.), koji iskažu potrebu za njima. Npr. do 2014. godine  rad u okviru preventivnog 

djelovanja se provodio većinom u osnovnim školama u Kantonu Sarajevo po dva puta godišnje u 

jednoj školi. Na ovaj način se zadovoljavao kvantitativni kriterij ispunjavanja primarne prevencije. 

Od 2014. godine politika djelovanja se postavila tako da su se usluge stručnjaka u preventivnoj 

zaštiti pružale kada su određene ustanove, udruženja ili sl. u stanju potrebe, te se na taj način 

obezbjeđivao segment motivisanosti primaoca usluga tj. korisnika. 

Kada govorimo o savjetodavno-terapeutskom radu, možemo reći da je evidentiran stalni porast 

korisnika od 2014. do 2018. iako je u tom periodu došlo do generacijske smjene uposlenih i broj 

terapeuta je smanjen za tri uposlenika. I dalje je lična motivisanost i želja za rastom i razvojem 

uposlenika bila odlučujući faktor u daljnjem usavršavanju stručnjaka. S obzirom da je ustanova 

budžetski korisnik uopće nije bilo sredstava za stručnu edukaciju uposlenih odnosno izobrazba 

stručnjaka. Medijski nastupi imaju za cilj da stručnjaci servisiraju potrebe građana kroz gostovanja 

na televizijskim servisima, kao i na web- stranici ustanove i portalima, te na taj način pomognu 

građanima da prepoznaju jesu li u stanju potrebe za uslugom i gdje je mogu dobiti.   

 

                                                        
99 Ibid., Oficijelna web stranica pregleda zaštite prava i usluga u sistemu socijalne zaštite www.mapapravaiusluga.ba 

pristup 12.11.2019. godine 

 

http://www.mapapravaiusluga.ba/

5.2. Uloga i status Porodičnog savjetovališta u sistemu socijalne zaštite i moguće perspektive 

razvoja 
 

Porodično savjetovalište je jedna od osam ustanova u sistemu socijalne zaštite čiji je osnivač 

Kanton Sarajevo. Osnovni zakon je Zakon o socijalnoj zaštiti, zaštiti civilnih žrtava rata i zaštiti 

porodica s djecom u kojem je definisana djelatnost ustanove. 

Djelatnost ustanove čine100: 

 

- porodično savjetovanje i tretman, 

- grupno savjetovanje i tretman, 

- individualno savjetovanje i tretman, 

- naučno-istraživačko proučavanje pojava i problema iz oblasti socijalne zaštite, 

- publikovanje rezultata tih istraživanja, kao i drugih popularnih publikacija. 

Ove djelatnosti su u funkcijama: 

 

- sprečavanja nastanka i suzbijanja sociopsiholoških problema i poteškoća, 

- harmoniziranja porodičnih i bračnih odnosa, 

- sticanja pozitivnih navika i formiranja pravilnih životnih stavova i uvjerenja kod djece i 

mladih, 

- educiranja građana i profesionalaca iz oblasti socijalne i dječije zaštite, 

- stručne i profesionalne pomoći institucijama, ustanovama i organizacijama u skladu s 

njihovim potrebama. 

 

Ustanova postoji više od osamnaest (18) godina i sve vrijeme nastoji da bude na što boljoj usluzi 

građanima Kantona Sarajevo, ali i građanima Bosne i Hercegovine. Ono što je razlikuje od ostalih 

ustanova u sistemu socijalne zaštite jeste što u svom funkcionisanju u većoj mjeri ne podliježe 

proceduri upravnog postupka u radu s korisnicima, osim u postupku posredovanja, nego koristi 

koncept psihosocijalne usluge. Korisnici usluga se javljaju na dobrovoljnoj osnovi, lično 

motivisani potrebom za stručnu pomoć i za usluge u primarnoj prevenciji, kao i za savjetodavno-

terapeutski rad. Sam koncept rada u primarnoj prevenciji je izuzetno zahtijevan, jer je teško 

izmjeriti njegove učinke, a praksa je pokazala da porodica i njeni članovi u većini slučajeva 

smatraju da neće nikada doći u stanje stručne pomoći, pa se i rijetko odlučuju na ovu vrstu zaštite. 

Ovakvo razmišljanje je dio društvene zajednice i teško je mijenjati stav o tome, ali, naravno, kroz 

kontinuirano djelovanje u zajednici u saradnji s drugim subjektima, kroz partnerski rad umreženih 

ustanova i kroz medijsko plasiranje potrebe za uslugama primarne prevencije ovaj stav se može 

ublažiti. Kada govorimo o savjetodavno-terapeutskom radu, tj. savjetodavno-terapeutskom 

tretmanu, društvo je dominantno „staromodno“, ne želi izlaziti u javnost s problemima u porodici, 

ali stanje se, ipak, mijenja kroz kontinuirani rad pružanja usluga korisnicima i njihovim 

zadovoljstvom u radu. U svakodnevnom procesu razvijanja društva, pa tako i porodice i svakog 

pojedinca kao njihovog člana pojavljuju se novi nepoželjni faktori koji mogu utjecati na stanje 

pobrojanih činilaca društva. Stabilna porodica obezbjeđuje stabilno društvo i obrnuto, stabilno 

društvo obezbjeđuje stabilnu porodicu, u većinskoj mjeri. 

                                                        
100 Član 96 Zakona Zakon o socijalnoj zaštiti, zaštiti civilnih žrtava rata i zaštiti porodice sa djecom, („Službene novine 

Kantona Sarajevo“ , broj: 38/2014.,38/201.6, 44/2017., 28/2018) 

 Kada posmatramo današnje društvo, ne samo u Kantonu Sarajevo nego i u Federaciji BiH kao i 

BiH u cjelini, nameću se trendovi koji destabiliziraju porodicu i njene članove. Današnji su mladi 

obuhvaćeni internetskom kulturom življenja koja graniči s ovisnošću, što je prisutno i kod starijih 

(zrelijih) osoba, pri čemu dolazi do umanjene komunikacije među članovima porodice ili među 

članovima društva. Koncept slobodnog vremena  kojeg i djeca i odrasli imaju, a nije kvalitetno 

iskorišteno može prerasti u pribjegavanje korištenja radnji koje su destabilizacijske za porodicu i 

društvo. Neuključenost roditelja u život djece, uz različite stilove roditeljstva, je rizični faktor za 

izrastanje djeteta u osobu koja neće biti sposobna da vodi računa o sebi, pa i o svojoj porodici.  

Stalno povećanje broja razvoda brakova u našem društvu je destabiliziralo porodicu koja često nije 

u stanju da ponovo uspostavi svoje adekvatno funksionisanje.  

Samo smo naveli neke od primjera koji su karakteristika sadašnjeg društva i koji nam služe kao 

argument za daljnji razvoj i osnaživanje Porodičnog i drugih savjetovališta, uz institucionalno i 

proceduralno osnaživanje stručnjaka i proširivanja njihove nadležnosti odnosno domena 

djelovanja.  

Nije dovoljno da se sistem osloni na samomotivirajući osjećaj građanina da potraži stručnu uslugu 

kada je u stanju potrebe. Potrebno je proširiti segment dolaska u porodična savjetovališta 

izricanjem mjere od strane nadležnih organa ili preporuke o postupanju koja ima elemente 

obaveznosti dolaska u porodična savjetovališta. Ovakve mjere moraju postati dio zakonske 

regulative koja će biti obavezujuća u primjeni. Ovdje je iznimno važno jačanje saradnje 

Porodičnog savjetovališta s Centrom za socijalni rad, kao i s drugim ustanovama iz sistema 

socijalne zaštite koji su po svojoj nadležnosti u dodiru s disfunkcionalnim porodicama. Također, 

to podrazumijeva saradnju s odgojno-obrazovanim ustanovama u kojima se nalaze djeca koja 

dolaze iz ugroženih porodica, ali i djeca iz funkcionalnih porodica koje mogu biti pokretački 

momenat za disfunkcionalnu porodicu. 

Navedene moguće perspektive razvoja Porodičnog savjetovališta jednim dijelom su uvjetovane 

revidiranjem zakonskih propisa koji uređuju oblast djelovanja u kojima će se uzeti u obzir novi 

društveni trendovi koji mogu negativno djelovati na porodicu i njene članove.  

U želji za planskim razvojem Porodičnog savjetovališta, direktor ustanove je izdao nalog da se 

pripremi nacrt Strategije razvoja Porodičnog savjetovališta za period 2018.-2020. godine, gdje su 

preporučene mjere razvoja koje se mogu prenijeti i na ostala savjetovališta na svim nivoima vlasti 

u Bosni i Hercegovini. Strategija je imala interni karakter, neke od predloženih mjera su: 

 

1. jasnije pozicioniranje Ustanove s mrežom Ustanova socijalne zaštite kao i s drugim 

savjetovalištima; 

2. unapređenje saradnje s Ustanovama iz mreže; 

3. donošenje zakona o psihoterapiji i savjetodavno-terapeutskom radu; 

4. praćenje propisanih standarda; 

5. poboljšanje kadrovskih resursa kroz praćenje potreba Ustanove, ni na jednom fakultetu u BiH se 

ne obrazuje za terapeuta (psihoterapeuta); 

6. inoviranje usluga u skladu s društvenim trendovima; 

7. razvijanje djelatnosti kroz primjenu dobrih praksi Ustanova iz Regiona; 

8. osnivanje komore kao stručnog organa koji će preporučivati i pratiti primjenu standarda rada u 

terapeutskom radu; 

9. jedinstveni organ koji će certificirati i izdavati licence za stručnjake u savjetodavno-terapeutskom 

radu. 

Željeni efekti primjene predloženih mjera iz Strategije odnosili bi se na kvalitet rada stručnjaka, 

jedinstvenu politiku djelovanja u pružanju psihosocijalne usluge, promociju djelatnosti ustanove, 

kao alata za pomoć i podršku građanima koji su u stanju potrebe, ali koji su i potencijalno ugroženi.  

 

5.3.  „Socijalna potreba“, kriza porodice i percepcija javnosti   
 

 Socijalna zaštita je organizirana djelatnost usmjerena na osiguranje socijalne sigurnosti građana i 

njihovih porodica u stanju socijalne potrebe101.  

Socijalnom potrebom smatra se trajno ili privremeno stanje u kome se nalazi građanin ili porodica, 

prouzrokovano ratnim događajima, elementarnim nesrećama, općom ekonomskom krizom, 

psihofizičkim stanjem pojedinaca ili drugih razloga, koje se ne mogu otkloniti bez pomoći drugog 

lica. 

Socijalna zaštita porodice i njenih članova i građana pojedinaca, ostvaruje se otkrivanjem i 

umanjenjem, odnosno otklanjanjem posljedica uzroka koji dovode do stanja socijalne potrebe i 

sticanjem određenih prava iz socijalne zaštite.  

Navedene karakteristike koje definišu stanje porodice ili njenog člana za korištenjem socijalne 

zaštite ili pak da su u stanju socijalne potrebe potrebno je prepoznati kroz adekvatna sistemska 

rješenja, kroz zakonodavni i kroz izvršni tj. stručni proces obezbjeđenja socijalne zaštite i 

zadovoljenja socijalne potrebe. Ako posmatramo broj korisnika usluga u Porodičnom 

savjetovalištu, koji smo u prethodnoj tabeli naveli, vidjet ćemo da je taj broj, u skoro svakoj usluzi 

koja se pruža, rastao, ali ne možemo reći da se to dešava zato što je porodica u krizi, a samim tim 

i društvo. Povećani broj korisnika je prisutan, djelimično, zbog svjesnosti porodice da joj treba 

pomoć, nekad kad je porodica na samom početku problema, a nekada kad se sam problem razvio. 

Neosporno je da je prisutnost djelovanja Porodičnog savjetovališta u medijima jedan od 

argumenata da korisnici tj. porodica gledajući ili čitajući o onome što rade i predlažu stručnjaci, 

prepoznaje adresu gdje može zatražiti pomoć koja je i besplatna. Naravno, kada govorimo o 

percepciji javnosti o potrebi traženja psihosocijalne podrške porodici, postoje i ograničavajući 

faktori, jer sam društveni sistem naglašava tradicionalni koncept porodice koja ne treba svoje 

probleme iznositi izvan svojih okvira.  Prema iskustvima terapeuta koji pružaju psihosocijalne 

tretmane, a i prema vlastitom petogodišnjem upravljačkom iskustvu u Porodičnom savjetovalištu, 

korisnici usluga vrlo rijetko žele dijeliti iskustva s drugim ljudima. Čak ne žele reći da koriste 

psihosocijalne usluge, zbog čega postoji i Etički kodeks koji svim uposlenicima nalaže čuvanje 

identiteta korisnika usluga kao čuvanje službene tajne. Broj posjeta web-stranici Porodičnog 

savjetovališta102 u stalnom je rastu, što ukazuje na razvoj svijesti građana da im treba pomoć. 

Nerijetko putem web-stranice traže stručna mišljenja ili savjete, te čitaju stručne tekstove o 

određenim temama i pojavama u porodici. Tokom 2018.godine na web-stranici je objavljeno 89 

stručnih tekstova koji se odnose na pomoć pojedincu i porodici koji se nalaze o određenim 

neprihvatljivim stanjima za njihovo funkcionisanje. Prema Izvještaju o radu Porodičnog 

savjetovališta za 2018. godinu web-stranicu je posjetilo 47. 740 korisnika, ostvareno je 142. 818 

pregleda, a na facebook stranici Porodičnog savjetovališta registrirano je 70. 501 pregleda.  

Rad u zajednici koji je zasnovan na konceptima primarne prevencije je u nešto povoljnijoj situaciji 

po pitanju korisnika i njihove spremnosti da govore o uslugama socijalne zaštite. S druge strane, 

                                                        
101prof.dr. Jasminka Gradašćević-Sijerčić  (2017.) ,  “Socijalna zaštita” ,Sarajevo. Slide 10 www.pfsa.ba/pr/wp-

content/socijalna-zaštita.pdf  
102Oficijelna stranica KJU Porodicčno savjetovalište www.porodicno.ba   pristup 19.11.2019 godine  

http://www.pfsa.ba/pr/wp-content/socijalna-zaštita.pdf
http://www.pfsa.ba/pr/wp-content/socijalna-zaštita.pdf
http://www.porodicno.ba/

izuzetno je teško motivisati ciljne skupine s kojima se radi u zajednici da dođu na radionice i 

predavanja jer smatraju da se oni, kao i njihova porodica ne mogu  naći u stanju socijalne potrebe 

tj. korištenja psihosocijalnih usluga. Navedena tvrdnja proizilazi iz iskustva praktičnog rada u 

zajednici stručnjaka iz ustanove. Djelujući za drugim sistemskim i nesistemskim ustanovama i 

organizacijama, Porodično savjetovalište je razvilo mrežu saradnika koji su motivisani za usluge 

psihosocijalnog tretmana. Tu se može uzeti u obzir, prema naprijed navedenim statističkim 

pokazateljima, dobra saradnja s odgojno-obrazovnim institucijama koje u sklopu svog rada, uz 

pomoć pedagoga i drugog stručnog kadra, prepoznaju pojedince ili porodice koje su u riziku i 

kojima treba stručna podrška, ali i pronalaze i one koji sa svojim zdravim odnosom u porodici 

mogu biti motivacija za druge kako da prevaziđu vlasitite probleme. 

Korištenje psihosocijalne podrške u društvu se doživljava kao tabu, neželjena tema, ili kao usluga 

koja je rezervisana za imućnije društvene kategorije, te kao usluga koja nije potrebna jer se 

„nikakva disfukcionalnost ne može desiti mojoj porodici“. Stoga je neprestana potreba razvijati 

društvenu svjesnost o primarnom obliku zaštite kroz osnaživanje porodice i podsjećanje na njeno 

„bogatstvo“, a to su njeni članovi, ali i kroz prepoznavanje potrebe za traženje pomoći od 

stručnjaka i institucija koje mogu pomoći.  

Institucionalno jačanje ustanova koje pružaju psihosocijalnu podršku, kroz obrazovanje kadrova, 

sistematizaciju dovoljnih radnih mjesta, poboljšanje uvjeta rada, stručno osposobljavanje je proces 

koji će učiniti da ta usluga bude kvalitetnija, a korisnik usluga zadovoljniji. 

 

 

6.      EMPIRIJSKO ISTRAŽIVANJE 

 

 

6.1.  Rezultati istraživanja 

 

Empirijsko istraživaje urađeno je među sadašnjim i bivšim korisnicima usluga Porodičnog 

savjetovališta Sarajevo kao i metodom slučajnog uzorka građana. Istraživanjem su obuhvaćeni 

korisnici usluga iz doena odgojno-obrazovnih institucija, sistema socijalne zaštite tj. profesionalci, 

članovi nevladinog sektora koji su koristili usluge Ustanove kao i slučajni ispitanici. Anketiranje 

je trajalo dva mjeseca, septembar i oktobar 2019 godine i sprovodilo se na području Kantona 

Sarajevo. 

Broj ispitanih građana prestavlja uzorak od 31.06% od prosječnog broja korisnika usluga u 

savjetodavno-terapeutskom radu u periodu 2014-2018 godina. Savjetodavno-terapeutski rad 

predstavlja osnovni oblik psihosocijalne podrške građanima. 

Anketni list je imao osam pitanja koja su se odnosila na nivo zadovoljstva građana tj. korisnika 

dobijenom uslugom, da li građani znaju gdje mogu potražiti psihococijalnu pomoć, te kako građani 

vide ulogu Porodičnog savjetovališta u segmentu pružanja podrške porodici i njenim članovima 

kao i perspektiva Porodičnog savjetovališta. 

U uzorak istraživanja uključena su 205 ispitanika, prosječne dobi 41.5 godine (najmlađi ispitanik 

je imao 20 godina, najstariji 75 godina). Uzorak obuhvata šest općina. Procentualno prikaz 

prebivališta ispitanika unutar općina je prikazan u Grafikonu 1.  

 

 

 

 

 

 

 

 

 

 

 

 

 

 

 

 

 

 

Grafikon 1. Procentualni prikaz statističke zastupljenosti općina prebivališta ispitanika 

 

 

 

Od ukupno 205 ispitanika u uzorku su bile 128 žene, 63 muškaraca,  a za 14 ispitanika spol nije 

poznat. Pored dobi, spola, općine prebivališta također su dobiveni podaci i o stručnoj spremi 

ispitanika, te je na Grafikonu 2. prikazana procentualna zastupljenost stepena stručne spreme 

ispitanika. 

 

 

 
Grafikon 2. Procentualna zastupljenost po stepenu stručne spreme ispitanika 

Rezultati 

 

Rezultati pokazuju da je 74.1% (f=152) ispitanika upoznato s postojanjem Porodičnog 

savjetovališta, dok 25.8% (f=53) nije upoznato s postojanjem ove Ustanove.  

Od ukupnog broja ispitanika koji su upoznati s postojanjem Porodičnog savjetovališta, 148 je dalo 

odgovor na koji način su upoznati s postojanjem Ustanove. Lista odgovora po frekventnosti: 

-putem preporuke korisnika (f=47), 

-putem oficijelne web-stranice ili društvenih mreža Porodičnog savjetovališta (FB i Instagram) 

(f=33),  

-neki drugi način (f=21), 

-medijskim nastupima stručnjaka Porodičnog savjetovališta (f=18), 

-putem rada u zajednici (f=17), 

-putem preporuke stručnjaka (f=12).  

Kao druge načine upoznavanja ispitanici su najčešće navodili sljedeće: saradnje sa školom, 

roditeljske sastanke, stručne saradnje s institucijom ili zahvaljujući prijateljima. 

 

 

 

 

 
 

Grafikon 3. Procentualni prikaz sredstava putem kojih su ispitanici saznali za Porodično 

savjetovalište 

Od 152 ispitanika koji su upoznati s postojanjem Porodičnog savjetovališta 69 su bili korisnici 

usluga (45,4%), dok 83 (44,6%) ispitanika nisu koristili usluge, iako su upoznati s uslugama koje 

Porodično savjetovalište nudi.  

Deset ispitanika je koristilo više od jedne usluge (14,49 %) i to najčešće kombinaciju porodičnog 

i individualnog tretmana u sedam od deset slučajeva.  

Najučestalije, korisnici su  koristili individualni tretman (u 42 slučaja). 

 

Prikaz frekvencija korištenih usluga Porodičnog savjetovališta je prikazan na Grafikonu 4.  

 

 

 

 
 

Grafikon 4. Prikaz frekvencija korištenih usluga Porodičnog savjetovališta 

 

 

 

 

 

 

 

Prosječna ocjena stepena zadovoljstva ponuđenim uslugama je 4,8, koja je dobivena na 67 

ispitanika  (minimalna 3, maksimalna 5). Ovako visoka ocjena korisnika može se opravdati 

dobijanjem potrebne pomoći u stanju njihove lične ili porodične disfunkcionalnosti. 

Porodičnom savjetovalištu s prosječnom ocjenom 4,96. Etičkim kodeksom koji se primjenjuje u 

Porodičnom savjetovalištu ali i principima terapeutskih pravaca koji se primjenjuju u 

savjetodavno-terapeutskom procesu,  diskrecija je osnovni uslov za obavljanje ovakve vrste 

usluga. 

 

Zadovoljstvom sa stepenom stručnosti osoblja ocjena je 4,87. Osoblje u Porodičnom 

savjetovalištu, na snovu Pravilnika o radu i Sistematizacije radnih mjesta, potrebno je da 

ispunjavaju zadane kriterije stručne osposeobljenosti pri obavljanju savjetodavno-terapeutskog 

rada. 

 

Zadovoljstvo pružanjem besplatne usluge ocjena je 4,86. Ovo je izuzetno bitan kriterij koji 

motiviše korisnike da se javljaju u Porodično savjetovalište i koji pruža priliku da uslugu dobiju 

svi građani u stanju potrebe bez obzira na njihov materijalni status, mjesto boravka ili neku drugu 

specifičnost. 

 

Zadovoljstvo dostupnošću usluge iznosi 4,68. Rad Porodičnog savjetovališta baziran je na rad u 

zajednici i rad u Ustanovi. Kontinuirani rast broja korisnika potvrđuje dobijeni rezultat. 

 

Najnižu ocjenu je dobila infrastruktura 4,34. Porodično savjetovalište se trenutno nalazi u prostoru 

od 200m2 koji nije baš prilagođen vrsti usluge koja se pruža u Porodičnom savjetovalištu kako ni 

veličinom prostora tako ni opremljenošću istog. 

Ocjene zadovoljstva korisnika generalno su visoke. Ova Ustanova pruža usluge korisnicima koji 

su najčešće u prijekoj potrebi za sistemskom pomoći te sama mogućnost dobijanja pomenute 

pomoći korisnike čini zadovoljnim. Uzmemo li u obzir da je ova ustanova jedina sistemska 

ustanova ovakve vrste u Kantonu Sarajevo, u FBiH ali i u BiH korisnici nemaju priliku da je porede 

sa drugim ustanovama i kreiraju drugačije mišljenje o njoj. 

 

 

 
 

Grafikon 5. Prosječna ocjena zadovoljstva korisnika specifičnim segmentima Porodičnog 

savjetovališta 

Kada je riječ o informiranosti ispitanika o drugim ustanovama sličnog tipa od 151-og ispitanika 

85,4% su izjavili da ne znaju za ustanovu koja pruža slične usluge (f=129), dok je 14,6%  (f=22) 

upoznato s ustanovama koje pružaju slične usluge. Najčešće se navodila privatna praksa i 

nevladine organizacije, zatim centri za mentalno zdravlje, Dom zdravlja KS, KCUS, Zavod za 

zaštitu studenata, škola te Islamska zajednica.  

 

 

 

 
 

Grafikon 6. Informiranost o drugim institucijama koje pružaju usluge savjetodavno-terapeutskog 

rada 

Veliki broj ispitanika, njih čak 74,5% smatra da bi se širenjem dijapazona usluga Porodičnog 

savjetovališta mogle prevenirati krize savremene porodice, dok 25,5% smatra suprotno.  

 

Razlozi o proširenju dijapazona usluga prikazani su u Tabeli 8.  

 

Razlozi zbog kojih se dijapazon usluga treba proširiti Učestalost razloga 

radi potrebe za stručnom pomoći pri prevazilaženju kriza 12 

kako bi se poboljšala edukacija građana 10 

kako bi se umanjio broj problema u porodici   7 

kako bi se povećao broj korisnika   5 

kako bi se poboljšala komunikacija u porodici   5 

kako bi se smanjilo nasilje u porodici   5 

jer je savjetodavni rad koristan i potreban   5 

kako bi se smanjio broj razvoda brakova     4 

kako bi se stavio naglasak na važne vrijednosti   3 

kako bi se stvorila bolja podrška društvu   3 

kako bi postojao veći utjecaj na društvo   2 

kako bi se povećala dostupnost svim kategorijama društva   2 

kako bi se pružila pomoć u odgoju djece   1 

kako bi se smanjio period čekanja na zakazani termin   1 

 

Tabela 8. Specifikacija razloga zbog kojih bi se trebao proširiti dijapazon usluga Porodičnog 

savjetovališta 

 

 

Prijedlozi za unapređenje usluga Porodičnog savjetovališta prikazani su u Tabeli 9.   

 

Prijedlozi Učestalost prijedloga 

Veća promocija u medijima 15 

Bolji prostor 12 

Veći broj usluga 11 

Povećati broj stručnih lica 11 

Uspostaviti bolju komunikaciju sa školama   9 

Saradnja s vlastima i drugim organizacijama   2 

Online zakazivanje tretmana   1 

Doprijeti do više socijalnih kategorija   1 

Staviti veći fokus na samohrane roditelje   1 

 

Tabela 9. Prijedlozi za unapređenje rada i poboljšanje usluga Porodičnog savjetovališta 

Generalna hipoteza rada „Institucionalno jačanje Porodičnog savjetovališta osigurat će 

unapređenje pružanja usluga u sistemu socijalne zaštite građanima Kantona Sarajevo“  

potvrđena je u istraživačkom djelu rada Tabela br. 9 gdje ispitanici predlažu povećanje broja 

usluga koje se pružaju u Porodičnom savjetovalištu u okviru socijalne zaštite, osposobljavanje 

većeg broja stručnih lica koje bi pružale podršku građanima.  

Potreba za institucionalnim jačanjem naglašena je u istraživačkom dijelu Grafikon br.3 u kojem 

stoji da je od ukupnog broja ispitanika njih  8% saznalo za Porodično savjetovalište na osnovu 

preporuke stručnjaka dok je recimo 31.8 % njih dobilo preporuku od korisnika usluga. 

 

Pomoćna hipoteza 1 „Širi dijapazon usluga iz oblasti socijalne zaštite podiže stepen sigurnosti 

građana i smanjuje negtivne efekte savremene krize porodice“  

potvrđena je u istraživačkom dijelu rada Tabela br. 8 gdje ispitanici navode razloge za proširenje 

dijapazona usluga , neki od prijedloga su radi potrebe za stručnom pomoći pri prevazilaženju kriza, 

kako bi se umanjio broj problema u porodici, kako bi se smanjio broj razvoda brakova. Čak 74,5% 

ispitanika smatra da bi se širenjem dijapazona usluga Porodičnog savjetovališta mogle prevenirati 

krize savremene porodice. 

 

Pomoćna hipoteza 2 „Institucionalnim i kadrovskim jačanjem Porodičnog savjetovališta, te 

usaglašavanjem normativnih akata i smanjenjem administrativnih barijera, povećava se nivo 

psihosocijalne podrške građanima Kantona Sarajevo“ 

potvrđena je u istraživačkom dijelu Tabela br. 8 u kojem ispitanici navode potrebu za stručnom 

podrškom pri prevazilaženju kriza, povećanjem broja korisnika, dostupnost svim kategodijama 

društva, kao i u Tabeli br. 9 potreba za većim brojem stručnih lica, pružanje usluga što većem 

broju socijalnih kategorija. Grafikonom br. 7 pokazano je da određeni broj ispitanika  ne 

raspoznaje djelatnost Porodičnog savjetovališta kao ni vrstu usluge koju ona pruža te tako na 

pitanje koje još ustanove pružaju savjetodavno-terapeutske usluge navode ustanove i organizacije 

koje ne tretiraju porodicu na način kako to radi Porodično savjetovalište. 

 

Pomoćna hipoteza 3 „Unapređenjem uloge i percepcije javnosti o ulozi Porodičnog savjetovališta 

stvorit će se društveni ambijent povjerenja u institucije kod građana Kantona Sarajevo“ 

potvrđena je u Grafikonu br. 3 u kojem je navedeno su ispitanici upoznati sa radom Porodičnog 

savjetovališta na snovu aktivnosti koje sprovode njegovi  stručnjaci radom sa korisnicima u 

ustanovi kao i u zajednici. Samo 8% ispitanika je upozanto putem preporuke stručnjaka što 

predstavlja nedovoljno djelovanje institucionalnog učešća u promoviranju uloge i značaja 

Porodičnog savjetovališta ali i razvijanja povjerenja u institucije kod građana Kantona Sarajevo. 

U Grafikonu br. 7 ispitanici su na pitanje koje su to ustanove sličnog tipa kojima se mogu obratiti, 

naveli privatna praksa 41,67 % i nevladine organizacije 16,67 % pa tek onda javna institucija 

centar za mentalno zdravlje 8,33 %, što zorno pokazuje potrebu za unapređenjem uloge i percepcije 

javnosti javnih institucija uopšte pa i samog Porodičnog savjetovališta. 

6.2.  Perspektiva u kontekstu statističkih podataka Porodičnog savjetovališta - pregled i 

analiza  

 

Rezultati istraživanja koje je sprovodeno s bivšim i sadašnjim korisnicima usluga savjetodavno-

terapeutskog rada, s profesionalcima iz socijalne zaštite, s odgojno-obrazovnim ustanovama, s 

nevladinim organizacijama i udruženjima, kao i metodom slučajnog uzorka potvrđuju  generalnu 

hipotezu rada, ispitanici su prepoznali potrebu i prostor za dodatnim osnaživajem i razvijanjem 

kapaciteta Pordičnog savjetovališta i pored ličnog zadovoljstva dobijenim uslugama od strane 

stručnjaka, a koja glasi: 

„Institucionalno jačanje Porodičnog savjetovališta osigurat će unapređenje pružanja usluga u 

sistemu socijalne zaštite građanima Kantona Sarajevo“ kao i s posebnim hipotezama rada koje 

glase: 

 „Širi dijapazon usluga iz oblasti socijalne zaštite podiže stepen sigurnosti građana i smanjuje 

negativne efekte savremene krize porodice“;  

„Institucionalnim i kadrovskim jačanjem Porodičnog savjetovališta, te usaglašavanjem 

normativnih akata i smanjenjem administrativnih barijera, povećava se nivo psihosocijalne 

podrške građanima Kantona Sarajevo“;  

„Unapređenje uloge i percepcije javnosti o ulozi Porodičnog savjetovališta stvorit će se društveni 

ambijent povjerenja u institucije kod građana Kantona Sarajevo“.  

Od ukupnog broja anketiranih (205), 74.1 % (152) su upoznati s postojanjem Porodičnog 

savjetovališta dok 25.8 %  (53) nije upoznato s njegovim postojanjem.  

Najveći broj anketiranih upoznat je s radom Porodičnog savjetovališta putem preporuke korisnika 

(47) dok su anketirani najmanje upoznati putem preporuke stručnjaka (12). Ako uračunamo izvore 

iz kojih su anketirani saznali o postojanju Porodičnog savjetovališta, (preporuke korisnika 47,  

društvene mreže 33, neki drugi način 21, medijski nastupi 18, putem rada u zajednici 17, preporuke 

stručnjaka 12 - ukupno 148), može se zaključiti da uključenost u rad i podršku Porodičnog 

savjetovališta od strane stručnih ustanova i institucija iznosi 8.11%, te da se većina rada o poticanju 

svjesnosti postojanja i pružanja usluga Porodičnog savjetovališta građanima koji su u potrebi 

stručne podrške,  oslanja na Porodično savjetovalište, njegove uposlenike i korisnike. Ako ovdje 

uzmemo u obzir svjesnost građana o potrebi za stručnom podrškom, potrebom za njihovom 

motiviranošću i željom da se suoče s problemom i da ga riješe, kao i trenutno stanje u porodici, 

onda je učešće stručnjaka u preporuci za korištenjem savjetodavno-terapeutskih usluga od 8.11% 

izuzetno nisko.  

Stepen zadovoljenja korisnika uslugama koje pruža Porodično savjetovalište je visok, te se može 

zaključiti da, iako ne postoji zakon koji reguliše savjetodavno-terapeutski rad ili psihosocijalnu 

podršku, ne postoji akademski oblik edukacije za zanimanje terapeut-psihoterapeut, ne postoje 

stručna tijela poput Komore, koja regulišu rad ove oblasti, i da se stručno osposobljavanje terapeut 

svodi na lični entuzijazam i lično finansiranje edukacije, bez rangiranja platnog razreda, s 

minimalnim brojem uposlenika na broj stanovnika koje imaju obavezu da opslužuju, ipak 

stručnjaci i profesionalci postižu određeni stepen kvalitete u radu. Naravno, institucionalnim 

rješavanjem navedenih nedostataka sigurno da bi stepen zadovoljenja uslugom bio bolji. 

Kada je riječ o informiranosti anketiranih s drugim ustanovama sličnog tipa od 151 ispitanih čak 

85,4% ili 129 ne zna za drugu ustanovu koja pruža slične usluge. Preostali broj anketiranih je dao 

odgovor da su to privatna praksa, nevladine organizacije, centri za mentalno zdravlje, Dom 

zdravlja, Klinički centar, Zavod za zaštitu studenat , Islamska zajednica. Psihosocijalna pomoć je 

noviji koncept pružanja pomoći građanima u skladu sa savremenim oblicima negativnih pojava u 

društvu, a savjetodavno-terapeutski rad-psihoterapija, je pomoć koji je namijenjen određenoj 

„društvenoj klijenteli“ koja je može priuštiti. Građani koji su u stanju potrebe za stručnom pomoći 

većinom ne mogu razlikovati savjetodavni i savjetodavno-terapeustki rad od psihijatrijskog 

tretmana zboga čega ne znaju u kojoj ustanovi ili organizaciji potražiti stručnu pomoć. 

Naime, savjetovanjem se mogu baviti stručnjaci koji su po zanimanju psiholog, pedagog, socijalni 

radnik, savjetodavno-terapeutski rad također obavljaju pedagog, psiholog, socijalni radnik, 

sociolog sa dodatnom stručnom edukacijom jednog od terapijskih pravaca, a psihijatrijski tretman 

obavlja psihijatar. Zanimljiva je pojava Islamske zajednice kao ustanove koja je prepoznata kao 

pružalac usluga  koja u zadnje dvije godine pokušava da osposobi odjeljenje za brak i porodicu i 

da radom na terenu pruža neke od oblika savjetovanja.  

Anketirani su dali dosta dobre argumente u potrebi širenja dijapazona djelovanja Porodičnog 

savjetovališta gdje su uočene pojave koje ugrožavaju porodicu poput sve manje komunikacije 

unutar porodice uzrokovane modernim oblicima elektronskog komuniciranja, nastojanjem 

obezbjeđenja egzistencije porodici i sl.  

Prijedlozi koji dolaze od anketiranih građana po pitanju unapređenja usluga Porodičnog 

savjetovališta odnosi se na povećanje broja usluga, na povećanje broja stručnih lica, bolju saradnju 

sa školama, dopiranje do više socijalnih kategorija, stavljanje u fokus samohranih roditelja, online 

zakazivanje tretmana. Kada govorimo o saradnji sa školama i drugim institucijama ovdje možemo 

ponoviti rezultat istraživanja prema kojem je samo 8,11% korisnika saznalo za Porodično 

savjetovalište po preporuci stručnjaka. Može se zaključiti da je potrebno institucionalno 

uvezivanje i saradnja između više resora po pitanju promocije djelovanja Porodičnog 

savjetovališta u cilju svjesnosti građana o mjestu i mogućnosti dobijanja stručne podrške. 

Povećanje stručnog kadra u pružanju savjetodavno-terapeutskih usluga je opravdana jer trenutno 

u Porodičnom savjetovalištu usluge pružaju šest terapeuta i četiri saradnika u savjetodavnom radu, 

što za rezultat ima dugu listu čekanja na terapijski tretman kao i ograničeni broj prijema novih 

korisnika. Naravno, ovakvo stanje rezultira da postoji još socijalnih kategorija koje imaju potrebu 

za ovom vrstom stručne podrške. 

Istraživanje je rađeno na administrativnom prostoru gdje postoji ustanova u sistemu socijalne 

zaštite koja pruža usluge savjetodavno-terapeutskog rada, Porodično savjetovalište, dok u drugim 

administrativnim područjima u BiH koja su analizirana u ovom radu, savjetodavni ili 

savjetodavno-terapeutski rad je dio odjeljenja pri centrima za socijalni rad ili kao što je slučaj u 

Zenici uopšte nije sistematizacijom radnih mjesta i odjeljenja predviđen savjetodavni rad. I u 

Centrima za socijalni rad gdje postoji odjel ili odjeljenje za savjetodavni rad, radi veoma mali broj 

stručnjaka, jedan do dva naspram velikog broja stanovnika. Stanje u tim djelovima je sigurno lošije 

po pitanju pružanja usluga građanima iz domena psihosocijalne podrške. 

Perspektiva Porodičnog savjetovališta naspram rezultata istraživanja je daljnji razvoj kroz praćenje 

društvenih tokova stanja porodice i njenih potreba. Jačanje podrške stručnih ustanova u radu 

Porodičnog savjetovališta kroz multiresorni koncept djelovanja i davanja podrške porodici. 

Educiranje i osposobljavanje stručnjaka za djelovanje u savjetodavno-terapeutskom radu ostvarit 

će se formiranjem odsjeka na nekom od srodnih fakulteta s ciljem akademske podrške u radu. Novi 

koncept potreba u društvu omogućio je socijalnim radnicima da prošire svoju djelatnost pružajući 

usluge savjetodavno-terapeutskog rada, kao što to rade socijalni radnici u Porodičnom 

savjetovalištu. Trenutna dodatna edukacija za obavljanje savjetodavno-terapeutskog rada-

psihoterapije jeste certificiranje polaznika uz konstataciju na certifikatu da je polaznik ovladao 

vještinama jednog od pravaca terapije, u ovom slučaju sistemske porodične terapije. Uređenje 

stručnog prostora djelovanja savjetodavno-terapeutskog radapostići će se  kroz donošenje 

zakonskih regulativa i formiranje stručnih organa koji bi imali ulogu kreiranja i kontrole 

sprovođenja politika psihosocijalne zaštite. Porodično savjetovalište može biti primjer djelovanja 

i po tim principima uspostaviti navedeni sistem. 

 

 

6.3.  Unapređenje normativno-pravnog okvira  

 

Normativno-pravni okvir je osnov za funkcionisanje svakog procesa, pa tako i segmenta socijalne 

zaštite, kao i savjetodavno-terapeutskog rada kao vrste usluge koja se pruža u okviru socijalne 

zaštite. Savjetodavno-terapeutska usluga, Pravilnikom o standardima za rad i pružanje usluga u 

ustanovama socijalne zaštite FBiH, definisana je kao ostala djelatnost socijalne zaštite bez 

smještaja, što predstavlja uopćeni koncept definicije usluge. Potrebno je uslugu savjetovanja i 

terapeutskog rada definisati kao samostalnu djelatnost koja će slično uporednim pozitivnim 

zakonskim rješenjima u regionu, standardizirati i harmonizirati ovu djelatnost. To znači da opći i 

posebni uvjeti koje trebaju da ispunjavaju stručnjaci koji se bave savjetovanjem trebaju da se 

definišu zakonom, a koji sveobuhvatno i cjelovito regulira sve segmente socijalne zaštite. Za sada 

je taj stadard definisan u podzakonskim aktima ustanove Porodično savjetovalište i odnosi se samo 

na njene uposlenike.  

Znači, potrebno je zakonskom regulativom urediti oblast savjetovanja kojim se bave ustanove u 

sistemu socijalne zaštite, da li kao samostalna ustanova, Porodično savjetovalište, ili kao dijelovi 

centara za socijalni rad u kantonima, ili putem nevladinih organizacija koje pružaju usluge 

savjetovanja ili savjetodavno-terapeutskog rada.  

Dio zakonske regulative kojom se definišu posebni uvjeti za obavljanje poslova savjetovanja u 

perspektivi bi trebao da normira standard u smislu da poslove savjetovanja u porodičnom 

savjetovalištu obavljaju stručni radnici koji su stekli obrazovanje u području društvenih, 

humanitarnih nauka (socijalni radnik, psiholog, pedagog, sociolog, pravnik i dr.) i koji su dodatno 

educirani iz područja savjetovanja. 

Komparativni primjeri daju dostatan osnov za adekvatnu regulaciju i za poslove savjetovanja 

kojim se navode posebni uslovi koji moraju biti ispunjeni od strane stručnjaka, i to da ima završen 

dodiplomski studij odnosno I ili II ciklus studija za obavljanje stručnih poslova u djelatnosti 

socijalne zaštite i edukaciju iz podruĉja savjetodavnog odnosno terapijskog rada i najmanje pet 

godina radnog staža na stručnim poslovima u propisanom akademskom zvanju i akademskom 

stepenu u djelatnosti socijalne zaštite.( Zakon o psihoterapiji RH). 

Zakonom o socijalnoj zaštiti Federacije BiH, kao i kantonalnim zakonima koji tretiraju oblast 

socijalne zaštite, jedine prepoznatljive usluge jesu usluge materijalnog davanja i zbrinjavanja. 

Kada govorimo o Kantonu Sarajevo i Zakonu o socijalnoj zaštiti, potrebno je dopuniti pojam 

definicije socijalne zaštite i to na način da je socijalna zaštita organizirana djelatnost od javnog 

interesa za Kanton Sarajevo čiji je cilj pružanje pomoći socijalno ugroženim osobama, kao i 

osobama u nepovoljnim ličnim ili porodičnim okolnostima, prevencija, promicanje promjena, 

pomoć u zadovoljavanju osnovnih životnih potreba i podrška pojedincu, porodici i grupama, u 

svrhu unapređenja kvalitete života i osnaživanja korisnika u samostalnom zadovoljavanju životnih 

potreba. 

Također, potrebno je normativno proširiti domen i definiciju korisnika usluga socijalne zaštite na 

način da su to pojedinci, partneri i porodice kojima je zbog poremećenih porodičnih odnosa ili 

drugih nepovoljnih okolnosti neophodna psihosocijalna podrška i pomoć. 

Dio Zakona o socijalnoj zaštiti, zaštiti civilnih žrtava rata i zaštiti porodice s djecom Kantona 

Sarajevo103 koji se odnosi na Porodično savjetovalište i definiše djelatnost ustanove, u perspektivi 

razvoja i institucionalnog jačanja, treba biti proširen na način da djelatnost savjetovališta čini 

psihološko savjetovanje, individualno savjetovanje i tretman, porodično savjetovanje i tretman, 

grupno savjetovanje i tretman, poticanje i provođenje aktivnosti u svrhu edukacije i promocije 

porodičnih vrijednosti koje se odnose na brak, roditeljstvo, porodične i partnerske odnose, poslove 

prevencije u cilju poticanja pravilnog socijalnog razvoja i učvršćivanja prosocijalnih oblika 

ponašanja, razvoj socijalnih vještina djece i mladih, posebno komunikacijskih vještina i 

nenasilnog rješavanja sukoba među djecom i mladima,  razvojno-istraživačko proučavanje pojava 

i problema iz oblasti socijalne zaštite, publikovanje rezultata tih istraživanja te drugih publikacija 

(priručnika, brošura, informativno-propagandnih materijala). 

Potrebno je definirati i funkcionalni značaj ove djelatnosti koja postoji s ciljem  sprečavanja 

nastanka i suzbijanja psihosocijalnih problema i poteškoća, harmoniziranja porodičnih i bračnih 

odnosa, sticanja pozitivnih navika i formiranja pravilnih životnih stavova i uvjerenja; educiranja 

građana i profesionalaca iz oblasti koje se tiču porodice i porodičnih vrijednosti; stručne i 

profesionalne pomoći institucijama, ustanovama i organizacijama u skladu s njihovim 

potrebama;stvaranja uvjeta za očuvanje i razvoj ličnih kapaciteta i mogućnosti, te odgovornog 

odnosa prema sebi, porodici i društvu; rješavanja porodičnih i bračnih problema, te provođenja 

mjera i akcija, u suradnji s mjesnim zajednicama i drugim tijelima, na suzbijanju i sprečavanju 

društveno neprihvatljivog ponašanja djece i ostalih pojedinaca, partnera, porodica i grupa. 

 

Definisanjem djelatnosti savjetodavno-terapeutskog rada kroz podzakonske akte ustanove također 

je potrebno odrediti i standarde i uvjete obavljanja ovih poslova, poput opremljenosti, dnevnog 

broja korisnika, normiranja rada terapeuta, potrebe za intervizijskim i supervizijskim procesom 

podrške terapeutu. 

Korisnici usluga savjetodavno-terapeutskog rada u Porodičnom savjetovališu Sarajevo, u skladu s 

podzakonskim aktima ustanove, dolaze samovoljno, te po tom pitanju potrebno, po uzoru recimo 

na važeća zakonska rješenja u Srbiji, definisati u kojim uvjetima korisnici moraju doći na tretman 

ili savjetovanje u Porodično savjetovalište, odnosno u savjetovalište uopće. Na ovaj način bi 

obezbijedili da porodica ili njen član koji je u stanju socijalne potrebe tj. stručne podrške, a nije 

motivisan da je zatraži, dobije uslugu i pomoć koja mu je potrebna. 

 

U Porodičnom zakonu FBiH navodi se mogućnost predbračnog savjetovanja mladenaca s ciljem 

upoznavanja s bračnim ulogama, mogućim nepoželjnim pojavama, te modalitetima za njihovo 

prepoznavanje i savladavanje, s tim da veoma mali broj potencijalnih supružnika koristi ovu 

zakonsku mogućnost. Porodično savjetovalište Sarajevo je zajedno s Matičnim uredom Općine 

Centar organizovalo i provodilo ovu aktivnost na kojoj se niko nije pojavljivao. S druge strane, 

stopa razvoda brakova je svakim danom sve veća što je dodatni argument da se dio Porodičnog 

zakona FBiH, koji reguliše korištenja predbračnog savjetovališta kao mogućnost, preoblikuje u 

obavezujući za buduće supružnike. 

 

Također, potrebno je obezbijediti akademsku nadogradnju i sticanje uvjeta za obavljanje poslova 

savjetovanja i savjetodavno-terapeutskog rada. Na taj način bi se spriječila dosadašnja praksa da 

                                                        
103 Član 96, Zakon o socijalnoj zaštiti, zaštiti civilnih žrtava rata i zaštiti porodice sa djecom, („Službene novine 

Kantona Sarajevo“ , broj: 38/2014.,38/2016., 44/2017., 28/2018) 

se organizuju mnoge „edukacije“ iz različitih terapeutskih pravaca, gdje se kao predavači 

pojavljuju osobe koje nisu certificirane od strane sistemskih ustanova, a po završetku  edukacije 

se izdaju certifikati na kojima piše „ovladao vještinama“ određenog terapeutskog pravca.  

Savjetovanje i savjetodavno-terapeutski rad obavlja se, kada govorimo o BiH i njenim svim 

tretiranim administrativnim jedinicama, kroz sistemske ustanove ali i kroz nesistemske ustanove 

ili privatne ustanove. U Srbiji i Hrvatskoj se ova djelatnost kontroliše sistemski, kroz postojanje 

stručnih komora, koje kontrolišu i certificiraju davaoce savjetodavno-terapeutskih usluga, vode 

evidenciju o pružaocima usluga savjetovanja i broju socijalnih usluga. U BiH, a samim tim i u 

Federaciji BiH i u Kantonu Sarajevo, ne postoji ovlaštena institucija koja licencira terapeute, 

kontroliše njegov rad i sl., čime je čitava oblast sistemski neodgovorno postavljena. Ako uzmemo 

u obzir da usluge savjetodavno-terapeutskog rada koriste porodice ili njeni članovi koji su u stanju 

rizika, onda se s ovakvim stanjem u oblasti savjetovanja povećava stepen rizika kod korisnika 

umjesto da se umanjuje.  

Porodični zakon FBiH predviđa mogućnost formiranja savjetovališta u kantonima, s tim da slična 

zakonska odredba postoji i u Brčko Distriktu i Republici Srpskoj, uz procjenu lokalnog nivoa vlasti 

o potrebi za njihovim postojanjem. Stanje na terenu je veoma neuređeno po pitanju savjetovališta, 

bar u onim dijelovima koji su tretirani u radu, mada su svi sagovornici naglasili potrebu za 

formiranjem i aktivnijim djelovanjem savjetovališta po uzoru na Porodično savjetovalište 

Sarajevo. Gotovo nigdje se ne pridaje poseban značaj primarnom obliku preventivnog rada s 

građanima s ciljem umanjenja stanja rizika kod građana. Naravno, savjetodavno-terapeutska 

usluga smatra se „elitističkom“ uslugom i koristi je onaj ko ima novaca, a s druge strane, stanje u 

društvu i konstantni razvoj društvenih odnosa pokazuje da je postoji značajna potreba za ovom 

vrstom usluge. 

Potrebno je pratiti zahtjeve društva, primijeniti model Kantona Sarajevo i formirati savjetovališta 

kao samostalne ustanove osnažene kadrovski, tehnički i materijalno za svoj rad.   

 

 

6.4.  Centar za porodicu 

 

Osnivanjem Porodičnog savjetovališta 2001. godine, osnivač je htio da omogući pružanje stručne 

podrške građanima Kantona Sarajevo kroz savjetodavni rad koju bi dobijali građani koji su u stanju 

potrebe. Jedan od osnovnih razloga osnivanja Porodičnog savjetovališta je pružanje podrške 

građanima u poslijeratno vrijeme (92-95), čije porodice su bile, blago rečeno ugrožene različitim 

ratnim traumama s kojima se nisu mogli nositi. Sadašnje vrijeme i rad Porodičnog savjetovališta 

odnosi se na istu odrednicu, s tim da je društvena problematika koju su stručnjaci tretirali 

zasnovana na različitim uzročnicima. Kako se vrijeme mijenjalo tako i faktori koji utječu na 

porodicu postaju složeniji i na određen način razorniji za porodicu. Nastankom Porodičnog 

savjetovališta uposlenici su pokušali da prate trendove u savjetodavno-terapeutskom radu tj. 

psihoterapiji, gdje se uporedo javila potreba savladavanja vještina jednog od pravaca psihoterapije 

ili savjetodavno-terapeutskog rada. U izvještaju o praćenju rada od 2014. do 2018. godine od strane 

nadležnog ministarstva, primijećen je stalni  rast korisnika kojima se pružaju usluge u Porodičnom 

savjetovalištu. Primjenjuju se novi načini komuniciranja s građanima/korisnicima, poput 

društvenih mreža, medijskih kuća, publistikom i sl. Na taj način se pokušala jačati svijest građana 

koji su u stanju potrebe da znaju gdje i kako dobiti pomoć. Za ukupan period postojanja i 

djelovanja, trend rasta Porodičnog savjetovališta uvjetovan je kadrovskim potencijalom, sa stručno 

obrazovnog i brojnog aspekta, s prostornim potencijalom  (trenutno se Ustanova nalazi u 200m2 

prostora), kao i s aspekta finansiranja ustanove, gdje su predviđena limitirana budžetska sredstva  

dovoljna za plaće i komunalije, bez mogućnosti za razvojne koncepte ustanove. 

Infrastruktura je problem koji se treba u skorije vrijeme riješiti, naročito u smislu adekvatnih 

smještajnih kapaciteta u kojem se treba nalaziti Porodično savjetovalište, jer bi uspostavljanje šireg 

korisnog prostora značilo mogućnost realizacije mnogih aktivnosti, kako u primarnoj tako i u 

sekundarnoj prevenciji. 

Koncept rada Porodičnog savjetovališta treba pratiti aktuelne potrebe društva, te s aspekta 

organizacije rada omogućiti što bolju uslugu socijalne zaštite korisnicima. S obzirom na rastući 

broj korisnika i sve šire uzroke koji djeluju na funkcionisanje porodice, nameće se potreba za 

organizacijom rada gdje će građani/korisnici moći dobiti niz usluga u ustanovi sa specijaliziranim 

stručnjacima za određene usluge. Takvom organizacijom ustanova bi po prirodi stvari evoluirala 

u Centar za porodicu, gdje se na jednom mjestu mogu pružiti različite vrste usluga savjetodavno-

terapeutskog rada i to većem broju korisnika koji dolaze iz različitih skupina socijalne zaštite. Ovaj 

prijedlog se odnosi na temeljito organizaciono revidiranje pretpostavki za rad Porodičnog 

savjetovališta, a ne nužno na terminološko mijenjanje naziva ustanove. 

U intervjuu s ministrom104 za rad, socijalnu politiku, raseljenja i izbjegla lica Kantona Sarajevo, 

obavljenom 29.11.2019. godine, saznali smo da je plan ministarstva skoro podudaran s ovakvim 

rješenjem koje se navodi u radu i da podržava koncept predloženog rada. 

Centar za porodicu bi podrazumijevao osposobljavanje timova za pružanje usluga shodno 

djelatnosti koja se obavlja i problemu koji se tretira u savjetodavno-terapeutskom radu. 

Prije svega, nadležno ministarstvo treba uraditi redefiniciju socijalnih usluga koje se pružaju u 

socijalnoj zaštiti, a u skladu s tim i promjenu usklađivanje unutrašnje organizacije i sistematizacije 

radnih mjesta.   

Ovakav pristup, s povećanom lepezom usluga, bi trebao omogućiti veći broj korisnika socijalne 

zaštite, koja je i jedna od predloženih mjera od strane ispitanika. Trenutno, s postojećim brojem 

stručnjaka u savjetodavno-terapeutskom radu, kroz primarnu i sekundarnu prevenciju ne postiže 

se puni obuhvat korisnika kojima je usluga potrebna. Centar za porodicu bi u perspektivi direktno 

bio umrežen s Centrom za socijalni rad Kantona Sarajevo, kao i  drugim ustanovama socijalne 

zaštite, a koji bi upućivali osobe u stanju potrebe u Porodično savjetovalište(samo 8% anketiranih 

koristilo je usluge Porodičnog savjetovališta na osnovu preporuke stručnjaka). 

Za sada, u primarnoj prevenciji Porodičnog savjetovališta Sarajevo nisu jasno određene teme koje 

se tretiraju u zajednici, već se u skladu za zahtjevom o potrebi od strane institucija i udruženja koje 

imaju potrebu za uslugom, definiše i problematika koja se treba obraditi. Ovakav pristup nekad 

znači da i sami stručnjaci ne znaju dovoljno o određenoj temi, što predstavlja izazov za rad, s tim 

da nekad i resursi sa kojima raspolaže ustanova nisu dovoljni za realizaciju određenih aktivnosti.  

Kada govorimo o sekundarnoj prevenciji, terapeutskom radu, terapeuti imaju trijažu raspodjele 

problematike koja se treba tretirati kod korisnika, ali veoma često jedan terapeut, zbog kadrovske 

ograničenosti, tretira različite problematike koje međusobno nisu srodne i postaje nužno „ekspert 

za više problema“ koji se javljaju kod korisnika usluga. 

 

 

 

 

 

 

                                                        
104 Malik Garibija, ministar za rad, socijalnu politiku, raseljena i izbjegla lica Kantona Sarajevo 

Centar za porodicu pružao bi i dalje psihosocijalne usluge koje bi se pružale u okviru tri stručna 

odjeljenja: 

 

Centar za porodicu 

a)      Odjeljenje za prevenciju i rad u zajednici       

b)      Odjeljenje za tretman     

c)      Odjeljenje za psihosocijalnu rehabilitaciju i resocijalizaciju     

 

Tabela 10. Odjeljenja ustanove Centar za porodicu. 

 

a) Odjeljenje za prevenciju i rad u zajednici 

 

Odjeljenje za prevenciju i rad u zajednici vrši edukaciju građana o ostvarivanju socijalnih prava, 

uspostavlja saradnju s drugim ustanovama i institucijama u cilju sprovođenja primarne prevencije, 

organizuje i sprovodi edukaciju s korisnicima usluga i zaposlenicima u sistemu psihosocijalne 

zaštite, razvija projekte koji se odnose na koncept djelovanja primarne prevencije porodice i njenih 

članova, provodi stručno i naučno-istraživačko proučavanje pojava i problema porodice, njenih 

članova te odnosa među njima, bavi se publikovanjem stručno-tematskih sadržaja (časopisa, 

priručnika, brošura) kao i rezultata istraživanja, organizuje i sprovodi program predbračnog 

savjetovanja u saradnji s općinskim matičnim uredima, radi s osobama koji su u procesu priprema 

za hraniteljstvo, radi u toku procesa hraniteljstva, radi s djecom koja su u hraniteljskim 

porodicama, radi s osobama koja su s teškoćama u razvoju i drugim društvenim skupinama koje 

su u stanju socijalne potrebe za savjetodavno-terapeutskim radom. 

 

 

b) Odjeljenje za tretman 

 

Odjeljenje za tretman je odjeljenje koje pruža savjetodavno-terapeutske usluge korisnicima koji su 

stanju potrebe zbog već narušenih odnosa u porodici ili među njenim članovima. Primjenjuju se 

terapijski pravci priznati od strane Evropske asocijacije psihoterapeuta (Sistemska porodična 

terapija, KBT, TI, NLP i sl.). Prema formatu rada podjela usluga se dijeli na individualnu 

psihoterapiju i savjetovanje, te partnerska i porodično savjetovanje.  

 

Problemi koji se tretiraju su: 

– bračne i partnerske krize; 

– idividualni problemi; 

– teškoće u roditeljskom funkcionisanju; 

– konflikti u procesu razvoda braka i nakon razvoda; 

– porodične krize; 

– partnersko nasilje. 

Ostvaruje se grupni rad sa roditeljima nakon razvoda, starim osobama, potencijalnim 

usvojiteljima, adolescentima iz porodica u postupku razvoda braka. 

 

 

 

c) Odjeljenje za psihosocijalnu rehabilitaciju i resocijalizaciju 

 

U duhu reformi koje su započete u sistemu socijalne zaštite, a koje se odnose na proces 

deinstitucionalizacije korisnika, ovo odjeljenje bi imalo značajnu ulogu u procesu pružanja usluga 

korisnicima koji su dio ovih procesa. Proces deinstitucionalizacije Doma za djecu bez roditeljskog 

staranja, kao i ostalih domova iste ili slične djelatnosti s sobom nosi elemente rizika za dijete koje 

bi trebalo da se vrati u porodicu kao i za samu porodicu od koje je dijete preuzeto na staranje od 

strane sistema. Proces rada bi se odvijao u kreiranju grupa koje bi bile sebi podrška koje bi bile 

vođene od strane stručnjaka. Čitav proces ima za cilj da se da podrška za rehabilitaciju i 

resocijalizaciju porodice i njenih članova. Naravno, navedene kategorije su samo primjer kojim bi 

se pružala usluga u ovom odjeljenju.  

Proces uspostave centra za porodicu, gdje bi porodica, koja je je motivisana ličnim odabirom ili 

aktom koji je obavezuje, u stanju potrebe za savjetodavno-terapeutskim uslugama, mogla na 

jednom mjestu koristiti više usluga, uvjetovano je zakonskom i podzakonskom prilagodbom 

zakona koji je na snazi, sa savremenim tokovima i potrebama društva. Potrebno je obezbijediti 

dovoljan broj stručnjaka, kao i adekvatan prostor za rad. Također je neophodna kontinuirana 

edukacija stručnjaka koja proizilazi iz akademskih ustanova, kao i bliža saradnja ustanova, ne 

samo iz socijalne mreže nego i iz drugih resora poput zdravstva i obrazovanja iz kojih bi se 

porodice upućivale u Porodično savjetovalište koje bi imalo funkciju centra za porodicu. 

Iako je Porodično savjetovalište od nastanka jedina ustanova koja je samostalna i pruža podršku 

porodici i njenim članovima u savjetodavno-terapeutskom radu, u odnosu na stanje u drugim 

dijelovima administrativnih jedinica kao i u zemljama regiona, gdje su savjetovališta u okviru 

centara za socijalnu zaštitu, i dalje treba osnaživati ovu djelatnost i ovu ustanovu jer stanje na 

terenu pokazuje neophodnost razvijanja ovakvih ustanova.  

  

 

6.5.  Javno-privatno partnerstvo 

 

Javno-privatno partnerstvo u oblasti socijalne zaštite koja se odnosi na pružanje usluge 

savjetodavno-terapeutskog rada u Kantonu Sarajevo uvjetovano je mijenjanjem aktuelnih zakona 

koji tretiraju ovu problematiku na nivou Federacije BiH i Kantona Sarajevo. Naime, po uzoru na 

Republiku Hrvatsku i dijelom na Republiku Srbiju, potrebno je osnovati organe i institucije koje 

će operativno tj. u izvršnom dijelu predlagati, pratiti i korigirati politike socijalne zaštite, a s 

aspekta teme koja se obrađuje u radu posebno savjetodavno-terapeutskih usluga. Osnivanjem 

strukovnog tijela-Komore koja će obavljati poslove stručnog nadzora, licenciranja stručnjaka koji 

se bave savjetodavno-terapeutskim radom, uređenjem tržišta djelatnosti koja se bavi navedenim 

radom tj. uvođenjem kontrole i određivanjem standarda o pokretanju privatnih društava ili 

nevladinih organizacija, vjerskih zajednica ili slično, može se govoriti  i o perspektivi javno-

privatnog partnerstva u ovoj oblasti. Idealno rješenje bi podrazumijevalo donošenje zakona o 

socijalnoj zaštiti koji bi omogućio uspostavu pomenutog koncepta gdje fizičko lice može 

samostalno obavljati, jednako kao profesionalnu djelatnost usluge smještaja ili boravka u 

obiteljskom domu, usluge savjetovanja u savjetovalištu i usluge pomoći u kući, pod uvjetima 

propisanim zakonom. U tom slučaju,  prihod bi ostvarivali direktnom naplatom, ali i na temelju 

ugovora sklopljenog s nadležnim ministarstvom, za korisnike kojima se pravo na usluge priznaje 

rješenjem105 centra za socijalnu skrb. 

Kao što smo vidjeli u analizi rada Porodičnog savjetovališta kao i savjetovališta koja postoje na 

administrativnom prostoru Bosne i Hercegovine, mogućnost, ali i opredjeljenost sistema za 

razvijanje psihosocijalnih usluga je izuzetno minorna, u tolikoj mjeri da osim Porodičnog 

savjetovališta Sarajevo sva druga savjetovališta funkcionišu na nivou volonterskog rada ili sa 

oskudnim kapacitetima pri centrima za socijalni rad. Rezultati s terena, kao i općenito stanje u 

društvu traže ozbiljniji i kvalitetniji pristup i usvajanje sistemskih rješenja u pružanju 

psihosocijalnih usluga. Princip rada privatnih zdravstvenih ordinacija u Kantonu Sarajevo, gdje 

građani sa zdravstvenom knjižicom mogu koristiti njihove usluge, a gdje Zavod za zdravstveno 

osiguranje plaća pruženu uslugu, može biti princip rada u socijalnoj zaštiti u psihosocijalnoj 

djelatnosti. Trenutni kapaciteti s kojim sistem raspolaže ne mogu zadovoljiti potrebe građana.        

Na primjer, prema evidenciji Porodičnog savjetovališta Sarajevo na dan 06.12. 2019. godine, 

terapeuti u savjetodavno-terapeutskom odjeljenju zakazivali su tretmane za dva do tri mjeseca 

unaprijed, što po sebi govori o deficitarnosti u smislu odgovora na potrebe potencijalnih korisnika. 

Ovaj podatak govori da se povećava broj onih kojima je potrebna ova vrsta usluge, da su građani 

motivisani da traže pomoć, da građani znaju gdje da traže pomoć, ali da nema dovoljno stručnjaka 

i drugih kapaciteta koji će im je pružiti što može urušti sve pozitivne karakteristike koje su 

navedene. 

Javno-privatno partnerstvo će obezbijediti veći broj stručnjaka koji pružaju usluge psihosocijalne 

zaštite, potaknut će konkurentsko djelovanje koje razvija kvalitet, rasteretit će sistem koji je 

trenutno u socijalnoj zaštiti zaokupljen materijalnim davanjima, a koja su kao usluga dominantna 

u ustanovama socijalne zaštite. 

  

                                                        
105 Članak 174, stav 1 i stav 2. Zakona o socijalnoj skrbi Republike Hrvatske, NN 157/13 152/14, 99/15 i 52/ 

7. ZAKLJUČAK 

 

 

Kroz sve oblike društvenog organizovanja kao primarna jedinica društva nameće se porodica. 

Porodici se daje značaj i odgovornost u kreiranju samog društva, u tolikoj mjeri da to često 

predstavlja rizik i za porodicu i za društvo. Koncept socijalne zaštite tretira porodicu kroz zakonsku 

regulativu definišući obaveze i oblike djelovanja sistema, prava i načine zaštite građana u 

obezbjeđivanju osnovnih ljudskih prava. Razvoj društva, sa svim njegovim pozitivnim i 

negativnim pravcima, mora biti popraćeno od strane sistema s procedurama, zakonskim i 

podzakonskim, kako bi građani mogli dobiti adekvatnu podršku i zaštitu. Analizirajući zakone koji 

tretiraju socijalnu zaštitu prepoznata je potreba za psihosocijalnom zaštitom i njenom ulogom u 

procesu pružanja podrške građanima, međutim, kada govorimo o uslugama putem kojih se 

obezbjeđuje socijalna zaštita vidimo da su u zakonu navedeni samo materijalni oblici usluga, ili 

kroz direktno, jednokratno ili višekratno davanje novčane podrške ili kroz smještajni oblik brige 

građana u neku od ustanova. Štaviše, šifra djelatnosti psihosocijalne usluge definisana je kao 

„ostale djelatnosti socijalne zaštite bez smještaja“.  

Po mnogim mjeriteljskim rezultatima, pa i u ovom radu, društvo tj. njegovi članovi, a mislimo na 

porodicu i njene članove, su svakodnevno u potrebi za psihosocijalnom podrškom koja se sprovodi 

savjetodavno-terapeutskim radom. Prisutni su mnogi uzročnici koji uznemiravaju i ugrožavaju 

današnju porodicu te je tako uočljivo sve više razvoda brakova, a do nedavno smo slovili za 

tradicionalno orijentisano društvo koje će učiniti sve da sačuva brak i porodicu. Sve je češća pojava 

maloljetničke delinkvencije, zapuštenih porodica, napuštene djece. Najmanje 85% djece bez 

roditeljskog staranja, trenutno smještenih u Dom Bjelave, imaju roditelje koji su zanemarili 

obaveze roditeljstva i njihove odgovornosti. Potrebno je osnažiti porodice, ne samo materijalno, 

potrebnije je osnaživati roditelje ka odgovornom roditeljstvu. 

Porodično svjetovalište Sarajevo, koje smo uzeli kao osnov u ovom radu, već duže od osamnaest 

godina pruža usluge psihosocijalne zaštite kroz savjetodavno-terapeutski rad pri tome bilježeći 

konstantan rast broja pruženih usluga i broja korisnika. Kada poredimo ovu ustanovu s drugim 

savjetovalištima koja se nalaze u sklopu općinskih centara i kantonalnog centra za socijalni rad, 

onda je Porodično savjetovalište, u organizacionom smislu, u prednosti i ima veću mogućnost 

pružanja kvalitetnije i kvantitativnije usluge, ali ako uzmemo u obzir da je to jedina samostalna 

ustanova u FBiH i Republici Srpskoj kao i Distriktu Brčko, te da je isti slučaj sa Srbijom, Crnom 

Gorom i djelimično Hrvatskom, onda je samo Porodično savjetovalište „usamljeno“ u svom radu 

i nastojanju za što boljom psihosocijalnom podrškom. 

Zakoni i podzakonski akti veoma malo tretiraju preventivni oblik djelovanja u socijalnoj zaštiti, 

ali ako i postoji neka aktivnost, onda je u praksi nemoguće sprovesti jer ne postoje 

sistematizacijske tj. kadrovske ni materijalne mogućnosti. Recimo, Porodični zakon pruža 

mogućnost budućim mladencima da se obrate savjetovalištu na predbračno savjetovanje.Takav vid 

preventivne aktivnosti za naše društvo je danas od velike važnosti jer imamo povećanje broja 

razvoda supružnika, ali da bi se prozveo pravi efekat potrebno je staviti obligativni odlazak 

potencijalnih mladenaca na predbračno savjetovanje. 

Veoma je teško motivisati građane na usluge edukacije ili predavanja koja imaju za cilj sprečavanje 

nastanka disfunkcionalne porodice. 

Kada se desi disfunkcionalnost porodice ili njenog člana, tada je po pitanju psihosocijalne zaštite 

dobrovoljnost ili samosvjesnost o potrebi podrške krucijalna u korištenju usluge. 

Na osnovu broja ispitanika u istraživanju koje je sprovedeno u ovom radu, samo  8% ispitanika od 

ukupnog broja ispitanih, koristilo je usluge savjetodavno-terapeutskog rada na osnovu preporuke 

stručnjaka.  

U razgovoru sa stručnjacima koji su pružali usluge savjetovanja kao i savjetodavno-terapeutskog 

rada, naglašavane su potrebe za sistemskom podrškom građanima, ali i osnaživanjem ljudskih i 

tehničkih resursa kako bi kvalitetnija usluga bila pružena. 

Porodično savjetovalište Sarajevo svoj rad, osim zakonskim odredbama, regulisalo je 

podzakonskim aktima koji samo djelimično obezbjeđuju funkcionalnost u radu stručnjaka.  

Na osnovu analize stanja u segmentu socijalne zaštite i psihosocijalne usluge koja se sprovodi kroz 

savjetodavno-terapeutski rad, a u cilju poboljšanja uloge, statusa i perspektive Porodičnog 

savjetovališta u kontekstu unapređenja pružanja usluga građanima Kantona Sarajevo, potrebno je: 

- Izmijeniti Zakon o socijalnoj zaštiti FBiH, dopuniti djelatnost socijalne zaštite uvrstivši 

psihosocijalnu zaštitu; 

- Korištenje psihosocijalne zaštite i savjetodavno-terapeutske usluge uvrstiti kao obavezno 

korištenje za one koji su u stanju potrebe; 

- Osnovati Komore koje će imati ulogu stručnog tijela koje će predlagati i sprovoditi 

politike psihosocijalne zaštite;  

- Izmijeniti Pravilnik o standardima za rad i pružanje usluga u ustanovama socijalne zaštite 

u FBiH, stanardizirati djelatnost savjetodavno-terapeutskog rada (opšti i posebni uslovi), 

dobiti licence za obavljanje djelatnosti, održavati licence za rad terapeuta; 

- Donijeti zakon o psihoterapiji po uzoru na Hrvatsku; 

- Uvrstiti zanimanje psihoterapeuta u nomenklaturu zanimanja; 

- Obavezno osnivanje savjetovališta u kantonima u FBiH po uzoru na Kanton Sarajevo ili 

obavezno osnivanje savjetovališta pri centrima za socijalni rad sa snažnijom ulogom u 

procesu savjetodavno-terapeutskog rada; 

- U Zakonu o socijalnoj zaštiti, zaštiti izbjeglica i raseljenih lica Kantona Sarajevo proširiti 

broj socijalnih usluga koje se pružaju građanima; 

- Otvoriti katedru na jednom od srodnih fakulteta na kojem bi se u obliku postiplomskog 

studija mogli obrazovati stručnjaci koji bi mogli raditi poslove savjetnika i terapeuta; 

- Nabrojati terapijske pravce koji se mogu koristiti u savjetodavno-terapeutskom radu; 

- Osnovati Mreže socijalnih ustanova u Kantonu Sarajevo, po uzoru na Hrvatsku, s ciljem 

bolje saradnje između ustanova; 

- Primarnu prevenciju staviti u fokus strateškog djelovanja sistemskih ustanova krenuvši 

od zakonodavnih, izvršnih organa, pa do ustanova koje se bave porodicom uopšte; 

- Priznati status terapeuta shodno dodatnoj edukaciji, kroz stručno zvanje i kroz platni 

razred. 

 

Porodično savjetovalište Sarajevo, kao jedina samostalna ustanova u BiH i regionu ovakve 

djelatnosti, predstavlja model uspješnog rada u pružanju podrške porodici, a Skupština Kantona 

Sarajevo i resorno ministarstvo, vizionare koji su uočili potrebu za kvalitetnom psihosocijalnom 

uslugom, te izabrali mogućnost osnivanja jedne ovakve ustanove. 

Kao što smo vidjeli u analizi zakonskih procedura koje regulišu oblast socijalne zaštite, kao i u 

stručnoj literaturi koja se odnosi na socijalnu zaštitu, naglašena je potreba za postojanjem 

savjetovališta koja bi bila na usluzi građanima, međutim evidentno je da je problem u praktičnoj 

primjeni zakonskih odredbi kao i nedovoljno uvažavanje preporuka stručno-akademskog koncepta 

zaštite građana. Građanin je u fokusu svakog društva, porodica je osnovna jedinica društva, 

društvo zavisi od građanina i njegove sposobnosti da funkcioniše. Sve ovo treba da bude osnovni 

motiv za što boljom sistemskom podrškom pa i u segmentu psihosocijalne zaštite građana. 

PRILOG 

 

Anketni list  

 

Poštovani, 

 

rezultat istraživanja koristit će se u izradi magistarskog rada na temu “ULOGA, STATUS I 

PERSPEKTIVA PORODIČNOG SAVJETOVALIŠTA U KONTEKSTU UNAPREĐENJA 

PRUŽANJA USLUGA GRAĐANIMA KANTONA SARAJEVO“ , kandidat Senad Alić.  

 

1.Godina rođenja ispitanika     __ ____                   Općina prebivališta_______________ 

   Spol    M/Ž                                                            Školska sprema__________________ 

 

2. Da li ste upoznati  s postojanjem, ulogom i radom  KJU Porodično savjetovalište? 

  a) Da 

  c) Ne 

 

2a. Ako ste upoznati s radom Porodičnog savjetovališta, kako ste saznali za usluge koje nudi ova 

ustanova: 

a) web stranica ili društvene mreže         b) preporuka korisnika usluga         c) medijski nastupi           

d) rad u zajednici         e) preporuka stručnjaka           f)  neki drugi način___________ 

 

3. Da li ste ikada bili korisnik usluga u Porodičnom savjetovalištu? 

a) Da    b) Ne 

 

3a.Ako ste odgovorili da, koju/e vrstu/e usluga ste koristili ? 

a) individualni  tretman     b) grupni tretman   c) porodični tretman      d) interaktivnu radionicu                      

e) predavanje za roditelje         f)  predavanje za profesionalce        d) grupe samopodrške       

 

3b. Možete li procijeniti nivo zadovoljstva pruženim uslugama? 

     1 2 3 4 5                        (1-potpuno sam nezadovoljan, 5- potpuno sam zadovoljan) 

 

4. Da li u nekoj drugoj javnoj ustanovi, pored Porodičnog savjetovališta, možete dobiti ovkvu vrstu 

usluge? 

a) Da,       u ____________________________            b) Ne 

 

5. Procjena zadovoljstva korisnika usluga organizacijsko - tehničkim uvjetima 

a. besplatne usluge      1    2   3   4  5   

b.dostupnost ( dužina čekanja termina za dobijanje usluge, administrativne barijere, otvorenost, 

pristup korisniku)  1   2   3   4     5 

c. infrastruktura (adekvatnost/prilagođenost prostora uslugama koje se pružaju, oprema za rad)   

    1    2    3   4   5  

d. nivo diskrecije    1   2   3   4   5   

6. Nivo zadovoljstva stručnim kadrom/profesionalizmom u Porodičnom savjetovalištu? 1 2 3 4 5 

7. Da li bi po vama širi dijapazon usluga Porodičnog savjetovališta smanjio efekte krize savremene 

porodice? 

a) Da     b) Ne  

Ako da, zašto (navesti primjer)____________________________________________. 

 

8. Prijedlozi za unapređenje kvalitete usluga Savjetovališta 

______________________________________________________________________________

______________________________________________________________________________ 

 

 

 


